
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ነብዩ ሙሐመድ(ሰ.ዐ.ወ) ለሁሉም ፍጥረታት 
ያሳዩትን እዝነት ማስቀጠል ይገባል

«የመቻቻልን ጥበብ ... ወደ ገጽ 4 ዞሯል

ነብዩ ሙሐመድ(ሰ.ዐ.ወ) ... ወደ ገጽ 4 ዞሯል ዓለም አቀፍ ... ወደ ገጽ 4 ዞሯል

«የመቻቻልን ጥበብ  
ከነብዩ ሙሐመድ ልንማርና 

ልንተገብር ይገባናል»

ገጽ 

6
“የነበረን አንድነትና መከባበር  

ኢትዮጵያን ወደፊት ያመጣት ይሆናል 
እንጂ የሚጎዳን አይሆንም”

ሙሳ ሙሐመድ

አዲስ አበባ፡- ነብዩ ሙሐመድ የእስልምና 
ሃይማኖትን በትምህርት ከማስፋፋት ባሻገር 
የመቻቻልን ጥበብ ከእርሳቸው ልንማርና ልንተገብረው 
ይገባል ሲሉ የአዲስ አበባ እስልምና ጉዳዮች  
ከፍተኛ ምክር ቤት ም/ፕሬዚዳንት ገለጹ። 1497ኛው 
የነብዩ ሙሐመድ የልደት(መውሊድ) በዓል ትናንት 
ተከብሯል።

የአዲስ አበባ እስልምና ጉዳዮች  
ከፍተኛ ምክር ቤት ም/ፕሬዚዳንት ሼህ ፈቱህዲን ሐጂ 
ዘይኑ የመውሊድ በዓል ትናንት በታላቁ አንዋር መስጅድ 
ሲከበር ባስተላለፉት መልዕክት፤ መውሊድ ሀገራዊና 
ዓለም አቀፋዊ በመሆኑ ነብዩ ሙሐመድ (ሰ.ዐ.ወ) 
ሲያደርጉት እንደነበረው ሁሉ ለሰው ልጆች መልካም 
የሆነው ነገር ሁሉ የሚደረግበት ነው። ነብዩ ሙሐመድ 
የመቻቻልን ጥበብ አስተምረዋል። ይህንንም ከእርሳቸው 
በመማር መተግበር እንደሚገባ ገልጸዋል።

ሼህ ፈቱህዲን አክለውም፤ መውሊድ ሲከበር 
መቻቻልን አብሮ መኖርን፣ እኩልነትን፣ ሌላውን ሰው 
እንደራስ መውደድን፣ ለሰው ልጅ ፍቅርን ማሳየትና 
መስጠትን፣ ብክነትን መጸየፍ፣ ተፈጥሮን መንከባከብ፣ 
ስራ ወዳድነት ማዳበር፣ ለሰው ልጆች ፍቅርና ትህትና 

- ሼህ ፈቱህዲን ሐጂ ዘይኑ
የአዲስ አበባ እስልምና ጉዳዮች  
ከፍተኛ ምክር ቤት ም/ፕሬዚዳንት   

ፎ
ቶ

 - 
ገባ

ቦ 
ገብ

ሬ

ሼህ አደም አብደላ ሀጂ ጠሃ ሙሐመድ አቶ ሙሰማ ከድር

በኃይሉ አበራ

አዲስ አበባ፦ መውሊድን ስናከብር የነብዩ 
ሙሐመድ (ሰ.ዐ.ወ) ለሁሉም  ፍጥረታት ያሳዩትን 

እዝነት  በማስቀጠል ሊሆን እንደሚገባ የእምነቱ አባቶች 
አመለከቱ።

በአዲስ አበባ ዩኒቨርሲቲ የቋንቋ ትምህርት ክፍል 
የፊሎሎጂ አጥኚ ሼህ አደም አብደላ እንደሚሉት፤ የነብዩ 

ሙሐመድ የልደት በዓል (መውሊድ) ሲከበር ፈጣሪ 
ለዓለም ሕዝብ ከላካቸው አስተማሪ ነብያት የመጨረሻው 
መልዕክተኛ የሆኑትን ነብዩ ሙሐመድ እዝነታቸውን 

በማሳየት ይኖርብናል ብለዋል። 
የባህልና ስፖርት ሚኒስትር አቶ ቀጀላ መርዳሳ 

በበኩላቸው፤ ነብዩ ሙሐመድ(ሰ.ዐ.ወ) ኢፍትሃዊነትን 

የሚቃወሙ፣ የሰው ልጆች በፍትሃዊነት  እንዲተዳደሩም 
አብዝተው በማስተማር  ጭቆናና ባርነት እንዲገረሰስም

ዘላለም ግዛው   

አዲስ አበባ:- የአሸባሪው ትሕነግ የጥፋት ሃይል 
የጄኔቫ ስምምነትን በጣሰ መልኩ የሚያደርጋቸውን 
እንቅስቃሴዎች ዓለም አቀፍ ተቋማት እየተመለከቱ 
በቸልታ ማለፋቸው ለሕግና ለመርህ ሳይሆን ለብሔራዊ 
ጥቅማቸው እንደሚቆሙ እንደሚያሳይ የአስተዳደርና 
የሕግ መምህር አቶ አሮን ደጎል ገለጹ። በቅርቡ የተባበሩት 
መንግሥታት ድርጅት የሰብአዊ መብት ኮሚሽን ያወጣው 
ከእውነት እና ከሳይንሳዊ የጥናት አሰራር መርህ ያፈነገጠ 
“ሪፖርት” እውነታውን ያላገናዘበና ፍርደ ገምድል ዳኝነት 
እንዲሁም ውሳኔ የማስተላለፍ ልምዳቸው አካል መሆኑን 
ጠቁመዋል። 

አቶ አሮን ለኢትዮጵያ ፕሬስ ድርጅት እንደገለጹት፤ 

ዓለም አቀፍ 
ተቋማት የአሸባሪው ትሕነግን 
ድርጊት አለማውገዛቸው ለሕግ 

አለመገዛታቸውን ያሳያል

አቶ አሮን ደጎል

- ጋዜጠኛና ጸሀፊ አቶ ተሾመ ብርሃኑ ከማል

ዜና

ሚኒስቴሩ ብቃትና ክህሎትን መሰረት ያደረገ 
የሥራ እድል ለመፍጠር እየሰራ መሆኑን አስታወቀ

መአርግ ገ/እግዚአብሄር

አዳማ፡-  ብቃትና ክህሎትን መሰረት ያደረገ የስራ 
ዕድል ለመፍጠር  ቀዳሚ አጀንዳው አድርጎ እየሰራ መሆኑን 
የሥራና ክህሎት ሚኒስቴር አስታወቀ።	  

ሚኒስቴሩ ‹‹አዲስ እሳቤ ለአዲስ ተልእኮ›› በሚል መሪ 
ሀሳብ ለሶስት ቀናት ከአንድ ሺ ስድስት መቶ በላይ ከኦሮሚያ፣ 
አፋርና ጋምቤላ ክልል የተወጣጡ ለዘርፉ አመራርና 
ባለሙያዎች የሰጠውን ስለጠና ትናንት አጠናቋል።

በዚህ መድረክ ማጠናቀቂያ ላይ ተገኝተው ንግግር 
ያደረጉት በሥራና ክህሎት ሚኒስቴር የአሰሪና ሠራተኛ 
ዘርፍ ሚኒስትር ዴኤታ  አቶ አሰግድ ጌታቸው እንደገለጹት፤  
ሚኒስቴር ከተቋቋመበት ጊዜ ጀምሮ የተቀበለውን ተልዕኮ 
በብቃት ለመወጣት የሚያስችለውን ጠንካራ መሰረት 
ለመጣል ራሱን ሲያደራጅ ቆይቷል። ወጣቶች በትጋት 
ሰርተው ድህነትን የሚያሸንፉ፣ ለማክሮ ኢኮኖሚው 
እድገት የራሳቸውን አስተዋፅኦ የሚያበረክቱና ብልጽግናን 
የሚያረጋግጡ ዜጎች እንዲሆኑ እየተሰራ መሆኑን 
ተናግረዋል።

ብቃትና ክህሎትን መሰረት ያደረገ የስራ ዕድል 
ለመፍጠር  ቀዳሚ አጀንዳው አድርጎ እየሰራ መሆኑንም 
በዚህ ወቅት ገልጸዋል።

  ስልጠናው በአዲሱ የዘርፉ እሳቤና በ2015 በጀት 
ዓመት ዕቅድ ላይ በየደረጃው የሚገኙ የዘርፉ አመራሮችና 
ፈጻሚዎች አዲስ የለውጥ እሳቤን የሚረዱበትና በዘርፉ 

የተያዙትን ዕቅዶች ተገንዝበው ለውጤታማነቱ የበኩላቸውን 
ጥረት እንዲያበረክቱ የሚነሳሱበት ይሆናልም ብለዋል።

ይህ በየደረጃው የሚገኙ የሚኒስቴሩ አመራሮች 
የተሳተፉበት ስልጠናም ሚኒስቴሩ ብቃትንና ክህሎትን 
መሰረት ያደረገ የስራ እድል ለመፍጠር እያደረገ ያለውን 
ጥረት ለማሳካት እንደሚያግዝ ገልጸዋል።

    መንግሥት የያዘውን እቅድ ለማሳካት ከዚህ 
በተጨማሪ በተመሳሳይ ፕሮግራም በባህር ዳርና ሀዋሳ 
ስልጠና እየሰጠ ሲሆን በተቀሩ ክልሎችም እንደሚቀጥል 
ጠቁመዋል።

  ሰልጣኞች ከዚህ ስልጠና ያገኙትን እውቀት ለሌሎች 

በማስተላለፍ ውጤታማ ስራ ማከናወን እንደሚገባቸውም 
ጥሪ አቅርበዋል።

ከሰልጣኞች መካከል የኦሮሚያ ክልል  የሥራ እድል 
እና ፈጠራ ክህሎት ምክትል ቢሮ ኃላፊ አቶ አደም ከማል 
እንደገለጹት፤ ስልጠናው ለተቋሙ ተልእኮ  መሳካት እጅግ 
አጋዥ ነው። ከፌዴራል እስከ ክልሎች የስራ ኃላፊዎችና 
ባለሙያዎች ስልጠናው ላይ መሳተፋቸው ተመሳሳይ የስራ 
ባህልና ክህሎት ለመፍጠር ከማገዝ ባሻገር መንግሥት 
የያዘው ዕቅድ በሁሉም ክልሎች በተናበበ መልኩ ለማሳካት 
ጠቃሚ  ነው።

ከዚህ በፊት ለወጣቶች የሥራ እድል ስንፈጥርላቸው 
ብቃትና ክህሎት መሰረት ያደረገ ባለመሆኑ ውጤታማነቱ 
አጥጋቢ አልነበረም። የተሻለ ግንዛቤና  ክህሎትን ግምት 
ውስጥ አለማስገባት ክፍተት ነበረ፤ ይህ ስልጠና ግን ይህንን 
ክፍተት የሚሞላ ነው ሲሉ ገልጸዋል። 

  ከአፋር ክልል የመጡት አቶ ሙሐመድ ኢብራሂም 
በበኩላቸው፤ ከስልጠናው የተሻለ ግንዛቤ እንዳገኙና የተሻለ 
ስራ ለመስራት እንደሚረዳቸው ተናግረዋል።

   ከዚህ በፊት  በአመራሩና በባለሙያዎች መካከል 
የግንዛቤ ችግር ነበር፤ ስራ አጥ ወጣቶች ወደ ስራ ሲገቡ 
ያለበቂ ግንዛቤና ክህሎት በመሆኑ በዘርፉ ውጤት 
አልታየም።  ከዚህ ስልጠና ባገኘነው ግንዛቤ መሰረት ወደ 
ስራ የምናስገባቸው  ወጣቶች የተሻለ ክህሎት እና ብቃት 
ኖሯቸው እንዲገቡና ውጤታማ እንዲሆኑ እንሰራለንም 
ብለዋል። 

ዳግማዊት ግርማ

ልጅን ከእናቱ እቅፍ እንደወጣ ቀድሞ የሚያቅፈው 
ትምህርት ቤቱ ነው፤ ከማደግ  እኩል እውቀትም ያድጋል፤ 
ከመምህራንና ከትምህርት ቤት እልፍ ነገር ይቀዳል። 
አብዛኞቹ ልጆች ከልጅነት እስከ ወጣትነት ያለው 
እድሜያቸው  ከግማሽ በላዩን የሚያሳልፉት በትምህርት 
ሕይወት  ነው። የዚህ ሁሉ ዓመት ልፋት ደግሞ  ውጤቱ 
በትምህርት ቤት በሚሰጥ ምዘና ይለያል።

ለአስራ ሁለት ዓመታት ያህል  በትምህርት ገበታ ያሳለፉ   
የልፋት ውጤታቸውን ለማየት የጓጉ በብዙ ሺ የሚቆጠሩ 
ተማሪዎች ሰሞኑን ባልተለመደ መልኩ  ለሚሰጣቸው 
የማጠናቀቂያ ፈተና ዝግጅት አጠናቅቀው ወደሚፈተኑበት 
የተለያዩ የሀገሪቱ ከፍተኛ ትምህርት ተቋማት  እየተመሙ 
ይገኛሉ። ፈተናው በከፍተኛ የትምህርት ተቋማት እንዲሰጥ 
የተደረገበት ዓላማ ደግሞ ኩረጃን ለመቀነስ ታስቦ ነው።

የኢትዮጵያ ፕሬስ ድርጅትም ኩረጃ በአስኮራጅም 
ይሁን በኮራጅ ላይ የሚኖረውን ስነልቦናዊ ተፅእኖ ምን 
ይመስላል ሲል  የሞሽን የስነልቦና የማማከርና ስልጠና 
ድርጅት ስራ አስኪያጅና የስነ-ልቦና ባለሙያ አቶ ብርሃኑ 
ራቦምን አነጋግሯል።

አቶ ብርሃኑ፣ ኩረጃ  በአቋራጭ ለማደግ  የሚደረግ 
የዘቀጠ ተግባርና ከሌብነት አልፎ ጭንቅላትን ወደ መስረቅ 
የማደጉ የፈተና ስርቆት አንዱ ማሳያ ነው ይላሉ።

ኩረጃ ጤናማ ያልሆነ የመወደድ ፍላጎት፣ 
ከእድሜያቸው በሚበልጡ ኮራጆች በሚደርስባቸው 
ማስፈራሪያና ዛቻ  የፈተና መልስ የሚያሳዩ በአስኮራጆች፣ 
ያለ ድካም በዓይናቸው ብቻ የሌላውን የድካም ውጤት 
በመኮረጅ  ለማለፍ በሚጥሩ ኮራጆች እና በፈተና ጊዜ 

የፈተና ኩረጃን የመከላከል ጥረት

ሙያዊ ግዴታቸውን በአግባቡ በማይወጡ  አስተማሪዎች  
በጥቅሉ በሶስት ተወናዮች ይፈጸማል።

እንደ ባለሙያው ማብራሪያ፣  ማንም ሰው ትምህርት 
አይገባውም ሊባል አይችልም፤ ነገር ግን ከበቂ ዝግጅት 
ማነስ ምክንያት ለፈተናው ብቁ ላይሆን ይችላል።

የትምህርት ሥርዓቱና ማህበረሰቡ ነገ ሀገር 
የሚረከበውን  ትውልድ ለማነጽ ምን እንደሚሰራ፣ ወላጆች 
ስራቸውን ሲከውኑ፣ ነግደው ሲያተርፉ ሂደቱ ጤነኛ 
መሆኑና አለመሆኑን  የኮራጅ ልጆችን ስነልቦና ለማጥናት 
እንደሚጠቀሙም አቶ ብርሀኑ አንስተዋል።

ልጅን የሚያሳድግ ወላጅ የሃይማኖት መምህራን 
መንግስት እንዲሁም ትምህርት ቤቶች ልጅን ኩረጃን 
እንዲፀየፍ አድርገው ማሳደግ አለባቸው። የስነ ልቦና 
ባለሙያው ጥሩ አሳዳጊ ያላቸው ተማሪዎች ባይችሉ 
እንኳን የቻሏትን ትንሽ መልስ ለመመለስ ጥረት ያደርጋሉ 
ሲሉ ይገልጻሉ።

ኩረጃ ሀገርም ብቻ ላይ ሳይሆን በዓለም ላይ 
ከፍተኛ ኪሳራ ይፈጥራል፤ ከኩረጃ የጸዳ ዓለም ሲፈጠር 

የትምህርት ልዕልና እውቀት ያላቸው የሚከበሩበት የነጠሩ 
የሚያልፉበት መንገድ ይመቻቻል፤ ወደፊት ኃላፊነት 
መወጣት የሚችሉና በጥረታቸው የሚሰሩ የሚያገኙበት 
ሰው ከጥፋቱ እንዲማር ያላጠና የማያልፍበት መንገድ 
ይፈጠራል።

ዩኒቨርሲቲዎች ለመግባት በተገባቸው ሰዎች መሞላት 
አለባቸው፤ በሮቻቸውን ለመርገጥ ብቁ ለሆኑ ተማሪዎች 
ብቻ ሊከፈቱ ይገባል። ዩኒቨርሲቲዎች በሚመጥኗቸው 
ተማሪዎች ሊሞሉ ይገባቸዋል።  ከፍተኛ የትምህርት 
ተቋማትም ያጠኑ ልጆች የሚገቡበት ያላጠኑ የሚናፍቁት 
ሊሆን ይገባል፤ ተማሪ እንዳይሰርቅ አስተማሪ ህግን 
አስከባሪ የስነስርዓት ደጀን መሆንም ይጠበቅበታል።

መንግስት ኩረጃን ለማቃለል የሚወስዳቸው 
እርምጃዎች በአቶ ብርሀኑ ክብር ተችሮታል፤ መንግስት 
በየትኛውም ጊዜና ቦታ ያልተዘጋጁ እንዲዘጋጁና በኩራት 
እንዲንቀሳቀሱ ባለው አቅም ሁሉ ሊወጣና በስፋት 
ሊሄድበት የተገባው ተግባር  እንደሆነም ምክራቸውን 
ለግሰዋል። 

በኃይሉ አበራ

አሶሳ፦ የማህበረሰቡን ኑሮ ለማሻሻል ከባለድርሻ 
አካላት ጋር በቅንጅት እየሰራ መሆኑን የአሶሳ ዩኒቨርሲቲ 
የእርሻ እና የተፈጥሮ ሀብት ኮሌጅ አስታወቀ።

የኮሌጁ ዲን ዶክተር በፍቃዱ ዘውዴ በተለይ 
ለኢትዮጵያ ፕሬስ ድርጅት እንደገለጹት፤ ኮሌጁ ከግብርና 
ቢሮ እና መንግሥታዊ ካልሆኑ ድርጅቶች ጋር በመቀናጀት 
ለግብርና የኤክስቴንሽን ሠራተኞች የአቅም ግንባታ 
ሥልጠናዎችን  እየሰጠ ይገኛል። 

 ማህበረሰብ ተኮር በሆኑ የእንስሳት ዝርያ፣ የዘር 
ማባዛት ስራ፣ የውሃ እና የአፈር ጥበቃ፣ የተራቆተ መሬት 
አጠባበቅ ላይ ለግብርና ኤክስቴንሽን ባለሙያዎች የአቅም 
ግንባታ ሥልጠናዎችን እየሰጠ ነው ብለዋል።

 በኮሌጁ የተሻሻለ የእንስሳት ዝርያ፣ የተሻሻሉ 
ምርጥ ዘሮችን በማባዛት፣ አዲስ ቴክኖሎጂና ግብአት 
ለአርሶ አደሩ በማቅረብና ማሸጋገር እንዲሁም የሰው 
ሰራሽ የእንስሳት ዝርያዎችን በማዳቀል የማሻሻል ስራዎች 
እየተሰሩ መሆኑን ገልጸዋል። 

ኮሌጁ እስካሁን 59 የምርምር ስራዎች መስራቱንና 
142 ስራዎችን አሳትሞ ለንባብ ማብቃት መቻሉን 
የተናገሩት ዶ/ር በፍቃዱ፤ በተጨማሪም ከባለድርሻ 
አካላት ጋር በመወያየት ህብረተሰቡ እንዲሰራለት 
የሚፈልጉ ሥራዎችን መለየት መቻላቸውንም ገልጸዋል። 

በኮሌጁ ግቢ በሚገኝ 15 ሄክታር መሬት ላይ የተሻሻሉ 
ዝርያ ያላቸው የስንዴ፣ የአኩሪ አተር፣ የማሽላ እና የበቆሎ 
ዘር በማባዛት ለአካባቢው አርሶ አደሮች በማሰራጨት 
ምርትና ምርታማነትን ለማሳደግ እየተሰራ መሆኑንም 
ገልጸዋል።

በተለይ በጤፍ እና በማሽላ ምርጥ ዘር ብዜት 
በሄክታር ከ30 እስከ 35 ኩንታል ምርት ማግኘቱን አርሶ 
አደሮቹ መስክረዋል ያሉት የኮሌጁ ዲን፤ በተመሳሳይ 
መልኩ በክልሉ በቅርብ ጊዜ የተጀመረው የእንስሳት 
ዝርያን ማሻሻል ላይ በስፋት እየተሰራበትና ተቀባይነቱም 
እየጨመረ መምጣቱን ጠቁመዋል።  

በአካባቢው የእንስሳት በሽታ በስፋት መኖሩን 
የጠቆሙት ዶ/ር በፍቃዱ፤ በተለይ የአካባቢውን 
ማህበረሰብ ኑሮ ለማሻሻል በዋነኛነት የፍየል ዝርያን 
በማሻሻል የቆላማ ማህበረሰቡን ገቢ ለማሳደግ ሰፊ ሥራ 
እየተከናወነ ይገኛል ብለዋል። 

በእንስሳት ህክምና ክህሎትን ለመጨመር በኮሌጅ 
ደረጃ በክረምት እና በመደበኛ ደረጃ ትምህርት እና 
ስልጠና እየተሰጠ መሆኑንም  አክለው ገልጸዋል።

በትምህርት እና ሥልጠና፣ በእውቀት፣ በክህሎት 
የዳበረ ባለሙያ ከማውጣት ባሻገር ተማሪው በቂ እውቀት 
አግኝቶ ለህብረተሰቡ አገልግሎት እንዲሰጥ ለማስቻልም 
እየተሰራ ነው።

ኮሌጁ አረቢካ ኮፊ የቡና ዘር በማሰራጨት 
ህብረተሰቡን ተጠቃሚ እያደረገ መሆኑን የገለጹት 
ዲኑ፤ በመጥፋት ላይ የሚገኙ የእጣን ዛፎችን ለማቆየትና 
የአካባቢውን ደን ከእሳት ለመታደግ ከግብረሰናይ 
ድርጅቶች ጋር በጋራ እየሠራ ነው።                       

ኮሌጁ የክልሉን 
ማህበረሰብ ኑሮ 

ለማሻሻል እየሰራ ነው

ዶ/ር በፍቃዱ ዘውዴ

አቶ አሰግድ ጌታቸው

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

ጦርነት አውዳሚ ነው፤ የሰዎችን ህይወት ይበላል። የሀገርን ኢኮኖሚ ያንኮታኩታል፤  በህዝቦች መካከል 
መለያየትን ይፈጥራል።  ከዚህ የተነሳም መንግስት ከሰላም እንጂ ከጦርነት የሚገኝ ትርፍ  እንደሌለ በመገንዘብ  
ችግሮችን  በሰላማዊ መንገድ በንግግር እንዲፈታ  የሰላም በሮችን ሁሉ ክፍት አድርጓል።  መቻል ከሚገባው 
በላይ በመታገስና በሆደ ሰፊነት  ጭምር ለሰላም ያለውን ዝግጁነት ከአንዴም ሁለት ሶስት ጊዜ  አሳይቷል።ዛሬም 
በዚሁ አቋሙ እንደጸና ይገኛል። 

መንግሥት ሳይወድ በግድ በአሸባሪው ትህነግ  ተንኳሽነት የገባበትን  ግጭት በሰላማዊ መንገድ  በንግግር 
ለመፍታት  ዝግጁ መሆኑን በተደጋጋሚ ጊዜ አሳውቋል። ለሰላም ያለውን ዝግጁነት  በመግለጽ ጭምር  
በየትኛውም ቦታ፤ በማንኛውም ሰዓት ፤ያለምንም ቅድመ ሁኔታ   ለድርድር  ዝግጁ መሆኑን አሳውቋል።  

አሁንም  ለሰላም ቅድሚያ የሰጠው መንግስት ለሰላም የዘረጋውን እጁን አላጠፈም፤ ለሰላም የከፈተውን 
በርም አልዘጋም። ሁሌም  ችግሮችን በጦርነት ሳይሆን በሰላም በንግግር  ለመፍታት  ዝግጁ መሆኑን 
አረጋግጧል። ዛሬም  ግጭቱን ለመፍታት ሲወስዳቸው የቆያቸውን ሁሉንም ዓይነት የመፍትሔ እርምጃዎች 
አጠናክሮ እንደሚቀጥል  በተደጋጋሚ  ገልጿል። 

ለሰላም ያለውን ዝግጁነት ተደራዳሪ ቡድን በመሰየም  እና  የቡድኑን  አባላትን ስም በመዘርዘር   አሳውቋል። 
ይሁን እንጂ አሸባሪው ትህነግ   የሰላም አማራጭ ከመቀበል ይልቅ  ቅድመ ሁኔታዎችን ሲያሰልፍና  የእናቴ 

መቀነት አደናቀፈኝ ምክንያቶችን  ሲደረድር  እስካሁን ቆይቷል።  ለሰላም ወደፊት ከመራመድ  ይልቅ ይባስ 
ብሎ ሶስተኛ ዙር ጦርነት ከፍቷል። ጦርነቱ አላዋጣ ሲለው አንዴ በሀሰተኛ ፕሮፓጋንዳው የትግራይን ህዝብ 

ሲያሞኝና ሲያታልል፣ ህጻናትና ወጣቶችን የጥይት እራት ሲያደርግ  ከርሟል። ሰብአዊ እርዳታን ለወታደራዊ 
አገልግሎት እያዋለ ህዝቡን በርሀብ ሲያሰቃይ ጭምር እንደነበር  አለም ጭምር ያረጋገጠው  ሀቅ ነው። 

 በአንድ ራስ ሁለት ምላስ የሆነው አሸባሪው ትህነግ በሌላ በኩል ደግሞ  ዓለም አቀፉን ማህበረሰብ  
ሲያሳስትና የእርዱኝና አዝላችሁ አሻግሩኝ  ተማጽዕኖ ሲማጸን ነበር። አሁን ግን ሜዳው ሁሉ ገደል ሲሆንበት 
፤ የተማመነው ሲጨነግፍበት አደራድሩኝ  ተማጽዕኖውን  ቀጥሏል።  ያም ቢሆን ግን መንግስት የቀደመ 
አቋሙን  እንደጠበቀ ነው። በማንኛውም ቦታ  በየትኛውም ሰዓት ያለምንም ቅድመ ሁኔታ በአፍሪካ ህብረት 
አደራዳሪነት    ለመነጋገር ዝግጁ   ነው። 

መንግስት ቀደም ብሎም  ግጭትን  በሰላማዊ መንገድ ለመፍታት ሁሉንም ዓይነት የመፍትሔ እርምጃዎች 
ለመውሰድ ሲንቀሳቀስ  ቆይቷል። ዛሬም ይሄንኑ አቋሙን እያራመደና ለሰላም ዝግጁ መሆኑን እየገለጸ ነው። 
ወደፊትም ይህንኑ አጠናከሮ እንደሚቀጥል ይታመናል።

በሰሜኑ የአገሪቱ ክፍል የተፈጠረው ችግር በሰላማዊ መንገድ ለመፍታት የተለያዩ ውሳኔዎችን ሲያሳልፍ 
መቆየቱ ይታወሳል። የተናጠል ተኩስ አቁም አድርጓል። ለዕርዳታ የሚገቡ መኪኖችና ቁሳቁሶች ላልተገባ 
ተግባር መዋላቸውን እንኳን እያወቀ ለህዝቡ ሲባል ወደ ትግራይ ክልል ሰብዓዊ ዕርዳታ እንዲገባ ሁሉንም 
ነገር አመቻችቷል። 

ሰሞኑንም የአፍሪካ ኅብረት የሰላም ድርድሩን  የሚመሩ አካላትን፣ ቀንና ስፍራን አሳውቆ የሰላም ውይይቱ 
እንዲጀመር  ይፋዊ ጥሪ  አቅርቧል። መንግስትም ይሄንኑ የሰላም ጥሪ የተቀበለው ከዚህ ቀደም እንዳደረገው 
ሁሉ በሙሉ ፈቃደኝነት ነው። የመንግስት አቋም ቀደም ሲልም ሰላም ነው፤ ግጭቶች በሰላማዊ ንግግር 
ይፈቱ የሚል ነው። አፍሪካዊ ችግሮች አፍሪካዊ መፍትሄ ያስፈልጋቸዋል የሚል  ነው። 

መንግስት  ያለ ማንም ጣልቃ ገብነት  በአፍሪካ ህብረት አደራዳሪነት አሁንም ግጭቶቹ እንዲቋጩ ሙሉ 
ፈቃዱ  እና ዝግጁነቱ መኖሩን   አስታውቋል።  በሰላም እጦት   ለችግር የተዳረገው የትግራይ ህዝብ መከራና 
ስቃይ እንዲያበቃ፣ የሰላም አየር እንዲተነፍስ ፣ ትምህርት የናፈቃቸው የትግራይ ህጻናት  ወዳቋረጡት 
የትምህርት  ገበታ እንዲመለሱ ፣  የክልሉ ህዝብ  ከሰለቸው ጦርነት ወጥቶ ወደ ልማት እንዲገባ ማድረግ  
የመንግስት ሙሉ ፍላጎት ነው።  

እውቅና መስጠት፤የአዋቂዎች ተግባር

መንግሥት  ግጭቱን  በሰላማዊ  መንገድ ለመፍታት                                                  
ያለው ዝግጁነቱ ዛሬም አልተለወጠም !

ተገኝ ብሩ

በቅርቡ በአፍሪካዋ መዲና አዲስ አበባ 
የተመረቀው የሳይንስ ሙዚየም ትውልዱ ከዘመን ጋር 
የሚያስታርቅ፤ሀገርንም ወደፊት ከዘመን ጋር የምታደርገውን 
ጉዞ የሚያሳልጥ ማለፊያ ተግባር ነው። እንደ ኢትዮጵያ ባሉ 
ሀገራት ውስጥ መጪውን ጊዜ ባለመ መልኩ የሚሰሩ መሰል 
ፕሮጀክቶች ተጠናክረው መቀጠልም ይኖርባቸዋል። 

በማደግ ላይ ያለችው ኢትዮጵያ እድገትዋ ፈጥኖ፤ 
ብልፅግናዋ ተረጋግጦና ህዳሴው እውን ይሆን ዘንድ ዛሬ 
ላይ ተገንብተው ነገዋን ብሩህ የሚያደርጉ መሰል ስራዎች 
ላይ ጠንክሮ መስራት ተገቢ ነው።በሀገር ግንባታ ሂደት 
ውስጥ የሚጣሉ አሻራዎች በማንም ተሰሩ አልያም ማንም 
አቅዶ አሻራውን አሳረፈባቸው ውጤቱ የሀገር ለውጥ ነውና 
በበጎነት መመልከትና ለዚያም የራስን በጎ ሚና መጫወት 
ይገባል።

በጥረት የሰሩትን ማድነቅ በትጋት የለፉበትን እውቅና 
መስጠት ደግሞ ከእኛ የሚጠበቅ የመልካም ስራው ክፍያ 
ነው።ከተቻለን በእያንዳንዱ ጥረት ውስጥ የራሳችን ሚና 
በተገቢው መልኩ መወጣት ይገባል።እንደ ዜጋ ለሀገራዊ 
ግንባታውና የህዳሴው ጉዞ ይሰምር ዘንድ የየራሳችንን ጠጠር 
መወርወር ግዴታችን ነው። 

ነገር ግን ከዚህ በተፃራሪ ቆሞ የሰሩትን ማንተብ 
የገነቡትን ማንኳሰስ ከተገቢነት የራቀና የተንሸዋረረ እይታ 
ነው።  አንድ የሚያስማማን የጋራ ነጥብ ወይም ጉዳይ አለ። 
ያም በጎና መልካም ነገር ለሁሉም ሁሌም መልካም ነው። 
በጎን መጥፎ ነው ብሎ ማሰብ አልያም ብርሀንን በጭለማ 
መስሎ ማቅረብ ግን ከትክክለኛነት መራቅ ነው። 

ጉዳዮችን አንስቶ የዚያ ጉዳይ የተሻለ አተያይ ወይም 
እሳቤ በወጉ ማቅረብ ተገቢ ነው።በእርግጥ አንድን ተግባር 
ተመልክተን ወይም ስራውን ተረድተን የዚያ ተግባር 
የተሳሳተና ሊታረም የሚገባው ነገሩን መጠቆም ችግር 
የለውም። የሚያስተዛዝበው ጥሩን ተመልክቶ አለማድነቅ 
ለመልካም ተግባር እውቅናን መንሳት ነው። 

እርግጥ ብዙዎች ጭለማው ገዝፎ ስለሚታያቸው 
ወይም ሆን ብለው የደመቀውን ብርሀን ላለማየት ሲሞክሩ 
ታዝበናል። ከዚህ በፊት በነበሩ ትልልቅ ፕሮጀክቶች ጅማሮ 
ላይ ብዙ የማጥላላት ሀሳብ ሲዘነዝሩ ቆይተው ውሎ አድሮ 
ፕሮጀክቱ ተጠናቆ ሲመለከቱ የቀድሞ ትችታቸው ወደ 
ዝምታ ለውጠውታል። የተሰራው ነገር አፍ አውጥቶ ገዝፎ 
እዩኝ የሚል ነበርና እራሳቸው እንዲታዘቡ አድርጓቸዋል።  

ያኔ መስቀል አደባባይ ላይ በተሰራው አስደናቂ የገፅታ 
ለውጥ ስራ ያልተደሰተ፤ የነበረውን የተሰላቸ ገጽታ መቀየር 
ያልወደደ፤ ለተጠቃሚው ምቹ ለሀገር ገፅታ ግንባታ 
ለመዲናዋ ሌላ ድንቅ ውበት መሆኑን ያላመነ ግለሰብ 

ወይም አካል ኢትጵያን እወዳለሁ፤ለውጥዋን እፈልጋለሁ 
ሊል እንዴት ይቻለዋል። ሳይንስ ሙዚየምን ተመልክቶ 
የኢትዮጵያ የነገ ተስፋ ያልታየው ሰው የዚህ ሀገር ዜጋ ነኝ 
ቢል እንዴት ይታመናል።

ወደፊቱን የሚያስብ ዛሬ ላይ አሻራውን ያኖራል። 
እዚህም ሀገር ላይ እየሆነ ያለው ይሄው ነው። ነገ ኢትዮጵያ 
ታላቅ እንድትሆን በየመስኩ ወሳኝ የሆኑ መሰረቶች ይጣላሉ። 
የሸገር ፓርኮችን መሰራት የተቃወመ፤ የመናፈሻዎች 
መደልደል ለተጠቃሚ ምቹ መሆን ያልተመቸው፤ የሸገር 
ጎዳናዎች ማማር ለተጓዦች ምቹና ፅዱ መሆን ያላስደሰተው 
ኢትዮጵያዊ ስለዚህች ሀገር መልካም መሆን ቢያስብ ስለ 
ህዝቡ ያገባኛል እያለ ቢሞግት ማን ሊሰማው ይችላል? 
መልካም የሰሩትን ማበረታታት ቢያቅት እንዴት ዝምታ 
ከእኛ ይጠፋል፤የራስን በጎ ሚና አለመጫወትና በበጎው 
ተግባር አለመሳተፍ ከዚህም ባለፈ የተሳተፉትና ያለሙትን 
ማንኳሰስ ምን አይነት የተዛባ ሚዛን ነው?

ሀገርን የሚወድ ለሀገሩ መልካም ተግባር ይፈፅማል፤ሀገሬ 
የሚል ለኢትዮጵያ ብሩህ ህልም ያልማል፤በተሰማራበት 
መስክ ኃላፊነቱን በአግባቡ ይወጣል። ነገር ግን የቀረበንን 
ብሩህ ገፅታ ትተን አሻግረን ጭለማ መመልከት ካዘወተርን ግን 
ጤነኝነት አይመስልም። አንድ መልካም ስራ በመልካምነቱ 
አይተን ለዚያ ስራ ተገቢ የሆነ መልካም አተያይና አስተያየት 
መስጠት ደግሞ ጤነኝነት ነው። 

በሀገር ግንባታ ሂደት ውስጥ እንደመገኘታችን 
በትጋትና በብዙ ጥረት ከስኬት ደርሰው ለምርቃት የበቁና 
ሂደታቸው በመጠናቀቅ ላይ ያሉ ግዙፍ ፕሮጀክቶች እንደ 
ዜጋ መጠናቀቃቸውን ናፍቀን መጠበቅ መጠናቀቃቸውን 
ስናውቅ ለተሳተፉት እውቅናና ምስጋና ማቅረብ የጨዋ ዜጋ 
መለያ ባህሪ ነው። 

ማንም በፖለቲካ አቋሙ እንቃወመው አልያም ፈፅሞ 
ከኛ ጋር የሚጣረስ ይሁን ነገር ግን በሌላው አካል የሚተገበር 
አልያም የሚሰራን ሀገር ሊጠቅም የሚችል ተግባር ላይ 
በተሳሳተ እይታ የመመልከት ምን ያህል ሞራል ሊኖረን 
ይችላል? አመለካከታችን ይህ ከሆነ የተሳሳተ መንገድ ላይ ነኝ 
ማለት ነው። 

በጎ ነገር በማንም ተተገበረ በማን በጎነቱን ካልመሰከርን 
የቆምንበት ሚዛን ትክክለኛ መሆኑን ማመን ይከብዳል። 
መጀመሪያ ነገር እንደ ሀገር ለሀገሬ መልካም ተመኝቼ ከራሴ 
አልፎ ለሀገሬ የሚሆነውን በጎ ነገር ሁሉ ሊያስደስተኝ ይገባል 
ብለን ማመን አለብን።ያኔ ነው ሚዛኑ ትክክል የሚሆነው። 
ያ ነው እይታዬ ከራስ አልፎ ሀገሬ ከግል ጥቅምና ፍላጎቴ 
ባየለ ለወገኔ ማለት የምንጀምረው።ይሄ ነው የጥሩ ዜጋ መለያ 
ባህሪው።

አቅዶ በትጋቱ እና በተለያዩ ፈተናዎች ውስጥ አልፎ 
የሰራውን በጎ ስራ አለማድነቅ ብሎም አለማመስገን 

ያስኮንናል። ይህ አተያይ በፍፁም ስህተት ላይ ይጥላልም። 
በጎን ነገር ተመልክቶ የዚያን ተግባር በጎነት ከመጥቀስ ይልቅ 
በሌላ አሉታዊ መልክ መመልከት ከበጎ እሳቤ የመነጨ 
አተያይ ሊሆን አይችልም።በጎነት በራሱ የሚታደሉት በጎ 
ባህሪ ነው። በጎ አስተሳሰብ ብሩህ የሆነ ተስፋን ይወልዳል። 
ይሄን እንለማመደው።

የሃሳባችን ሀያልነት ማሳያው ሌላውን በመቃወም የእኛ 
ተቃራኒ የሆነ ሰው የተገበረውን መኮነን መሆኑን የምናምነው 
እስከመቼ ነው? የምናቀርበው የተሻለ ሀሳብና ልንተገብር 
የምናቅደው ሌላ አሸናፊ የሚያደርገን የተሻለ በጎ ነገር 
መሆኑን የምንረዳው መች ነው። 

አንፀባራቂ የሆነ ገፅታ መፍጠር እንደምንችል 
ለማስረዳት ዛሬ ላይ በትጋት ሰርተው በጥረታቸው ያሳኩትን 
መንቀፍ ሳይሆን አብረናቸው ቆመን በማበረታታት ለሰሩትም 
እውቅና በመስጠት ነው። በየትኛውም አካል የሚሰራ ሀገራዊ 
በጎ ተግባር በጎ ነው። የእኛም ኃላፊነት በእኩል ስሜት 
መረዳትና ለዚያ በጎ ተግባር እውቅና መስጠት ነው።  

ወገን ከትናንት የተሻለ ዛሬን ያሳየኝን ሳላደንቅ ከዛሬው 
የተሻለ ነገ እገነባልሁ የሚለኝን በምን ማሳመኛ ልቀበለው 
እችላለሁ? ዛሬን በትክክል አመላክቶኝ ለነገ የተሻለ ተስፋ 
የሚመግበኝ ነው ለኔ ግዝፈት የሚሰጠኝ። እኔ የሚኖርብኝ 
አተያዩ የተቃና ሀገሬ እና ህዝቤ የሚጠቀሙበትን፤ ነጋቸውን  
ለማሳመር የሚተጋውን ማድነቅ ነው።

ምን አልባት ሰዎችን በማሳሳት በጎን ስራ ተመልክተን 
ህፀፁን በማግዘፍ አልያም በተሳሳተ ምልከታ  በመመልከት 
ለራሳችን ስውር አላማ በሚሆን መልኩ ማንኳሰስ ዛሬ እንችል 
ይሆናል። ያ ተግባር ግን መነሻውም በጎነት ውጤቱም መልካም 
መሆኑ አይቀርምና የምናፍረው በራሳችን ተግባር ይሆናል።

ሀገራችን ብሎም ከተማችን ላይ እየተሰሩ ያሉ ትላልቅ 
በጎ ተግባራት ተግባሪያቸውም አሳቢያቸውም የሚያስመሰግን 
መሆኑን መካድ ይከብዳል። በተለያዩ የሀገራችን ክፍሎች 
ተጠናቀው የተመረቁ ሂደታቸው ተፋጥኖ ወደ ምርት 
የተሸጋገሩ ፕሮጀክቶች ዜና መስማታችን ደስ የሚያሰኝ ነው። 

አንዳንዶች በሰሙት መልካም ዜና አልተደሰቱም፤ 
የተሰራውን እያጥላሉ የተገነባውን እያንኳሰሱ ሃሳባቸውን 
በአደባባይ ሲገልጡ ሲታይ ለትዝብት ይዳርጋል። ለመልካም 
ስራ መልካም ያልሆነ አስተያየት ከየት የተለመደ ባህሪ፤እንዴት 
ያደገ ልምድ እንደሆነ መገመት ይከብዳል።እውቅና መስጠት 
የአዋቂነት ጥግ መሆኑን እንዴት ዘነጉት ?! ጎበዝ።

አንድ ዜጋ ለሀገሩ በጎ አለመስራት ባያስጠይቀው 
ሌሎች በጎ አልመው በትጋትና በተለዩ ፈተናዎች ውስጥ 
አልፈው ያሳኩት  በጎ ተግባር አለማድነቅ ጤነኝነት ሊሆን 
አይችልም።መልካም ተግባርን ስናይ መልካም የሆነ 
አስተያየት መስጠት ከለመድን ኢትዮጵያ በመልካም ስራዎች 
ትደምቃለች። አበቃሁ፤ ቸር ይግጠመን።

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ዜና

በአዲስ አበባ ከ18 ሺ በላይ የንግድ ተቋማት 
ላይ እርምጃ ተወሰደ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

በጋዜጣው ሪፖርተር 

 አዲስ አበባ፡- በአዲስ አበባ የዋጋ ንረቱን በማባባስና 
የንግድ ሕጎችን በጣሱ ከ18 ሺህ በላይ የንግድ ተቋማት 
ላይ ሕጋዊና አስተዳደራዊ እርምጃ መወሰዱን የከተማዋ 
ንግድ ቢሮ አስታወቀ።

የንግድ ቢሮው ምክትል ኃላፊ ወይዘሮ ቅድስት 
ስጦታው እንደገለጹት፤ ባለፉት ሶስት ወራት ከ95 ሺ 
በላይ በሚሆኑ የንግድ ተቋማት ላይ ክትትልና ቁጥጥር 
ተደርጎ፤18 ሺህ 818 የሚሆኑት የንግድ ተቋማት በህገ 
ወጥ ተግባራት ላይ በመሰማራታቸው ሕጋዊ እና 
አስተዳደራዊ እርምጃዎች ተወስደዋል።

እርምጃ ከተወሰደባቸው  የንግድ ተቋማት ውስጥ 
5 ሺ 54 ለሚሆኑት የፅሁፍ ማስጠንቀቂያ ሲሰጣቸው፤ 
4 ሺ 82 ተቋማት ደግሞ እንደታሸጉ ወይዘሮ ቅድስት 
አስታውቀዋል። በተመሳሳይ 422 የንግድ ተቋማት 
ፈቃዳቸው ሲሰረዝ፣ ሦስት ድርጅቶች ደግሞ የንግድ 
ፈቃዳቸው መታገዱን የተናገሩት ምክትል ቢሮ ኃላፊዋ፤ 
ከንግድ ትስስር እንዲወጡ የተደረጉ የንግድ ተቋማትም 
21 መሆናቸውን ጠቁመዋል።

ከአስተዳደራዊ እርምጃ ባሻገር በ182 ተቋማት ላይ 
ሕጋዊ እርምጃ ለመውሰድ ክስ መመስረቱን የገለጹት 
ወይዘሮ ቅድስት፤ ሌሎች ቀላል ጥፋት በፈጸሙ የንግድ 
ተቋማት ላይ ቀላል ማስጠንቀቂያዎችን በመስጠት ወደ 
ሕጋዊ የንግድ መስመሩ እንዲገቡ ማድረጋቸውንም 
አክለው ገልጸዋል።

ተቋማቱ የፈጸሙት ወንጀል ምርትን በማከማቸት 
የዋጋ ንረቱ እንዲባባስ ማድረግ፣ ሸቀጦችን 
ከተተመነላቸው ዋጋ በላይ መሸጥ፣ ከተመዘገበበት 
አድራሻ ውጪ መነገድ፣ ካስመዘገቡት የንግድ ዘርፍ 

ወይዘሮ ቅድስት ስጦታው

ውጪ መስራት እና የምርት ጥራት ማጓደል በዋናነት 
ይገኙበታል ብለዋል።

እንደ ወይዘሮ ቅድስት ገለጻ፤ የዋጋ ንረቱን 
ለማረጋጋትም ከአንድ ቢሊየን ብር በላይ ለህብረት 
ስራ ማህበራት የስራ እንቅስቃሴ መመደቡን ጠቅሰው፤ 
የሸማቾች ህብረት ስራ ማህበራትን ቀጥታ ከአርሶ 

አደሮች ጋር በማገናኘትም ምርት በብዛት ወደ አዲስ 
አበባ እንዲገባ መደረጉን ጠቁመዋል።

ከዚህ በተጨማሪም በከተማው በተለያዩ 
አካባቢዎች 97 የእሁድ ገበያን በማቋቋም ኅብረተሰቡ 
በተመጣጣኝ ዋጋ ምርቶችን እንዲያገኝ እየተሠራ 
መሆኑን ገልጸዋል።

ታግለዋል ብለዋል።
የነብዩ ሙሐመድ አዛኝነት  ለሙስሊሞች 

ብቻ ሳይሆን ለመላው የሰው ልጆች፣ ለእንስሳትና 
ለእጽዋትም ጭምር እንደነበር ያወሱት ሚኒስትሩ፤ 
በርህራሄያቸው የተነሳ በሐበሻ ምድር ባላቸው ሙሀባ 
“ሙሐመድ ሙሐመድ ሙሐመድ ደጉ ሰው እንኳን 
ለሰውና ለአውሬ የሚዋሰው” እንደሚባልላቸው 
አውስተዋል። 

በታሪክ ነብዩ ሙሐመድ የመካ ገዢዎችን 
ጭቆና በመቃወም ከተከታዮቻቸው መካከል 

ሴት ልጃቸውን ጨምሮ ታማኝ ተከታዮችን 
ወደ ኢትዮጵያ በመላክ የጀመሩት የኢትዮጵያና 
የእስልምና ቁርኝት ዛሬም እንደጠበቀ  ነው ያሉት 
ሚኒስትሩ፤ በሀገራችን ለቀደምት እስላማዊ የታሪክ 
አሻራና የትጉሃን ምስክር ይሆኑ ዘንድም እንደ አል-
ነጃሺ መስጂድና እንደ ሐረር ጀጎል ያሉ መንፈሳዊ 
የተቀደሱ አሻራዎች መጠበቅና መንከባከብ ከአሁኑ 
ትውልድ እንደሚጠበቅም አሳስበዋል።

በኢትዮጵያ ህገ-መንግሥት የተለያዩ ሃይማኖቶች 
ነጻነትና እኩልነት የተረጋገጠ ነው ያሉት ሚኒስትሩ፤ 

የህዝባችን አንጡራ ሀብት የሆኑትን ሁሉም 
ባህላዊና ሃይማኖታዊ ዕሴቶቻችን ተጠብቀውና 
ለምተው ለቀጣይ ትውልድ እንዲተላለፉ ሚኒስቴሩ 
ይሰራልም ብለዋል።

ሰብዓዊነትን ማዕከል ያደረጉ ሃይማኖታዊም 
ሆኑ ባህላዊ ዕሴቶቻችን በሉአላዊነት፣ አሉታዊ 
ተፅዕኖዎች ስር እንዳይወድቁና እንዳይመክኑ 
ከምንጊዜውም በላይ እጅ ለእጅ ተያይዘን 
መሥራት ይጠበቅብናል ሲሉም መልዕክታቸውን 
አስተላልፈዋል።

«የመቻቻልን ጥበብ...

በመከተል ጭምር ማክበር የውዴታ መገለጫ 
መሆኑን ተናግረዋል።

በአካባቢያችን እውቀቱ ኖሯቸው ስራ 
የሌላቸውን መደገፍ፣ የነብዩን መልካም አርአያነት 
ከቤት ጀምሮ በመዘከርና ዲኑን በማስፋት እለቱን 
ማሰብ እንደሚገባም አመላክተዋል።

ነብዩ ሙሐመድ ምሲኪኖችን መጠየቅ፣ 
ድሆችን መጎብኘት፣ ፍቅር እንዲመሰረት እና ጸብ 
እንዳይኖር ሲሰጡ የነበረውን ትምህርት፣ የተጣላን 
የማስታረቅ እና ችግር ፈቺ የነበሩበትን በቤታችን 
በመንደራችንና በሀገራችን መተግበር እንደሚገባም 
አመላክተዋል። 

የአንዋር መስጅድ ኢማም ሀጂ ጠሃ መሐመድ 
ሀሩን በበኩላቸው፣ ነብዩ ሙሐመድ(ሰ.ዐ.ወ) 
መውሊድ ለሰው ልጆች ያስተማሯቸውንና 
በድርጊትም ያሳዩትን የእዝነት፣ ይቅር ባይነት፣ 
የመረዳዳትና ሌሎች ተምሳሌቶች የሚወደሱበት 
ለተቸገሩ እርዳታ የሚለገስበት ብሔራዊ በዓል 
መሆኑን ገልጸዋል።

ህዝበ ሙስሊሙ የእርሳቸውን አስተምህሮ 
መተግበር እንደሚገባው መክረው፣ የእምነቱ 
አባቶችና የሀገር መሪዎችም በኢትዮጵያና በዓለም 
ደረጃ ዘላቂ ሰላምና መረጋጋት እንዲሁም ልማት 
እንዲመጣ ፈለጋቸውን በመከተል እንዲመሩ 

ጥሪ አቅርበዋል። በሀገራችንም ሰላም፣ ፍትሕ፣ 
በጎነትና አንድነት እንዲስፋፋ ፈለጋቸውን መከተል 
እንደሚገባም ሀጂ ጠሃ መክረዋል።

የአንዋር መስጂድ ወጣት ጀመዓ ማህበር አባል  
ሙሰማ ከድር እንደሚለው ደግሞ፤  በዓሉ ነብዩ 
ሙሐመድ ለሰው ልጆች ከጨለማ ወደ ብርሃን 
ከጥመት መንገድ ወደ ቀጥታ መንገድ እንዲመጣ 
መልካሙን መንገድ ለማሳየት የመጡ መልዕክተኛ 
መሆናቸውን ጠቅሶ፤ የመውሊድ ቀን ሲታሰብም 
ለዓለም እዝነት በማድረግ፣ ፈለጋቸውን በመከተል 
ረገድ ታላቆቻችን ያሳዩንን መልካም ተግባራቸውን 
በማስቀጠል መሆን እንደሚገባም ተናግሯል።

ነብዩ ሙሐመድ(ሰ.ዐ.ወ)...

የጥፋት ኃይሉ የሰብአዊ ድጋፍ፤ ለተፈናቀሉ፣ 
በጦርነት ጉዳት ለደረሰባቸውና የምግብ እጥረት 
ላለባቸው ወገኖች እንዳይደርስ የሚያደርጋቸውን 
እንቅስቃሴዎች የዓለም አቀፍ ተቋማት ማውገዝ 
ሲገባቸው ዝምታን መምረጣቸው ተገቢ 
አይደለም።  

የውጭ ኃይሎች ፍላጎታቸውን እንጂ የሀገር 
ሰላም መስፈንና የኢትዮጵያ የግዛት አንድነት 
መጠበቅ አያሳስባቸውም። ሀገር ፈርሶም ቢሆን 
ጥቅማቸው እስከተጠበቀ አያሳስባቸውም፣ 
ብሔራዊ ጥቅማቸው ካልተከበረ ደግሞ የደፈረሰ 
ሰላም ይደፍርስ፤ የተጣሰ ሰብዓዊ መብት ይጣስ 
እንጂ የሚፈልጉትን ነገር ከማድረግ ወዷኋላ 
አይሉም ብለዋል።

በጦርነት ወቅት የጦር ቁስለኞችና ምርኮኞች 
አያያዝ፣ ጦርነቱ ላይ ተካፋይ ያልሆኑና 
የማይመለከታቸው የሲቪል ተቋማትና ሰዎች 
ሊደረግ የሚገባውን ጥበቃ በተመለከተ 
በ1949 በጄኔቫ ሕግ የተፈረሙ ስምምነቶችን 
በመጣስ ቡድኑ የተለያዩ ድርጊቶችን መፈጸሙን 
አስታውሰዋል። 

የእርዳታ እህል ለተፈናቀሉ፣ በጦርነት ጉዳት 
ለደረሰባቸው እና የምግብ እጥረት ላለባቸው 
ወገኖች መድረስ ሲገባው የጥፋት ኃይሉ የጄኔቫ 
ስምምነትን በመጣስ የእርዳታ ቁሳቁሱን እየጠለፈ 
ለታጣቂዎቹ ቀለብ ማዋሉን ዓለም አቀፍ 
ተቋማቱም ያውቃሉ፤  ከዓለም አቀፍ ተቋም 
ነዳጅ ዘርፎም ቡድኑን በግልጽ አለማውገዛቸው 
የሚያስተዛዝብ ነው ብለዋል።

የሰሞኑ  “ሪፖርት” በአማራና በትግራይ 
ክልል ብቻ የደረሱ ጥፋቶችን ብቻ እንጂ በአፋር 
ክልል የደረሰውን ጥፋትና የመብት ጥሰት በ 
“ሪፖርት”  አላካተተም። ቀድሞ የሰብአዊ መብት 
ኮሚሽን ከተመድ የሰብአዊ መብቶች ከፍተኛ 
ኮሚሽን ጋር በጋራ የተሰራውንም ሪፖርት 
እውቅና አለመስጠቱንና መነሻ አለማድረጉን 
አመልክተዋል።   

“ሪፖርቱ” ለአንድ ወገን ያደላ፣ የመረጃ 
አሰባሰብ ሂደቱ ላይ ችግር ያለበት፣ አሸባሪው 
ትህነግ በአፋር ክልል ያደረሰውን የመብት ጥሰትና 
ጥፋት ያላካተተ መሆኑንም ነው የገለጹት። 

እንደርሳቸው ማብራሪያ፤ አንዳንድ የውጭ 
ሀገራት ብሄራዊ ጥቅማቸውን እንጂ ለሀገራት 
የሰላም መስፈን፣ ለሰብአዊ መብት መጠበቅና 
ለብልጽግና ግድ አይላቸውም። የሚፈልጉት 
አካል ተመልሶ ኢትዮጵያን ይገዛል የሚል 
እምነት ካላቸውና ፍላጎታቸውን ሊያስቀጥል 
ከቻለ ይደግፋሉ። የኃይል ሚዛኑ በተቃራኒ 
የኢትዮጵያ መንግሥት ከመሰላቸው ደግሞ ሌላ 
ዘዴ ይቀይሳሉ፤ ከዚህ ውጪ ግን  ፍትሃዊነትን  
አያውቁም። 

ይህንን ሁኔታ በኢትዮጵያ ላይ ብቻ ሳይሆን፣ 
በእስያ፣ ላቲን አሜሪካና አፍሪካ ላይ አሳይተዋል 
የሚሉት አቶ አሮን፤ አሁን ድረስ በችግር ውስጥ 
ያሉ ሀገራት ከጀርባቸው የውጭ ኃይሎች 
መኖራቸው ግልጽ ነው ሲሉም ተናግረዋል። 

የጥፋት ኃይሉ ከዚህ በፊትም በርካታ 
የሰብአዊ መብቶችን  በመጣስ  ይታወቃል። 
የዓለም አቀፍ ሕግ ተፈጻሚነቱ ጉዳይ አስቸጋሪ 
እና በብሔራዊ ጥቅምና ፍላጎት የታጀበ በመሆኑ 
እንጂ የጥፋት ቡድኑ በዓለም አቀፉ ፍርድ ቤት 
ሊጠየቅ ይገባው ነበርም ብለዋል።    

አሸባሪው ትህነግ የኃይል ሚዛን ያጋደለና  
በጦርነት የተሸነፈ ሲመስለው ሰላም ፈላጊ 
በመምሰል ‹‹ለመደራደር ፍቃደኛ ነኝ›› ይላል። 
ኃይል የያዘና ያሸነፈ ሲመስለው ደግሞ 
በጦርነት ነው የምፈታው ብሎ ይፎክራል፤ ይህ 
የተለመደ ስልቱ ጊዜ መግዣና ማዘናጊያ ነው። 
ይህንን አካሄድ የኢትዮጵያ መንግሥት በደንብ 
ይገነዘበዋል። አሸባሪው ትህነግ የሰላም ፍላጎት 
ቢኖረው ኖሮ የማይታለፉ በርካታ ዕድሎች 
ነበሩት ሲሉም ተናግረዋል።  

ዓለም አቀፍ...

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 
የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት 
አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ 
እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት 
ይታወቃሉ።

ከከፍተኛ ትምህርት በኋላ ስራ የጀመርሁት በ1988 
ዓ.ም በአማራ ክልል የዋግ ኽምራ የብሔረሰብ ዞን ነው። 
ለሶስት አመት ያህል የቋንቋና የታሪክ ባለሙያ ሆኘ 
አገልግያለሁ። በዞኑ ባህል፣ ታሪክና ቋንቋ ላይ ወደ ደርዘን 
የሚጠጉ ጥናታዊ ጹሑፎችን አዘጋጅቻለሁ። አካባቢው 
ከትግራይ ባልተናነሰ የሕወሓት የትጥቅ ትግል ማዕከልና 
ነጻ መሬት ሆኖ አገልግሏል። ሕዝቡ በተለይ የሰቆጣ ከተማ 
ነዋሪ እነ ሀይሎምን፣ ተፈራን፣ በረከትን፣ ታምራትንና 
ሌሎች “ታጋዮች” ከቤተሰቡ እንደ አንዱ ያህል በደንብ 
እንደሚያውቃቸው ስረዳ እኔም የማወቅ ጉጉት አደረብኝና 
ጥናት ማድረግ ፈለግሁ።

ግን ደሞ የትጥቅ ትግሉ አንጎቨር ገና አልወጣምና 
ሌላ መዘዝ እንዳያመጣብኝ የማወቅ ጉጉቴ ላይ ሕጋዊ 
ካባ መደረብና ሽፋን ማግኘት እንዳለብኝ ስለተገነዘብኩ ፤ 
ለምሰራበት የባህል ቱሪዝምና ማስታወቂያ መምሪያ(ባቱማ) 
፤”የዋግ ሴቶች የትጥቅ ትግል ተሳትፎ “ላይ ጥናት ለማድረግ 
የመነሻ ሀሳብ አቀረብሁ። መምሪያውም ወዲያው 
ፈቀደልኝ። እውነት ለመናገር የጥናቱን ርዕስ የመረጥሁት፤ 
የዛን ጊዜው ኢህዴን በኋላ ብአዴን የተባለው ድርጅት 
አስኳል ተደርገው የሚታዩትን ወ/ሮ ብርሃኔ አበራን(ማዘር 
ታጋይ)ቃለ መጠይቅ ለማድረግና ሽፋን እንዲሆነኝ እንጂ 
ማወቅ የፈለግሁት አጠቃላይ ስለትጥቅ ትግሉ ታሪክ 
በተለይ ደግሞ የዋግ ሕዝብ እንዴት የሕወሓት ደጋፊ ሊሆን 
ቻለ ለሚለው ጥያቄዬ መልስ ማግኘት ነው።

ለወራት በትጥቅ ትግሉ በቀጥታም ሆነ በተዘዋዋሪ 
ግንኙነት አላቸው የተባሉትን ሁሉ ቃለ መጠይቅ አድርጌ 
የተገነዘብኩት ግን ያልተጠበቀ ነበር። የዋግ ሕዝብ 
ሕወሓትን ይደግፍ የነበረው በደርግ ላይ ተስፋ ስለቆረጠና 
አማራጭ ስላጣ እንጂ ሕወሓትን ስለተቀበለ  አልነበረም። 
ሕወሓት በ70ዎቹ ወደ አካባቢው ሲመጣ ሆ ብሎ 
የተቀበለውና የደገፈው አልነበረም። አካባቢዎን ደርግ 
ሲያስለቅቅ ልጆቹን አስገድዶ ትጥቅና ስንቅ አሸክሞ ወደ 
በርሃ ይወስዳል። ፈቃደኛ ያልሆኑትን መቀጣጫ እንዲሆኑ 
ይገላል። ቤተሰባቸውን ያሰቃያል። ሕወሓት መልሶ ደርግን 
አስለቅቆ አካባቢውን ሲቆጣጠር ደግሞ ነዋሪውን ደርግን 
ደግፋችኋል ብሎ ቁም ስቅላቸውን ያሳያል። ይደበድባል። 
በርሃ ወስዶ ተቆፍሮ መሬት ውስጥ በተሰራ /አንደር 
ግራውንድ/ እስር ቤት አስሮ ያሰቃያል። ይገርፋል። ይገላል። 

ደርግ በለስ ቀንቶት አካባቢውን መልሶ ሲቆጣጠር 
ደግሞ ወያኔን ደግፋችኋል ያላቸውን በተራው ያሰቃያል። 
በዚህ አዙሪትና ምልልስ አሳሩን ያየው የዋግ ሕዝብ ደርግን 
እንዳይደግፍ ወያኔ ነገ ብትመጣ ብሎ ይሰጋል፤ ወያኔን 
እንዳይደግፍ ነገ ደርግ ቢመጣስ እያለ ሲወራከብና ሲወዛገብ 
ኖሮ ፤ ከአመት አመት ወያኔ እየተጠናከረች ስትመጣ ደርግ 
እንደማያስጥለው ሲረዳና ተስፋ ሲቆርጥ የቻለው ተሰደደ። 
ያልቻለው ግን ሳይወድ ተገዶ የወያኔ ደጋፊ ሆነ። አማራጭና 
ተስፋ ሲቆርጥ፤ ነጋ ጠባ በፕሮፓጋንዳ ሲቀጠቀጥ “ትግሉን” 
በስፋት መቀላቀል ጀመረ። የአልሻባብ፣ የቦኮሀራም፣ 
የሁቲ አማጽያን፣ የታሊባን፣ ወዘተረፈ ማህበራዊ መሠረት 
የተገነባው በዚህ አግባብ ነው።

ካርል ማርክስ ፣ “ታሪክ ራሱን ይደግማል፤ መጀመሪያ 
በአሳዛኝ በኋላ በአስቂኝ ሁኔታ፤” እንዳለው ፤ በትግራይ 
ይህ የዋግና የአካባቢው ታሪክ እንዳይደገም እሰጋለሁ። 
የትግራይ ሕዝብ ተስፋ እንዳይቆርጥብን በብርቱ እሰጋለሁ። 
ትግራዋይ ቀድሞም በደርግ ተስፋ ስለቆረጠና አማራጭ 
ስላጣ ነው ተገዶ የሕወሓት ደጋፊ የሆነው። ለግማሽ 
ክፍለ ዘመን አግቶ ሕወሓትና የትግራይ ሕዝብ አንድ ነው 
እስከማለት የደረሰው በዚህ አልፎ ነው። ዛሬም ተስፋው 
እንዳይሟጠጥ፣ እግር ከወርች ቀፍድዶ በአንድ ለአምስት 
አደረጃጀት ቀይዶና አፍኖ ፍዳ እያስከፈለው፤ እያስራበው፣ 
እያስራዘውና ልጆቹን እንደተኩላ ከጉያው እየነጠቀ የጥይት 

ማብረጃ እንዲሆኑ እየማገደ የወላድ መካን እያደረገው ካለ 
እፉኝት በማያዳግም ሁኔታ ነጻ ልናወጣው ይገባል ። 

ከአንድም ሁለት ጊዜ ራሱን ነጻ የማውጣት እድል 
ቢፈጠርለትም በልኩ ተሳትፎ ማድረግ ስላልቻለ ሳይሰካ 
ቀርቷል። ሽብርተኛው ሕወሓት አሁንም ወደ ሰላማዊ 
ድርድር ለመምጣት እግሩን እየጎተተና ቅድመ ሁኔታ 
እየደረደረ ስለሆነ መንግስትንም ሆነ ኢትዮጵያውያንን 
አማራጭ እያሳጣ ስለሆነ የቀረው አማራጭ የትግራይን 
ሕዝብ ከዚህ አሪዎስ በኃይል ነጻ ማውጣት ነው። 
መንግስትና መላው ኢትዮጵያዊ የትግራይ ሕዝብ ተስፋው 
ሳይሟጠጥ ሊደርሱለት እንደሚገባው ሁሉም ትግራዊ 
ደግሞ ለነጻነቱ ተባባሪና ተሳታፊ ሊሆን ይገባል።

ከዚህ ጎን ለጎን ሚዲያው፣ የሲቪል ማህበረሰብ 
ድርጅቶች፣ የሃይማኖት አባቶች፣ ታዋቂ ሰዎች፣ አንቂዎች፣ 
የኪነ ጥበብ ሰዎችና ሌሎች የትግራዋይን ልብ ማሸነፍ ላይ 
የበለጠ በርትተውና ተቀናጅተው ሊሰሩ ይገባል። በ97 
በድምጽ፣ በ2010 ዓ.ም በሕዝባዊ አመጽ በዝረራ ያሸነፈ፤ 
ከአንድም ሁለት ሶስት ጊዜ ተገዶ ቢሆንም በጦርነት 
የረታና እየረታ ያለ፤ እንኳን ሰውና ወፍ የሚያለምድ 
ሕዝብ የትግራዋይን ልብ በደም ከጨቀየው የሕወሓት እጅ 
ፈልቅቆ ነጻ ማውጣትና ማሸነፍ አይከብደውም። ይሁንና 
ራሱን ችሎና አቅዶ መስራትን ይቀጥላል። ጦርነቱን ለ3ኛ 
ጊዜ አሸንፈን የትግራዋይን ልብ ማሸነፍ ካልቻልን ድሉ 
እንደቀደሙት የተሟላ አይሆንም።

የሕወሓትን የጸረ ሽብር ትግል በአውደ ወጊያ 
በሚቀዳጁት ድል ብቻ አይረጋገጥም። የአሸባሪው ፖለቲካዊ 
ማህበራዊና ኢኮኖሚያዊ መሠረት የሆነውን ሕዝብ ልቦና 
እና አመለካከት ከወዲሁ መማረክ ግድ ይላል። አሸባሪውን 
ከሕዝብ የመነጠል የተቀናጀ ርብርብ ይጠይቃል። አሜሪካ 
ለ20 አመታት ከ2 ትሪሊዮን ዶላር በላይ ገፍግፋ በብዙ 
አስር ሺዎች የሚቆጠሩ ወታደሮቿን ሰውታና አካል 
ጉዳተኛ አድርጋ በባዶ እጇ አጨብጭባ ተሸንፋና ተዋርዳ 
የወጣችው የአፍጋኒስታውያንን ልቦና ማሸነፍ ባለመቻሏ 
ነው።

 የግንባሩን አውደ ውጊያማ ከ20 አመት በፊት ታሊባንን 
አይቀጡ ቅጣት ቀጥታ አሸንፋ ነበር። በቬትናም የሆነውም 
ተመሳሳይ ነው። በኢራቅ በሶሪያ በሶማሊያ በየመን በሊቢያ 
በናይጀሪያ በማሊ በሞዛምቢክ ወዘተረፈ….. አሸባሪዎችን 
በቀላሉ ማሸነፍ ያልተቻለው ለዚህ ነው። አሸባሪዎችን 
በጦርነት ለማንበርከክ ከሚደረገው ፍልሚያ ባልተናነሰ 
ርዕዮተ አለማቸውን እንደ ሰብዓዊ ጋሻ ከሚጠቀሙበትና 
በአካልም በስነ ልቦናም ካገቱት ሕዝብ ማውጣትና ማጽዳት 
ይጠይቃል።

በአሸባሪው ሕወሓት ላይ ከሶስት ሳምንታት ባነሰ ጊዜ 
የተቀዳጀነውን አንጸባራቂና በጥብቅ ወታደራዊ ዲሲፕሊን 
የተዋጀውን ድል ማጽናት ያልቻልነው የትግራዋይን ልቦና 
በቅጡ ባለመማረካችን ነው። አሁንም የማይቀረውን 
ወታደራዊ ድል ለማጽናትና ለማዝለቅ ከወዲሁ የትግራዋይን 
ልብ በማሸነፍ ልናጅበው ይገባል። ይበል የሚያሰኙ 
ሕዝባዊ ውይይቶችና ሌሎች ጅምሮች ተጠናክረው 
መቀጠል አለባቸው። ከሸኔ ከጉምዝና ከሌሎች አሸባሪዎችና 
ሽፍቶች ጋር የምናደርገውን ትግልም እንደዚሁ። በይፋ 
ባንገነዘበውም ክቡር ጠቅላይ ሚንስትር ወደ ኃላፊነት 
ከመጡበት ሰዓት አንስቶ የኢትዮጵያውያንን በተለይ ደግሞ 
የትግራዋይን ልብና አመለካከት ለማሸነፍ ብዙ ጥረዋል። 
ዋጋም ከፍለዋል።

ለሰላም ካላቸው ቁርጠኝነትና ጦርነት ምን ያህል 
አስከፊ እንደሆነ በውትድርና ሕይወታቸው ጠንቅቀው 
ስለሚያውቁት፤ ጓደኞቻቸውንና ወንድማቸውን ስለ 
ነጠቃቸው፤ ጦርነት የአገርን ኢኮኖሚ ምን ያህል እምሽክ 
ድቅቅ እንደሚያደርግና እንደሚያወድም አበክረው 

ስለተገነዘቡና ፤ የትግራይ ሕዝብም ጦርነት ይበቃዋል 
በሚል ጽኑ እምነትና የጦርነት ነጋሪት የሚጎስሙ ኃይሎች 
የድሀን ልጅ የእሳት ራት ያደርጋሉ እንጂ እነሱ አይዋጉም 
በማለት ለትግራይም ሆነ ለሌሎች ሕዝቦች ደህንነት 
ሲሉ እስከ መጨረሻው ሰዓት ሆደ ሰፊነትንና ትዕግስትን 
መርጠዋል። 

አበው “ጎሽ ለልጇ ስትል ተወጋች” እንዲሉ በከሀዲውና 
የእናት ጡት ነካሹ በሆነው ትህነግ መከላከያችን፣ 
ሉዓላዊነታችን ፣ አገራችንና ሕዝባችን ለሰላም በታመኑ 
ከጀርባ ተወጉ። ባጎረሱ ተነከሱ። አሸባሪው ሕወሓት 
በእብሪት በጫረው እሳት ክቡር የሆነው የሰው ልጅ 
ሕይወት ጠፋ፤ አካል ጎደለ ፤ የአገር ኢኮኖሚ ክፉኛ 
ደማ፤ የሽብር ኃይሉ ያወደማቸውን የመሠረተ ልማቶች 
መልሶ ለመጠገን ብቻ ከ100 ቢሊዮን ብር በላይ ወጪ 
ሆነ። ልብ አርጉ ይህ ወታደራዊውን ወጪ አይጨምርም። 
ጥገና ሲያካሒዱ የነበሩ የኢትዮ ቴሌኮምና የኤሌክትሪክ 
ኃይል ባለሙያዎች በግፍ ተገደሉ። ይህ የትግራዋይን ልብ 
የማሸነፍ ጥረት አካል ነበር። 

መንግስት ከስምንት ወር ቆይታ በኋላ ለሰብዓዊነት 
ሲል የተናጠል የተኩስ አቁም ያወጀውም ለዚሁ ሰናይ አላማ 
ነበር። አሸባሪው ሕወሓት ይህን እንደ መልካም አጋጣሚ 
በመጠቀም የአማራና የትግራይ ክልሎችን በመውረር 
በአፋር ፈንቲ ረሱ ዞን በጋሊኮማ ጊዜያዊ መጠለያ ፤ በራያ 
ቆቦ አጋምሳና በሌሎች አካባቢዎች ንጹሐን በመግደል 
አስገድዶ በመድፈር በመዝረፍ ግፍ መፈጸሙ ሳያንስ የቤት 
እንስሳትን በጥይት በመደብደብ ጥረቱን ዋጋ አሳጥቶታል።

ጠቅላይ ሚንስትር አገሪቱን ከጠብ መንጃ አዙሪት 
ለማውጣትና ከዚህ ቀደም የነበሩ ገዥዎች ያልሄዱበትን 
የሆደ ሰፊነትና ቁጭ ብሎ የመነጋገር አዲስ መንገድ 
በመምረጣቸው በልኩ እውቅና ሊሰጣቸውና አብዛኛው 
ዜጋ ከጎናቸው ሊቆም ሲገባ መንግስታቸው በልፍስፍስነት 
ከመወቀሱ ባሻገር ፓርቲያቸውም ሆነ እሳቸው ቁጥሩ ቀላል 
ያልሆነ ደጋፊያቸውና ተከታያቸው ብዥታና ድንጋሬ ላይ 
እንዲወድቁ አድርጓል። እነዚህ ሁሉ ጥረቶች የትግራዋይን 
ልብ ለመማረክ የተደረጉ እንቅስቃሴዎች እንደነበሩ ግንዛቤ 
አልተያዘም። 

ይሁንና የእፉኝቱ ትህነግ የጥቅምት 24ቱን ታላቅ ክህደት 
ተከትሎ የሕግ የበላይነትን ለማስከበርና የአገር ህልውናን 
ለማስቀጠል ያሳዩት ቁርጠኝነት እና ሰራዊቱ ከተፈጸመበት 
ታሪክና ትውልድ ይቅር ከማይለው ክህደት በኋላ ሞራሉና 
ወኔው አንሰራርቶ በእልህና በቁጭት ተነሳስቶ እጅን በአፍ 
የሚያስጭን አንጸባራቂ ድል በማስመዝገቡ አገራዊ ሞራሉ 
እንዲያንሰራራ አድርጓል። እፉኝቱ ትህነግ ይታበይበትና 
ይመካበት የነበረውን ልዩ ኃይልና ሚሊሻ አይቀጡ ቅጣት 
ቀጥቶ በሶስት ሳምንታት ውስጥ ኅዳር 19 ቀን 2013 ዓ.ም 
መቐለ ሊገባ ችሏል። ለዛውም እጅ የመስጫ የመጨረሻ ቀነ 
ገደቡን ጨምሮ ስድስቱ ቀናት ሳይታከሉ።

በነገራችን ላይ ይህ ሕግን የማስከበርና የህልውና 
ዘመቻ ሶስት ግንባሮች አሉት። የመጀመሪያው ከእፉኝቱና 
ከሀዲው የአሸባሪው ሕወሓት ልዩ ኃይልና ሚሊሻ ጋር 
ሲሆን፤ ሁለተኛው ደግሞ ሀሰተኛ፣ የተዛባና በሴራ ኀልዮት 
የተለወሰና የተበረዘ መረጃ ከሚነዛው የትህነግ መደበኛና 
ማህበራዊ (ዲጂታል ወያኔ) ሚዲያ ጋር ነው። ስለ ሁለት 
ግንባሮች በቀጣይ መጣጥፎች በዚሁ ጋዜጣ በቅርቡ 
ዳግም እመለሳለሁ። ሶስተኛው ግንባር ደግሞ ትህነግ 
ላለፉት 50 አመታት በአንድ ለአምስት አደረጃጀት ጠርንፎ 
በስሙ ሲነግድበት፣ ሲምል ሲገዘትበትና በፈጠራ ትርክት፣ 
በአስገድዶ ማጥመቅ (ኢንዶክትሬሽን) እና በፕሮፓጋንዳ 
ያለ ፈቃዱ ሲወቀር የኖረውን የትግራዋይ ልብ የመመለስና 
የመማረክ ግንባር ነው። ይህ ከሁለቱ ግንባሮች ባልተናነሰ 
ጽናትና ቁርጠኝነት የሚጠይቅ መሆኑን ማጤን ያሻል።

ከአሁኑ ትግራዋይን ከአሸባሪው ሕወሓት የመነጠል፤ 
አመለካከቱንና ልቡን የማሸነፍ ስራዎች ጎን ለጎን 
መሠራት አለባቸው። አሁንም ጦርነቱን ብቻ ማሸነፍ 
ድሉን ሙሉ ስለማያደርገው የትግራዋይን ልብ ማሸነፍና 
ማሳመን የጦርነቱ ስትራቴጂ አካል መሆን አለበት። 
ፈጣሪ ከብልቶቻችን ሁሉ ያስቀደመው ልባችንን ነው። 
እንደ ፈሪሳውያንና ሰዱቃውያን ሁሉ አንድ የሕግ አዋቂ 
ፈጣሪን ሊፈትነው፤ “መምህር ሆይ ፥ ከሕግ ማንኛይቱ 
ትእዛዝ ታላቅ ናት? ብሎ ጠየቀው። ” ፈጣሪም በታላቁ 
ቅዱስ መጽሐፍ ማቴዎስ 22 ÷ 37 -38 ላይ እንዲህ ሲል 
ይመልስለታል ፤ “ጌታ አምላክህን በፍጹም ልብህ በፍጹም 
ነፍስህም በፍጹም አሳብህም ውደድ። ታላቂቱና ፊተኛይቱ 
ትእዛዝ ይህች ናት።” 

በዚህ ታላቅና ቀዳሚ ትዕዛዝ እየሱስ ክርስቶስ ከነፍስም 
ሆነ ከአሳብ በፊት ልብን እንዳስቀደመ እንረዳለን። የ32ኛው 
የአሜሪካ ፕሬዝዳንት የፍራንክሊን ዴሎን ሮዝቬልት 
ባለቤትና ቀዳማይ እመቤት ኤሌንኖር ሮዝቬልት፤ 
ሮዝቬልትን ጨምሮ የበርካታ ፕሬዝዳንቶች አማካሪና 
ሊቅ የነበረውን በርናንድ በሩክ፤ “አእምሮየና ልቤ በሀሳብ 
ቢለያዩ ማንኛውን ልከተል!? ” ስትል ትጠይቀዋለች፣ 
እሱም ያለምንም ማወላወል፣” ልብሽን ተከተይ” ሲል 
ይመልስላታል። እነዚህ መንፈሳዊና አለማዊ ዋቢዎች ልብ 
በሰው ልጅ ዘንድ ያለውን ከፍ ያለ ስፍራ ያሳያል።

እንደ መውጫ
አሸባሪው ሕወሓት እንደ ሰብዓዊ ጋሻና እንደ መደበቂያ 

የሚጠቀምበትን የትግራዋይ ልብና አመለካከት ማሸነፍ 
ሳይቻል ወታደራዊ ድሉ ምሉእ አይሆንም። በጦር ሜዳ 
የሚገኘው ወታደራዊ ድል የትግራዋይን ልብና አመለካከት 
በማሸነፍ ካልታጀበ የአሸባሪው ሕወሓት መደምሰስ ብቻ 
ድሉን ዘላቂና አስተማማኝ አያደርገውም ። የኢፌዴሪ 
መንግስት ከጦርነቱ ባልተናነሰ የትግራዋይን ልብና 
አመለካከት ለማሸነፍ የተግባቦት ስልት ነድፎ ሌት ተቀን 
መስራት አለበት።

 ደጀኑን ሕዝብ ዳር እስከ ዳር ለማነቃነቅ እና 
የአሸባሪው ሕወሓትን ጭካኔና አገር የማፍረስ ደባ ለማጋለጥ 
እየሰራው ባለ ልክ የትግራይ ሕዝብን ለመማረክም 
በአግባቡ መንቀሳቀስ አለበት። ለ50 አመታት ያህል እንደ 
መዥገር ደሙን ከሚመጠው፤ የወላድ መካን ካደረገው ፤ 
በአንድ ለአምስት ጠርንፎ በአፈናና ጭቆና ባሪያ ካደረገው 
፤ ከኢትዮጵያውያን ወገኖቹ ጋር ደም እያቃባው ካለ ፤ 
በስሙ እየማለና እየተገዘተ የቡድናዊ ጥቅም ማሳደጃ 
ካደረገው ፤ ወዘተረፈ……. ይልቅ ከተቀረው ኢትዮጵያዊ 
ወገኑ ጋር በእኩልነት በፍቅር በሰላም በነጻነትና በአንድነት 
የመበልጸግ አቅምና ተስፋ እንዳለው ፤ ለአሸባሪው ሕወሓት 
ግለኛ ጥቅም ሲባል ልጆቹ ከጉያው እየተነጠቁ ለጦርነት 
እንደማይማገዱ ፤ የትግራዋይ እጣ ፈንታ ከተቀረው 
ኢትዮጵያዊ ጋር በመስዋዕትነት የተሳሰረና የተገመደ 
መሆኑን ደጋግሞና በጥበብ አዋዝቶ በመግለጽ ልቡንና 
አመለካከቱን ማሸነፍ አለበት።

 በስሙ እየማለና እየተገዘተ ለ30 አመታት አገርንና 
ሕዝብን በጠራራ በአደባባይ እየዘረፈ ራሱን ሲያበለጽግ 
እሱን ከድህነት አረንቋ ከሴፍቲኔትና ከተረጅነት ነጻ 
እንዳላወጣው ፤ አንድ ጊዜ ዐቢይ ሊያንበረክክህ ነው 
ሌላ ጊዜ አማራ ሊያጠፋህ ነው እያለ፤ በተሳሳተ ትርክትና 
ቁጭት ሲያታግለውና ሲማግደው የኖረው፤ ከተደቀነብህ 
አደጋ የምታደግህ እኔ ብቻ ነኝ የሚለው ለግል ጥቅሙና 
ከተጠያቂነት ለማምለጥ መሆኑን ደጋግሞ ማጋለጥ 
ያስፈልጋል ።

የትግራይ ሕዝብ መጻኢ እድል ከተቀረው ኢትዮጵያዊ 
ጋር ነው !!!

ትግራዋይ ተስፋ እንዳይቆርጡብን…!?

የሕይወት ገጽታ 
ማህበራዊ

እፀገነት አክሊሉ ጋዜጠኛና ጸሀፊ አቶ ተሾመ ብርሃኑ ከማል

አቶ ተሾመ ብርሃኑ ከማል ይባላሉ። በጋዜጠኝነት፣ 
በደራሲነትና በታሪክ ጸሐፊነት ላለፉት 40  በትጋት፣ 
ያለመታከት ሲሰሩ ኖረዋል። ዛሬም በስተርጅና 
ከወጣቶችና ጎልማሶች በላይ በሕይወት ጉዟቸው 
የሰበሰቡትን እውቀት “ለትውልዱ ይድረስ” በሚል  ውሳኔ 
እየጻፉ በብዙ ውጣውረድም እያሳተሙ ይገኛሉ።

በዚህ ብቻ ሳይወሰኑ ርዕሰ ጉዳዮችን በመምዘዝ 
በጋዜጦች፣ መጽሔቶችና በመድረኮች ላይ ያለምንም 
ክፍያ አነቃቂና አስተማሪ ሃሳቦችን እያቀረቡ ይገኛሉ።  
አቶ ተሾመ የአገራቸው ወጣት በእውቀት እስኪበቃና 
ክንዳቸውንም እስኪንተራሱ ከማሳወቅ ወደኋላ የሚሉ 
አይመስልም። አቶ ተሾመ አብዛኛውን ጊዜያቸውን 
እውቀት ላይ በተለይም ንባብ ላይ  እንደማሳለፋቸው 
ያወቁትን ለማሳወቅ የማይሰስቱም ናቸው።  

በማኅበራዊ መገናኛ መስክም የተለያዩ ጉዳዮችን 
ከማሳወቅ አልፈው ሌሎች በሚጽፉት ሃሳብ ሥር 
በመግባት የተዛነፈውን አቃንተው፣ ስህተትን አርመው፣ 
ትውስታቸውን አካፍለው፣ ዘመንን አናጻጽረው 
አስተያየት በመስጠት ይታወቃሉ።  ሆኖም  አቶ ተሾመ  
ጎምቱ የጥበብ ሰው  ቢሆኑም በቅጡ አልተነገረላቸውም ። 

አንጋፋ ከሚባሉት ጋዜጠኞች መካከል ስማቸው 
የሚጠቀሰው ጉምቱ ጋዜጠኛ  ተሾመ ፤ ከኢትዮጵያ 
ቴሌቨዥን ጀምሮ በኢትዮጵያ ፕሬስ ድርጅትና በተለያዩ 
የሚዲያ ተቋማት ላይ በተለያዩ የጋዜጠኝነት  እንዲሁም 
የአርታይነት ስራ ዘርፎች ላይ ለረጅም ዓመት ሙያዊ 
አበርክቷቸውን አድርገዋል። በሌላ በኩልም የተቋማት 
የህዝብ ግንኙነት ባለሙያ በመሆን ሰርተዋል። ከህጻናት 
የተረት መጻህፍት ጀምሮ እስላማዊ ትውፊትን ለትውልድ  
የማስተላለፍ ከፍ ያለ አቅም ያላቸውን መጻህፍትንም 
ጽፈዋል፤ እየጻፉም ነው። አገር በመቻቻል እንጂ የእኔ  
የእኔ በማለት አትለወጥም፤ ብልጽግናችንም እውን 
አይሆንም በሚልም  በተለያዩ የሚዲያ  አማራጮች ላይ 
ሃሳባቸውን በማንሸራሸር ይታወቃሉ። የዛሬ የሕይወት 
ገጽታ አምድ እንግዳችን አቶ ተሾመ ብርሃኑ።

አቶ ተሾመ ብርሃኑ በ1943 ዓ.ም ሰቆጣ ከተማ በዛሬ 
አጠራሩ የዋግ ሀምራ ዞን ነው የተወለዱት።አቅማቸው 
ዝቅ ላሉት ቤተሰቦቻቸው ሶስተኛ ልጅ ሲሆኑ እንደ 
አገሩ ባህልና ወግም ቤተሰባቸውን በማገልገል 
ጎረቤቶቻቸውን በመታዘዝ ነው የልጅነት ጊዜያቸውን 
ያሳለፉት።ትምህርትንም አንድ ብለው የጀመሩት 
በአካባቢው ባሉ አስተማሪዎች ቁርዓን በመቅራት ነበር።

“…… ተወልጄ ያደኩት ገጠር እንደመሆኑ አስተዳደጌም 
የገጠርን ባህልና ወግ የተከተለ ነው፤ ከልጅነቴ ጀምሮ 
ቤተሰቦቼን እንጨት ለቅሜ በማቅረብ ኩበት በመሰብሰብ 
እንዲሁም የአካባቢዬ ሰዎች (ጎረቤቶቻችን) አህያ፣ ፈረስና 
በቅሎ ጠብቅ ሲሉ በመጠበቅ ነው ያሳለፍኩት” ይላሉ።

የአንደኛ ደረጃ ትምህርታቸውን እዛው በተወለዱበት 
አካባቢ በዋግ ስዩም አድማስ ወሰን ትምህርት ጀመሩ፤ 
በዚህ ትምህርት ቤትም እስከ ሰባተኛ ክፍል ድረስ ያለውን 
የትምህርት ሂደታቸውን በጣም ጥሩ ተማሪ ሆነው 
እንዳጠናቀቁት አቶ ተሾመ ይናገራሉ።

“……ከአንደኛ እስከ ሰባተኛ ክፍል የተማርኩት 
በተወለድኩበት አካባቢ ነው፤ ነገር ግን ሰባተኛ ክፍል 
ስደርስ አላማጣ ከተማ መሄድ ነበረብኝ በዛም የሰባተኛ 
ክፍል ትምህርቴን ከተከታተልኩ በኋላ ቀጣዩን 
የትምህርት እርከን ለመከታተል አዳጋች ሆነብኝ “ይላሉ።

አቶ ተሾመ በአካባቢው ከስምንተኛ ክፍል በኋላ 
ትምህርት ለመማር ብዙ መስዋዕትነት ይጠይቅ ስለነበር 
እርሳቸው ደግሞ እንደ አካባቢው ልጆች ስምንተኛ ክፍል 
ደርሰው ትምህርታቸውን ማቋረጥ ስላለፈለጉ ስደትን 
መምረጣቸውን ይናገራሉ።በዚህም ለትምህርታቸው 
ብለው ምንነቷን ወደማያውቋት የኔ ይሉት ሰው 
ወደሌላቸው ብቻ ችግርኛ ልጆችን ያስተምራሉ ሲባል ብቻ 
ወደሰሙበት አዲስ አበባ ከተማ መምጣትን ምርጫቸው 
አድርገው አዲስ አበባ ገቡ።

“…..ሰቆጣ ስምንተኛ ክፍልን የጨረሰ ተማሪ 
ትምህርቱን ለመቀጠል ወልደያ መምጣት አለበት፤ ነገር 
ግን ወልደያ ለመማር ከሰቆጣ ኮረም ሁለት ቀን በእግር 
መጓዝ ያስፈልጋል፤ ከኮረም ወደ ወልደያ ለመምጣት 
ደግሞ ሁለት ብር የትራንስፖርት ወጪ ነበር፤ ይህ ብቻም 
አይደለም ምግብ የሚበላው ተገዝቶ አልያም ቤተሰብ 
አቅሙ ኖሮት ከሰነቅ፤ ከቋጠረ  ብቻ ነው፤ እኔ ደግሞ 
ይህንን ለማድረግ እናቴ አቅሙ የላትም፤ ስለዚህ የነበረኝ 
አማራጭ የምፈልገውን ትምህርት ለማግኘት  አዲስ አበባ 
የተቸገሩ ልጆችን የሚረዱ በጎ ሰዎችን ለመፈለግ መምጣት 
ብቻ ነበር” ይላሉ።

ነገር ግን አቶ ተሾመ እነዚህን ደጋግ ሰዎች በቀላሉ 
ማግኘት አልሆነላቸውም መውጫ መግቢያዋን 
በማያውቋት አዲስ አበባ ከተማም ሌላ አስቸጋሪ ሁኔታ 
ገጠማቸው የሚያድሩበት አልነበራቸውም።የሚበሉት  
ነገርም  አልነበራቸውም፤ ቤሳቤስቲን ሳንቲምም 
አልያዙም። ብቻ ግራ ግብት ቢላቸውም ተስፋ ግን 
ሳይቆርጡ ሶስት ወራትን ቆዩ።

የትምህርት ህልማቸው ይሳካ ዘንድ ከሚማሩበት 
የገጠር ትምህርት ቤት  የያዟትን መልቀቂያ በመያዝ 
ወደበየነ መርዕድ (እድገት በህብረት) ትምህርት ቤት 
በመሄድ ይጠይቃሉ፤ ትምህርት ቤቱም እንዲማሩ 
ይቀበላቸዋል፤ ነገር ግን አሁንም የት ሆነው ምን እየበሉ  
እንደሚማሩ የሚያውቁት ነገር የለም።

“ ……ትምህርት ቤቱ መልቀቂያዬን አይቶ ሲቀበለኝ 
ሌላ ጥያቄ ደግሞ ለትምህርት ቤቱ አስተዳደር አቀረብኩ፤ 
ምንም ረዳት የሌለኝ ብቻዬን በማላውቀው አገር 
ለትምህርት ብዬ የመጣሁ ታዳጊ መሆኔን ሲረዱም 
በትምህርት ቤቱ ግቢ ውስጥ ማረፊያ ሰጥተውኝ እዛች 

እያረፍኩ (እያደርኩ) የስምንተኛ ክፍል ትምህርቴን 
ጀመርኩ” በማለት ይናገራሉ።

በትምህርት ቤት ግቢ ውስጥ በተሰጠቻቸው ማደሪያ 
እያረፉ ይማሩ ጀመር።አቶ ተሾመ ሌላም ችግር ነበረባቸው 
ለመማሪያ የሚሆን የትምህርት ቁሳቁስ የላቸውም ይዘዋት 
የመጧት ብጣሽ ወረቀት ከአንድ እርሳስ ጋር ብቻ ናት 
ያለቻቸው። ደብተር ገዝተው እንደ ተማሪዎቹ በቦርሳቸው 
ሞልተው የሚሄዱበት ሁኔታ ላይም አይደሉም፤ 
ይህንን ያዩ መምህራኖቻቸው ደግሞ በሁኔታው ግራ 
መጋባታቸው አልቀረም። እንደውም መማር የማይፈልጉ 
ዱርዬም ይመስሏቸው ነበር። ሙሉ በሙሉ እንደዛ 
እንዳይሉ ደግሞ የትምህርት ክትትላቸውና ሆነ የክፍል 
ተሳትፏቸው ድምዳሜ ላይ ለመድረስ አላስቻላቸውም። 
እናም በዚህ ግራ መጋባት ውስጥ ሆነው አቶ ተሾመን 
ከችግር የሚገላግል ለመምህራኖቻቸውም መልስ የሚሆን 
ቀን መጣ። እሱም አንድ በሁኔታው ግራ የተጋባ መምህር 
የእሳቸውን ሁኔታ ለማወቅ እንዲያስችለው በማለት 
ሁሉም ተማሪ የሕይወት ታሪኩን እየተነሳ ይናገር ብሎ 
አዘዘ።በትዕዛዙ መሰረትም ተማሪዎች ከወንበራቸው 
እየተነሱ ስለራሳቸው መናገር ጀመሩ አቶ ተሾመም 
ተራቸው ደረሰና ስለ ራሳቸው መናገር ጀመሩ።

“…..ዱርዬ ነው ብለው የጠረጠሩኝ አስተማሪዎች 
በሙሉ በተለይም ከእኔ ትምህርት አቀባበል እንዲሁም 
የክፍል ተሳትፎ አንጻር ግራ ገባቸው፤ እናም የሕይወት 
ታሪካችሁን ተናገሩ ሲባል የመጣሁበትን ያለሁበትን 
ሁኔታ ተናገርኩ፤ በብዙ ችግር ውስጥ ለመማር ብዙ ኪሎ 
ሜትሮችን አቋርጬ በማላቀው አገር ያለምንም ረዳት 
እየኖርኩ መሆኔን ሲሰሙ በተለይም ልጃገረዶቹ አለቀሱ፤ 
“ በማለት ሁኔታውን ያስታውሳሉ።

ከዛ በኋላ አቶ ተሾመ አብዛኛው ተማሪ ደብተርም 
ብዕርም እርሳስም ስላመጣላቸው እንደውም ከእነሱ 
በላይ ባለ ብዙ የትምህርት መሳሪያ ባለቤት ሆነው 
ትምህርታቸውን በአግባቡ መከታተል ጀመሩ።የሕይወት 
ታሪካቸው በዛ መልኩ መሰማቱ ሌላም ትሩፋት ይዞላቸው 
መጣ። ተማሪዎች ከቤታቸው ምግብ ይዘው ሲመጡ 
ለእሳቸውን እንዲተርፍ አድርገው ማምጣት ጀመሩ፤ 
እንደውም ከምሳም አልፈው ለእራት ሁሉ ይተርፋቸው 
ጀመር።ለማደሪያ የሚሆናቸው ብርድ ልብስ እንዲሁም 
መቀየሪያ የሚሆኑ አልባሳትም አገኙ። አሁን አቶ ተሾመ 
ተረጋግተው ትምህርታቸውን መማር ቀጠሉ።

በዚህ ሁኔታ ለተወሰነ ጊዜ ከቆዩ በኋላ ማታ ማታ 
ተማሪዎችን ማስጠናት ጀመሩ፤ በዚህ ስራቸው ደግሞ 
በወር አስር ብር አገኙ።ከደመወዝሙ በላይ ደግሞ 
ቀጣሪዎቻቸው ባህሪያቸውን እንዲሁም ጉብዝናቸውን 
ሲያዩ “በቃ እኛ ቤት መኖር ትችላለህ በማለታቸው  
የሚኖሩበትም ቤት በነጻ አገኙ። እስከ አስረኛ ክፍል ድረስ 
በዚህ ሁኔታ ቀጠሉ። ታታሪው አቶ ተሾመም በአንድ ቤት 
ተወስኖ የነበረውን የማስጠናት ስራቸውን ወደሁለትና 
ሶስት ቤት በማሳደግ  ገቢያቸውን ከፍ ማድረግ ቻሉ፤ 
ከዛ በኋላም ጥገኝነቱን ትተው ቤት ተከራይተው 
ትምህርታቸውን መማር ጀመሩ።

“ ….በጥረቴ ጥሩ እየሰራሁ ትምህርቴንም በአግባቡ 
እየተማርኩ ባለሁበት ወቅት የእድገት በህብረት ዘመቻ 
መጣ፤ ከአስረኛ ክፍል ወደ ሽሬ እንደስላሴ ዘመትኩ። 
ግዳጄን ጨርሼ ወደ አዲስ አበባ ስመለስ ግን ገቢዬም 
ሙሉ በሙሉ ተቋርጦ ስለነበር ዳግም ችግር ውስጥ 
ገባሁ። አሁንም ዳግመኛ የሚያስተምረኝ ሰው ማፈላላግ 
ጀመርኩ፤ አላህ ሲረዳኝም አንድ ደግ ሰው አግኝቼ 
ወጪዬን ችለው 11ኛ ና 12ተኛ ክፍልን እንድማር አገዙኝ”።

የ12ተኛ ክፍል ማጠቃለያ ፈተና ወስደውም ጥሩ 
ውጤት በማምጣታቸው ወደ አዲስ አበባ ዩኒቨርሲቲ 
የመቀላቀል እድሉን አገኙ፤ በዚህም የአንደኛ ዓመት 
(ፍሬሽ ማን ኮርስ) እየወሰዱ ባሉበት ወቅት የኢትዮጵያ 
ዜና አገልግሎት የቴሌ ፕሪንተር ኦፕሬተር በመፈለጉ 
ማስታወቂያ አወጣ እሳቸው ሄደው በመመዝገብና 
በመወዳደር ስላለፉ ስራ ተቀጠሩ።

“……ዜና አገልግሎት እየሰራሁ ባለሁበት ጊዜ ከተለያዩ 
ሰዎች ጋር መተዋወቅ ጀመርኩኝ፤ ይህ መተዋወቄ ደግሞ 
የስራ አድማሴን እንዳሰፋ ሳያግዘኝ አልቀረም። ወዲያው 
የኢትዮጵያ ቴሌቭዥን በጋዜጠኝነት  የስራ መስክ 
ማስታወቂያ ማውጣቱን ሰማሁና ተመዘገብኩ፤ በወቅቱ 
ብዙ ተፈታኞች የነበሩ ቢሆንም እኔና ሶስት ሰዎች አለፈን 
መስሪያ ቤቱን ተቀላቀልን “ ይላሉ።

 “…እኔ የኢትዮጵያ ቴሌቪዥን መምሪያ ባልደረባ 
ሆኜ ስሠራ ድርጅቱ ፕሮዳክሽን ዋና ክፍል፣ ዜናና ሙዓለ 
ዜና ዋና ክፍልና ፕሮግራም ዋና ክፍል የተሰኙ 3 ዋና 
ክፍሎች ነበሩት። ይህ ልጅ የስነ ጽሁፍ ችሎታው ጥሩ ነው 
በሚል በፕሮግራም ዋና ክፍል ባልደረባ ሆኜ  እንድሰራ 
መደቡኝ”።

ፕሮግራም ዋና ክፍል እንደተመደቡም ስራውንም 
የስራ ቦታውን እንዲሁም ባልደረቦቻቸውን እየተለማመዱ 
ከሄዱ በኋላ የህጻናት ፕሮግራም ክፍል ክፍት ቦታ 
የነበረው በመሆኑ የህጻናት ፕሮግራም እንዲያዘጋጁ 
ሆነ።በዚህም የልጆች ጊዜ ፕሮግራም አዘጋጅም አቅራቢም 
በመሆን ስራቸውን ጀመሩ።ይህንን እየሰሩም ከቆዩ በኋላ 
የፕሮግራም መሪ ቀጥሎም አስተባባሪ በመሆን ከሌሎች 
ባልደረቦቻቸው ጋር  ስራቸውን ከመስራታቸውም በላይ 
አስር ደቂቃ  የነበረው የልጆች ፕሮግራም ሰዓቱም ከፍ 
እያለ ቀኑም እየተጨመረ መምጣቱን ያስታውሳሉ።

“…..ከ1970 እስከ 1976 ዓ.ም በነበረኝ የስራ ቆይታ 
የወጣቶች፣ ከየአቅጣጫውና የሴቶች ፕሮግራሞች አዘጋጅ 
በመሆን ሰርቻለሁ።በሌላ በኩልም በተቋሙ የፕሮግራም 
አስፈጻሚ፣ አስተዋዋቂ አዘጋጅም በመሆን አገልግያለሁ “ 
ይላሉ።

“የነበረን አንድነትና መከባበር ኢትዮጵያን ወደፊት 
ያመጣት ይሆናል እንጂ የሚጎዳን አይሆንም”



ገጽ 7

የሕይወት ገጽታ
ማህበራዊ 

አዲስ ዘመን   እሁድ መስከረም 29 ቀን 2015 ዓ.ም

ትምህርትም ልምድም ሳይኖራቸው የዩኒቨርሲቲ 
ትምህርታቸውን አቋርጠው የተቀላቀሉት የጋዜጠኝነት 
ስራ ለአቶ ተሾመ ያን ያህል ከባድ አልነበረም ምክንያቱ 
ደግሞ አቶ ተሾመ  የስድስተኛ ክፍል ተማሪ እያሉ 
ጀምሮ የተለያዩ የአማርኛና እንግሊዘኛ መጻህፍትን 
ያነቡ ነበር።ይህ አንባቢነታቸው ደግሞ ሙያውን በቶሎ 
እንዲዋሃዱት ከዛም ሲያልፍ ደግሞ በውስጣቸው ያለውን 
ተሰጥኦ እንዲያወጡት እድል ጨመረላቸው።

 “……ንባብ ለእኔ በጣም ቅርብ ነው። ስድስተኛ ክፍል 
እያለሁ ጀምሮ በዓመት እስከ መቶ መጻህፍት  አነብ ነበር፤ 
አዲስ አበባ ስመጣ ደግሞ ከአማርኛ መጽሀፍት ወደ 
እንግሊዘኛ መጻህፍት በመሻገር ማንበብ ጀመርኩ፤ ወደ 
ወጣትነት እድሜ ክልል  ስገባ ደግሞ ክላሲካል እንዲሁም 
ፖለቲካዊ ይዘት ያላቸውን መጻህፍት ነበር የማነበው 
፤ በመሆኑም መጽሀፍ ማንበቤ የጋዜጠኝነት ትምህርት  
ባይኖረኝም በስነ ጽሁፍ የተመረኩ ባልሆንም በዝንባሌዬ 
ብቻ ስራውን በአግባቡ እሰራው ነበር”።

በሌላ በኩል ደግሞ አንድን ስራ ሲጀምሩ ስለዛ ስራ 
አመጣጥ ምን ማድረግ እንዳለባቸው እንዴት ባለው 
መልኩ ራሳቸውን ብቁ አድርገው መገኘት እንደሚችሉ 
አብዝተው ያነቡና  ይመራመሩ ስለነበር ቴሌቭዥንም ምን 
ይፈልጋል የሚለውን ራሳቸውን በንባብ በማስተማር ብቁ 
ሆነው ለመገኘት መቻላቸውንም ያብራራሉ።

“…..በወቅቱ የጋዜጠኝነት ስራ በትምህርት ሳይሆን 
በተሰጥኦ የሚሰራ ነበር ማለት ይቻላል።ይህንን ያልኩበት 
ምክንያት ደግሞ አብዛኞቹ ትልልቅ ሰዎች ብሎም ጸሀፊዎች 
ያን ያህል በትምህርታቸው የገፉ አልነበሩም።እኔ ደግሞ 
ቢያንስ የዩኒቨርሲቲ የመጀመሪያ ዓመት ተማሪ መሆኔ 
ከእነሱም ከፍ እንድል ያደርገኛል።ስለዚህ ለጋዜጠኝነት 
ስራው አላነስኩም ማለት ነው”።

ሆኖም የቴሌቭዥን ቆይታቸውን በማጠናቀቅ 
እንዲሁም የደመወዝ ልዩነት በመፈለግ ወደ ህጻናት አምባ 
የህዝብ ግንኙነት በመሆን ሄዱ።እዛም እየሰሩ የአዲስ አበባ 
ሰራተኛና ማህበራዊ ጉዳይ ቢሮ ታስፈልጋለህ በማለት 
ወሰዳቸው።በ1980 ዓ.ም ደግሞ ህዝባዊ ቁጥጥር ኮሚቴ 
ወደሚባለው በመምጣትም የህዝብ ግንኙነት ረዳት ሃላፊ 
ሆኑ።

“……እዛ ሆኜ የህዝባዊ ቁጥጥር አምድ የሚባል 
የዛሬይቱ ኢትዮጵያ ላይ አምድ በመክፈት መጻፍ 
ጀመርኩኝ፤ እዛም ሆኜ ለአዲስ ዘመን ጋዜጣም ጽሁፎችን 
እያበረከትኩ መተዋወቅ ጀመርን፤ ከየካቲት መጽሄት ዋና 
አዘጋጅ ከጋሽ ጸጋዬ ሀይሉ ጋርም ጥሩ የስራ ግንኙነት 
ኖረን፤ በ1983 ዓ.ም ህዝባዊ ቁጥጥር ብሔራዊ ኮሚቴ 
ተዘጋ፤ በዚህ ጊዜም በህዝብ ተወካዮች ምክር ቤት የፕሬስ 
ክፍል ሃላፊ ሆነህ እንድትሰራ ተብዬ ተሾምኩ” በማለት 
ወቅቱን ያስታውሳሉ።

ተወካዮች ምክር ቤትም ከ 1984 እስከ 1987 ዓ.ም 
ድረስ የፕሬስ ክፍሉን እየመሩ የምክር ቤቱን ዜናም እየጻፉ 
ለአዲስ ዘመንና ለዛሬይቱ ኢትዮጵያ ጋዜጣ ይሰጡ  ነበር 
ከፕሬስ ጋር ጥሩ ግንኙነት ፈጠሩ።ከዚህ በኋላም በ1987 
ዓ.ም የፖለቲካውን ሁኔታ የሚችሉት ስላልመሰላቸው 
ወደ ፕሬስ ድርጅት ለመምጣት በወቅቱ የነበሩትን የስራ 
ሃላፊ አነጋግረው ፕሬስን ተቀላቀሉ።

“…..በወቅቱ በተወካዮች ምክር ቤት የነበረውን 
የፖለቲካ ሁኔታ የምችለው አልመስል ሲለኝ ቀደም ብዬም 
ጥሩ ግንኙነት ከነበረኝ  የፕሬስ ድርጅት የስራ ሃላፊዎች 
ጋር በመነጋገር “መምጣት ትችላለህ እንደውም አዲስ 
መጽሄት ስለምናቋቁም ዋና አዘጋጅ ትሆናለህ አሉኝ” ፤ 
እኔ ዋና አዘጋጅ መሆን እንደማልፈልግና በሌላ መደብ 
ቢቀበሉኝ ግን እንደምሰራ ነግሬያቸው ሰንደቅ መጽሄት 
እንዲቋቋም ሆነ፤ እኔም ማኔጂንግ ኤዲተር ሆንኩ” ይላሉ።

ማኔጂንግ ኤዲተር ሆነው እየሰሩ ባሉበት ጊዜ ከዋና 
አዘጋጁ ጋር በሃሳብ መግባባት ባለመቻላቸው  ወደ አዲስ 
ዘመን ጋዜጣ ተዘዋውረው መስራት መጀመራቸውን 
ያስታውሳሉ።

  “….ከጋሽ ጸጋዬ ጋር እየተግባባን ስንሄድ በሌሎች 
ተጽፈው የሚመጡትን ኤዲት እንዳደርግ ይሰጠኝ ነበር። 
አንዳንዶቹ በምጨምርላቸው አስተያየቶች ሲደሰቱ 
አንዳንዶቹ ይናደዱብኝ ነበር። አንዳንዱ የሚንቀኝ  
እንዴት እርሱ ሥራችንን ኤዲት ያደርግብኛል ማለቱንም 
አስታውሳለሁ። ለምሳሌ አንድ “ትልቅ ሰው” ብዙ 
መጻሕፍት የጻፈና የተረጎመ፣ እንዲሁም በጋዜጠኝነት 
ሙያ የሠራና የማከብረው ሰው፣ ኤዲት የተደረገውን ሥራ 
ካደነቀ በኋላ ጋሽ ጸጋዬ “ኤዲት ያደረገው ተሾመ ነው። 
አመስግነው” ሲለው ሰውነቱ ሲለዋወጥ አይቻለሁ። 
ሌላው ኢሠፓ ጽህፈት ቤት ትልቅ ቦታ የነበረው ዶክተርም 
እኔ እንዳስተካከልኩለት ሲያውቅ ዕብድ ሆኗል። 

ትንሽ ሰው ሆኖ የትልቅ ሰው ሥራ ማየት 

ችግር ነው። የሚገርመው ግን ጋሽ መንግሥቱ ለማ 
ለመጽሔት የጻፏቸውን ጽሑፎች ከመታተማቸው 
በፊት አስነብበውኛል። አስተያዬቴንም ሰምተዋል። ብቻ 
የየካቲት መጽሔት ሠራተኛ ባልሆንም ከአንባቢዎች 
የሚመጡለትን በርካታ ጽሑፎች ወስጄ እንድመርጥለት፣ 
በጣም የሚማርኩኝ ጽሐፎችንም እንድዳስሳቸው 
ያደርገኝ ነበር። በዚህ ዓይነትም ተግባራዊ ትምህርት 
አስተማረኝ” በማለት ሁኔታውን ያስታውሳሉ።

 ከ1987 እስከ 1992 ዓ.ም በነበራቸው የኢትዮጵያ 
ፕሬስ ድርጅት የስራ ቆይታ በትልቁ ጋዜጣ ከ600 ገጽ 
በላይ ስራዎችን መስርታቸውን ይናገራሉ።በዚህ ውስጥም 
ከአንድ ሺ ያላነሱ ርዕሰ ጉዳዮችን መዳሰሳቸውንም 
እንደዛው።

አቶ ተሾመ ከፕሬስ ድርጅት ከወጡ በኋላም በተለያዩ 
ተቋማት ይስሩ እንጂ ከጋዜጣ ስራ ግን አልራቁም። 
በተለይም ከሪፖርተር ጋዜጣ ከ10 ዓመት በላይ የዘለቀ 
ግንኙነት ከ150 በላይ ትልልቅ አርቲክሎችን ጽፈዋል።

ስራ ከጋዜጠኝነት ውጭ  
በጋዜጠኝነት ሙያቸው ብዙ አበርክቶን 

ቢያደርጉም ኑሮን ለማሻሻል ብሎም የስራ ዘርፍን 
ለመቀየር በማሰብ ስራ ማፈላለግ ጀመሩ። መጀመሪያ 
ያገኙትን ፕራይቬታይዜሽን ኤጀንሲ የሚባለውን 
ተቋም ሆነ፤ እዛም ያጋጠማቸው ነገር ሲሰሩ ከቆዩት 
የጋዜጠኝነት ሙያ ፍጹም የተለየ ከመሆኑም በላይ 
የኢኮኖሚክስ እውቀትንም የሚጠይቅ ሆነባቸው፤ ነገር 
ግን ኢኮኖሚክሱንም አውቆ የተጣለባቸውን የመጽሄት 
ዝግጅት በአግባቡ ለመወጣት ሌት ተቀን ማንበብ ያዙ።

“….ፕራይቬታይዜሽን ከገባሁ በኋላ ኢኮኖሚክስን 
የሚመለከት መጽሔት ነበር የማዘጋጀው፤ ይህንን 
ለማድረግ ደግሞ የኢኮኖሚክስ እውቀት ጠየቀኝ፤ 
ምንም የማውቀው ነገር ባይኖርም  ሌት ተቀን አንብቤ 
በተረዳሁት ሁለት ሶስት መጽሔቶችን አዘጋጀሁ፤  ነገር 
ግን የምገፋበት አይነት አልመስልህ ሲለኝ ትቼ ወጣሁ።“

ይህንንም ስራ ትትው ከወጡ በኋላ ስራ ሲያፈላልጉ 
የኢትዮጵያ ጤናና ስነ ምግብ ኢንስቲትዩት የህዝብ 
ግንኙነት ኃላፊ በሚል ስራ አወጣ ተወዳድረው  ገቡ።ነገር 
ግን አሁንም የገጠማቸው ነገር  ሳይንስ ሆነ የሚያወሩት  
ሁሉ ከሳይንቲስቶች ጋር  ነው።

“…..እኔ ያለኝ የመጀመሪያ ዲግሪ ነው፤ በመጀመሪያ 
ዲግሪ ደግሞ ከሳይንቲስቶች ጋር መነጋገርና መግባባት 
ትንሽ ከበድ ይላል፤ ነገር ግን አሁንም በማንበብ ራሴን 
ለመብቃት ጥረት አደረኩ፤ የመጀመሪያ ስራዬንም 
ለመጽሔት ዝግጅቱ ሰጠሁ፤ ከዛ በኋላ የተለያዩ ነገሮችን 
በማንበብ ራሴን እያበቃሁ ሰራሁ” ይላሉ።

በዚህ መልኩ ከሳይንቲስቶቹ ጋር ተግባብተው 
መስራት ቢችሉም ለውጥ ፈላጊ ናቸውና ይህንንም 
ስራ ብዙ ሊገፉበት አልፈለጉም እናም ወደ ኢትዮጵያ 
መርከብ ድርጅት (ሺፒንግ ላይንስ ) በመሄድ አዲስ 
ስራ አመለከቱ። በወቅቱ መስሪያ ቤቱን ብዙ ሰዎች 
ይፈልጉት ስለነበር በእሳቸው የትምህርት ደረጃ እኩያም 
የሚበልጧቸውም ብዙ የሰሩም ሰዎች ለውድደር ቀርበው  

አቶ ተሾመ በኢትዮጵያና በኤርትራ መካከል የነበረው 
ግንኙነት በጣም ያሳስባቸው ስለነበረም “የኢትዮጵያና 
ኤርትራ  ህዝቦች አንድነት” በሚል መጽሀፍ አዘጋጁ፤ 
መጽሃፉን በድብቅ ቢያሳትሙም ከታተመ በኋላ ግን 
በወቅቱ ለነበሩት የኢህአዴግ ባለስልጣናት መስጠታቸውን 
ያስታውሳሉ። ነገር ግን በወቅቱ የትኛውም ባለስልጣን 
የሰጠው ጥሩ መጥፎም አስተያየት ባለመኖሩ መጽሃፉ 
ወደህዝቡ እንዲሰራጭ ስለመደረጉም ይናገራሉ።

“…..ከእነዚህ ስራዎች በኋላ በቀጥታ ያመራሁት 
ወደእስልምና መጻህፍት  ነው፤ በዚህም ሀረር በመሄድ 
የተለያዩ ጥናቶችን በማድረግ የሀረር አሚሮች፣ ኢማሞችና 
ሱልጣኖች የሚል ታሪክ ጻፍኩኝ፤  ቀጥሎም አዳል 
ሱልጣኔት እንዲታወቅም ሌላው የኢትዮጵያ ገጽታ የሚል 
መጽሀፍ አዘጋጀሁ፤” ይላሉ።

በጋዜጦች ላይ የጻፏቸውን የእስልምና ጽሁፎችንም 
በማሰባሰብ “እስላማዊ ስነ ጽሁፍ” የሚል መጽሀፍም 
ማሳተማቸውን ይናገራሉ።ሌላው “እስላማዊ ስልጣኔ 
በኢትዮጵያ” የሚል ነው ፤ የአፋር ታሪክ፣  ኩነባ 
(የነብዩ ሙሃመድ የሕይወት ታሪክ) የያዘ፣  የሙስሊም 
አዋቂዎች የሕይወት ታሪክ የያዘ መጽሀፍ ያዘጋጁ ሲሆን፤ 
በጠቅላላው አስር የሚሆኑ እስላማዊ መጽሀፍትን፤ 
አራት ያህል  ጠቅላላ እውቀት ያዘሉ እንዲሁም 15 
የህጻናት መጻህፍትን ጽፈው አሳትመዋል።በቀጣይም 
በተለይም በአዲስ ዘመን፣ ሪፖርተርና ሌሎች ጋዜጦች ላይ 
የጻፏቸውን ስራዎች አሰባስበው ወደ መጽሀፍ ለመቀየር 
እየተንቀሳቀሱ ሲሆን ጎን ለጎንም የስራዎቻቸውን ታሪክ 
የያዘ መጽሀፍ አዘጋጅተው ለማሳተም እየተንቀሳቀሱ 
ስለመሆኑም ይናገራሉ።

የአራት ልጆች አባትና የሰባት ልጆች አያት  የሆኑት 
አቶ ተሾመ ሁሉም ልጆቻቸው በጥሩ ሁኔታ ተምረው 
በመልካም ስራ ላይ የሚገኙ መሆናቸውን ይናገራሉ።

አቶ ተሾመ በስራ ምክንያት ህንድ፣ ቱርክ፣  ቤሎሪሺያ፣ 
ራሺያ፣ ቡልጋሪያ፣ ጣሊያን፣ አሜሪካ፣ ግብጽ፣ ኬንያ፣ 
ሶማሊያ፣ ጅቡቲ ሄደዋል ከኢትዮጵያም ያላየሁት አገር 
የለም።

መልዕክት   
እኔ የማስበው በሙስሊሙና በክርስቲያኑ መካከል 

የነበረው ስልጣኔ በአንድ ተቀምሮ ለኢትዮጵያ እድገት 
ለብልጽግናዋ ይውል ዘንድ ነው።ሙስሊም ሆኜ 
ክርስቲያን ልጠላ አልችልም ምክንያቱም ተወልጄ ያደኩት 
ክርስቲያኖች መካከል ነው።ላሊበላ የኔ ነው፤ ዋግ ያሉት 
ትላልቅ አብያተ ክርስቲያናት ያደኩባቸው ናቸው፤ 
አክሱም ጎንደር በጠቅላላው የኢትዮጵያ ስልጣኔ የእኔም 
ነው።የሙስሊም ስልጣኔ የኢትዮጵያ ስልጣኔ አይደለም 
ለሚሉ ደግሞ  የጻፍኳቸውን መጽሃፍት መለስ ብለው 
እንዲመለከቱ እጋብዛለሁ።በአጠቃላይ የነበረን የእምነት 
አንድነትና መከባበር ኢትዮጵያን ወደፊት ያመጣት 
ይሆናል እንጂ የሚጎዳን አይሆንም።

እሳቸው ግን ፈተናውን በማለፋቸው ወደ አዲሱ መስሪያ 
ቤታቸው ተቀላቀሉ።

“…..በአዲሱ ተቋም ላይም መጽሔት አቋቋምኩ ብዙ 
ጽሁፎችን መጻፍ ጀመርኩ፤ በመርከብም ከኢትዮጵያ 
ውጭ ሁሉ መሄድ ጀመርኩ፤ በጠቅላላው በጣም ጥሩ 
ጊዜን አሳለፍኩ።ነገር ግን በስራዬ ያን ያህል እርካታን 
እያገኘሁ መምጣት ስላልቻልኩ ጡረታዬን አስከብሬ  
ወደጽሁፍ ስራዬ አዘነበልኩ” ይላሉ።

መጽሐፍትን የመጻፍ ጉዞ
አቶ ተሾመ ምንም እንኳን ጡረታ የወጡት በ2000 

ዓ.ም ቢሆንም መጽሀፍትን መጻፍ የጀመሩት ግን ከ1980 
ዓ.ም  ጀምሮ ነው።የመጀመሪያው የመጽሃፍ ስራቸውም 
የተረት አባት የሚል የልጆች መጽሀፍ ሲሆን ቀጥሎም 
ጥንቸልና ቀጭኔ፣ ደረቶ፣ የኤዞብ ተረቶችን ጽፈው 
ለህትመት አብቅተዋል።

“……በ15 የህጻናት መጽሀፍት ውስጥ ቢያንስ መቶ 
ያህል ተረቶች ተካተዋል፤ የህጻናት መጽሀፍትን እየጻፍኩ 
ግን ጎን ለጎን በተለይም አዲስ ዘመን ጋዜጣ ላይ ስሰራ 
አዘጋጅ የነበረውን የህልም ፍቺ በማዳበር መጽሀፍ 
ላደርገው በማለት መጽሀፍ አድርጌ አሳተምኩት” ይላሉ 
ስለ ስራቸው ሲያወሩ።

በሌላ በኩልም “በአዲስ ዘመን ጋዜጣ እንዲሁም 
በእፎይታ መጽሄት ላይ እስላማዊ ጽሁፎችን እሰራ 
ስለነበር እግረ መንገዴን የኢማም አህመድ ኢብራሂምን 
ታሪክ ማጥናት ጀመርኩ፤ ይህንን ታሪክ ለመጻፍ በመላው 
ኢትዮጵያ እንዲሁም በጅቡቲ ሶማሊያ ምስራቅ ሱዳንን 
ኤርትራ መሄድ ነበረብኝ። እነዚህ ሁሉ አገሮች ሄጄ ብዙ 
ውጣውረዶችን አሳልፌ መጽሃፉን ጻፍኩትና ታተመ” 
ይላሉ።

ይህ ስራቸው ከብዙ ሰዎች ጋር ያስተዋወቃቸውና 
አድናቆትንም ያስገኘላቸው በመሆኑ ለቀጣዩ ስራቸው 
ተነሳሱ በመቀጠልም በአዲስ ዘመንና የዛሬይቱ ኢትዮጵያ 
ላይ የጻፏቸውን ታላላቅ ሰዎችና ጥቅሶቻቸው የሚል 
መጽሃፍ አሳተሙ።

“…..ይህንን እያደረኩ ድምጻችን ይሰማ የሚል 
የሙስሊም ሃይል ተነስቶ በመንግስትና በእምነቱ ተከታዮች 
መካከል ክፍተት ተፈጠረ ፤ እኔ ይህንን ነገር ያረግባል ብዬ 
ያሰብኩትን “መቻቻል”  የሚል መጽሃፍ ጻፍኩ፤” በማለት 
በመንግስትና በእምነቱ ተከታዮች እንዲሁም በክርስትናና 
በእስልምና ሃይማኖት አማኞች መካከል የኖረውን 
ወዳጅነት የሚያሳይ መጽሀፍ ስለመጻፋቸው  አቶ ተሾመ 
ይናገራሉ።

ይህንን ከጻፉ በኋላም ያመሩት የሲዳማ ንግስት 
ስለሆነችው  “ንግስት ፉራ”   ታሪክ ወደመጻፍ 
ነበር።ይህንን ትልቅ ታሪክ የያዘ መጽሀፍን ለመጻፍም ብዙ 
ፎክሎራዊ መጽሀፍትን ማገላበጣቸው ይናገራሉ።ይህንን 
ተመርኩዘውም የንግስት ፉራን ታሪክ የሚያትት በፎክሎር 
ላይ የተመሰረተ ልቦለድ ጻፉ።ነገር ግን ሲዳማ ክልል 
ሄደው በጋራ እናሳትም ቢሉ ፍቃደኛ ስላልሆኑላቸው 
አሜሪካን አገር የሚገኙ አንድ ወዳጃቸው ተባብረዋቸው 
መጽሀፉ ለህትመት ስለመብቃቱም ይናገራሉ።



አዲስ ዘመን   እሁድ መስከረም 29 ቀን 2015 ዓ.ም

ዳግም ከበደ 

የብሔር ብሔረሰቦች መኖሪያ፤ የተለያዩ 
ሃይማኖቶች ተቻችለውና ተከባብረው፣ ባህላቸውንና 
ማንነታቸውን ጠብቀው የሚኖሩባት ኢትዮጵያ የሰው 
ልጅ መገኛ ምድረ ቀደምት፣ የስልጣኔ መነሻ፣ ረጅም 
ዘመናትን ያስቆጠሩ ሃይማኖቶች የሚገኙባት መሆኗን 
የታሪክ ድርሳናት ያሳያሉ። በዚህ ውስጥ ደግሞ 
የህዝቦችን አንድነትና አብሮ የመኖር ጥበብ ማግኘት 
እንችላለን። ያልተበረዘና ያልተከለሰ ንፁህ ማንነት፣ 
ቱባ ባህል፣ በደስታና በሃዘን አብሮ መቆም፣ መረዳዳትና 
ተካፍሎ መብላት ሌላው የኢትዮጵያ መገለጫ ነው። 
ከዓመት ዓመት በህዝብ ተናፍቀው የሚጠበቁትና 
ሁሌም በድምቀት የሚከበሩት ሃይማኖታዊና ባህላዊ 
በዓላት ደግሞ ኢትዮጵያ በዓለም ጭምር እንድትታወቅ 
አድርጓታል።

እነዚህ በዓላት የተለያዩ ማንነቶች፣ ብዝሃነትን 
የሚያስተናግዱና የየራሳቸው መገለጫ ያላቸው 
ናቸው። የአዲሱን አመት ሁለተኛ ወር ለመያዝ 
የአንድ ቀን እድሜ በቀረው መስከረም ወር ብቻ 
እንኳን መላው ኢትዮጵያውያን የሚደምቁበት 
ከቀሪው የዓለም ክፍል የሚመጡ ጎብኚዎችም ሳይቀሩ 
በአገራችን የማይዳሰሱና የሚዳሰሱ የቱሪዝም ሃብቶች 
የሚደነቁበትና ሀሴት የሚያደርጉበት ነው። 

ለአብነትም መስከረም 1 የዘመን መለወጫ፣ 
የወላይታ ህዝብ ክብረ በዓል ጊፋታ፣ በዓለም የቱሪዝም 
ሃብትና ቅርስነት የተመዘገቡት የመስቀል በዓልና 
የኢሬቻ የምስጋና ቀን ኢትዮጵያን የሚያደምቁና 
ቀሪውን ዓለም ከሚያስደምሙ አያሌ ክብረ በዓላትና 
የቱሪዝም ሃብቶች መካከል የሚጠቀሱ ናቸው።  
ከዚነህ በተጨማሪ በእስልምና እምነት ተከታዮች ዘንድ 
ትናንት በደማቅ ሁኔታ ተከብሮ ያለፈው 1497ተኛው 
የነብዩ መሃመድ የልደት በዓል (መውሊድ) ሌላኛው 
የወሩ ተወዳጅ ሃይማኖታዊ ስነ ስርዓትን መጥቀስ 
ይቻላል። 

በሃይማኖቱ አስተምሮት አንዱ መንዙማ እንደሆነ 
ይታወቃል። ከሃይማኖት አለፍ ሲልም ከሃይማኖት 
የሚቀዳ ባህላዊ ስርዓትን የሚያንፀባርቀው መንዙማ 
በኢትዮጵያ ልዩ ልዩ ክፍሎች በእስልምና እምነት 
ተከታዮች ዘንድ ልዩ ቦታ ይሰጠዋል። በተለይ መንዙማ 
ትናንት ተከብሮ ባለፈው የመውሊድ በዓል ላይ ልዩ 
ድምቀትን የሚሰጥ ዜማ ነው። የፎክሎር ባለሙያው 
ዶክተር መሀመድ ዓሊ  እንደሚናገሩት፣ መውሊድን 
ለሚያከብሩ ሰዎች ነብዩ 

ሙሐመድ ለተወለዱበት ወር የተለየ ክብር 
አላቸው።   ይህ ወር ‹‹ረቢእ››  ተብሎ ይጠራል። 
ወሩ ነብዩ የተወለዱበት፣  ከፈጣሪ ወህይ መቀበል 
የጀመሩበት፣  ተልዕኳቸውን አድርሰው፣  ለሕዝባቸው 
አደራ ሰጥተው ያለፉበት ነው።  እናም በመንዙማ 
ወሩን የነብዩ ሙሐመድ ማወደሻ፣ ማስታወሻ አድርገው 
እንደሚከተለው ይገልጹበታል።

የአከባበር ስነስርዓት 
በኢትዮጵያ የመውሊድ በዓል አከባበር ከአካባቢው 

የሙስሊም አገሮች በተለይም ከሱዳን፣ ከግብፅ፣ 
ከሶማሊያና ከጅቡቲ ጋር በአብዛኛው ይመሳሰላል። 
በእስላማዊ ቅርሶችና ሃይማኖታዊ በዓላት ላይ ሰፋ ያለ 
ጥናት ያደረጉት የታሪክ ተመራማሪው ተሾመ ብርሃኑ 
ከማል በኢትዮጵያ የመውሊድ የአከባበር ስርዓትን 
አስመልክተው የሚከተለውን ሃሳብ አጋርተውናል። 

ኢትዮጵያ የነብዩ ሙሐመድ ልደት ቀን 
ከሚከበርባቸው ስፍራዎች መካከል በትግራይ 
ነጋሺና በሆጂራ ፎቂሳ (ራያ)፣ ሰሜን ወሎ ዳና፣ 
በደቡብ ወሎ በጃማ ንጉሥ፣ በባሌ በድሬ ሸኽ 
ኹሼን በሚከበርበት ጊዜ ከስፍራው ተገኝቶ 
የመመልከት ዕድል ገጥሟቸዋል። እርሳቸው እንዳሉት 
ከአገሪቱ አራት አቅጣጫዎች የሚመጡ ሙስሊሞች 
በመስጊዶች ዙሪያ መሰባሰብ የሚጀምሩት በዓሉ አንድ 
ሳምንት ሲቀረው ነው። በዕለቱም የእንስሳት እርድ 
ይከናወናል።በሥፍራው የተሰባሰቡ የበዓሉ ታዳሚዎች 
እንዳይቸገሩ ውሃና የማገዶ እንጨት ይዘጋጃል። 
የበዓሉ ታዳሚዎችም ቢሆኑ በዓሉን ወደሚያከብሩበት 
ሥፍራ ሲሄዱ አቋርጠው ከሚያልፏቸው ወንዞች 
በእቃ  ውሃ ቀድተው፣ ከደን ደግሞ ለማገዶ ደረቅ 

ባህልና ቱሪዝም 
ኢኮኖሚ

ገጽ 8

መውሊድ- ሌላኛው የመስከረም ወር ድምቀት
እንጨት ለቅመው ይዘው የመሄድ ልማድ አዳብረዋል። 
ለበዓሉ ማድመቂያም ድቤ ስለሚመታ ድቤው ጥሩ 
ድምጽ እንዲያወጣ በፀሐይ ብርሃን በደንብ ሲመታ 
ይሰነብታል። ወይንም ሙቀት እንዲያገኝ ይደረጋል። 
በዚህ መልኩ ከተዘጋጀ ድቤው ከብረት እንደተሠራ 
ብረት ወይም የብረት ድምፅ ያለው በሃ ድንጋይ «ኪው፣ 
ኪው» የሚል ድምፅ እንዲያወጣ ያስችላል።

በመስጊዱ ወይም በመስጊዱ ዙርያ የሚቀመጡት 
የታወቁ የሃይማኖት አባቶችና ተከታዮቻቸው ናቸው። 
ምርጥ ጫት እስከሚያምር ዛላው ይታደላቸዋል። በዚህ 
ወቅትም ፈጣሪንና ነብዩ ሙሐመድን የሚያወድሱ 
ዜማዎች መውረድ ይጀምራሉ። በዚህ ጊዜም ፍጹም 
መንፈሳዊ በሆነ ስሜት ውስጥ በመግባት ዓለማዊ 
የሆነውን ነገር ሁሉ የሚያስረሱ ስለፈጣሪ ፍቅር፣ 
ስለነብዩ ፍቅር ይወሳል። እንዲህ ባለው መንፈሳዊ 
ስሜት ውስጥ ሆነው ምስጋና የሚያቀርቡ ሰዎች 
አካላቸው ሲወዛወዝ በማሳ ላይ በንፋስ ኃይል 
የሚንቀሳቀሰውን የደረሰ ጤፍ ይመስላሉ። እንዲህ 
በተመስጦ የሚከናወነው ሃይማኖታዊ ሥርአት 
በአምስቱ የሰላት ሰዓቶችና በምግብ ሰዓት ካልሆነ 
ያለእረፍት ይቀጥላል።

ከሚመታው ድቤ የሚወጣው የደወል አይነት 
ድምፅ፤ በቅርበት ላይ የሚገኘውን ሰው መንፈሳዊ 
ደስታ ይሰጠዋል። በሩቁ ያለን ደግሞ «ና ወዲህ» 
በማለት የሚጣራ ይመስላል። ድቤ እንዲህ የሰውን 
ቀልብ መያዝ የሚችል ሲሆን፣ ስፍራውም ፍቅር 
በፍቅር ይሆናል። ቀኑና ሌሊቱን በጸሎትና በምህላ፣ 
ቁርዓን በመቅራትና ሐዲሶችን በማንበብ ያሰለፉት 
ምዕመናን በዕለቱ በሕይወት ወደሌሉ የሃይማኖት 
አባቶችና ሌሎችም ሙስሊሞች የመቃብር ሥፍራዎች 
በመሄድ ፈጣሪ ነፍሳቸውን በገነት እንዲያስቀምጥ 
ጸሎት አድርገው ይመለሳሉ። ረፋድ ላይ ደግሞ 
የነብዩ መሐመድ ልደት ማክበር የተፈለገበትን 
ምክንያት ለምእመኑ ገለጻ ይደረጋል። ከነዚህ ሁሉ 
ሥርአቶች በኋላ ኢትዮጵያና ሕዝቧ በፍቅርና በሰላም 
እንዲኖሩ በመጸለይና በመመረቅ የበዓሉ ፍጻሜ 
ሆኖ ይለያያሉ።በእግሩና በአጋሰስ፣ በመኪና ተጓጉዞ 
በስፍራው የተገኘው ምእመን ሁሉ ጸሎት አድርሶ 
ወደቤቱ በመመለሱ መንፈሱ በደስታ ይሞላል።

“በኢትዮጵያ መውሊድን ማክበር በአስራ 
ስምንተኛው መቶ ክፍለ ዘመን ሁለተኛ አጋማሽ 
እንደተጀመረ እና ከሱፊዝም መስፋፋት ጋር 
እንዳደገ ይታመናል። ሱፊዎች መውሊድን የአምልኮ 
ተግባሮቻቸውና የመንፈሳዊ ንቃታቸው ማበልጸጊያ 
የአንድነታቸው ማጠናከሪያ መሳሪያ አድርገው 
ይገለገሉበታል” የሚሉት የታሪክ ተመራማሪ የሆኑት 
ተሾመ ብርሃኑ  በአገራችን የመውሊድ በዓል ከአስራ 
ስምንተኛው መቶ ክፍለ ዘመን ሁለተኛ አጋማሽ አንስቶ 
ህዝባዊ ክብረ በዓል ሆኖ ቢቀጥልም እስከ ደርግ ዘመን 
ድረስ የአገሪቱ ይፋዊ ክብረ በዓል እንዳልነበረ እና 
ከ1967 ዓ.ም ወዲህ ግን፣ በህዝበ ሙስሊሙ የቀደመና 
ተከታታይ ጥያቄ የአገሪቱ ይፋዊ በዓል ሆኖ፣ በረቢ 
አል አወል አስራ ሁለተኛው ቀን መከበር መጀመሩንም 
ያብራራሉ።

የመውሊድ በዓል በበርካታ ድርጊቶች ይደምቃል። 
ከእነዚህም መካከል የሰደቃ ወይም የምጽዋት፣ 
የጀባታ፣ የተመረጡ የቁርአን ክፍሎችና የመውሊድ 
ምንባብ፣ የመንዙማ ፕሮግራሞች እንደሚገኙ በዓሉን 
የሚያከብሩት አማኒያን ይናገራሉ።

የእርስ በእርስ ግንኙነት 
በእስላማዊ ቅርሶች፣ ትውፊቶች፣ ሃይማኖታዊና 

ባህላዊ ስነ ስርዓቶች ላይ ሰፊ ዳሰሳ ያደረጉት የታሪክ 
ተመራማሪው ተሾመ ብርሃኑ ከማል ክብረ በዓላቱም 
ሆነ በተለያዩ አስተምሮቶች ምክንያት በውስጥም 
ሆነ በውጭ ሰፊ ግንኙነቶች ይደረጋሉ። አማኞች 
ስርዓታቸውን እንዲከውኑ ከማድረጉም ባሻገር በባህል 
እና በቱሪዝም ዘርፍ ውጤታማ ግንኙነት እንዲፈጠር 
ያስችላል። ይህንን ተከትሎ የታሪክ ተመራማሪው 
የግንኙነቶቹን ዳራ እንደሚከተለው ያብራሩታል። 

ኢትዮጵያውያን ሙስሊሞች ከጥንት ጀምሮ 
ከጂቡቲ፣ ከሶማሊያ፣ ከሱዳን፣ ከግብፅ፣ ከየመንና 
ከሳዑዲ ዓረቢያ ሙስሊሞች ጋር መልካም ግንኙነት 
ሲኖራቸው በተለይም ወደ ግብፅና ሱዳን ሄደው 

የእስልምና ትምህርት የሚማሩ ኢትዮጵያውያን በርካታ 
ናቸው። ኢትዮጵያውያን ሙስሊሞች ከአጎራባች 
ሙስሊም አገሮች የሚጋሯቸው ኢስላማዊ እሴቶች 
በስምምነትና በመተሳሰብ እንዲኖሩ ያደረጓቸው ሲሆን፣ 
በተለይም ተመሳሳይ የሱፊ ስርዓት በመቀበላቸው 
አንደኛው ተማሪ ወደ ሌላው ሄዶ ትምህርት እንዲቀስም 
አስችሎታል።

በአገር ውስጥም ቢሆን የአንዱ ክልል ሙስሊም 
ተማሪ (ደረሳ) ወደሌላው ክልል ሸኽ ሔዶ መማር 
የተለመደ ሲሆን፣ በሶማሌ ውስጥ የቃዲሪያ፣ 
የአሕመዲያ-ኢድሪስያ፣ የሳሊሕያ፣ የራፊዒያ፣ ጦሪቃ 
የነበረ ከመሆኑም በላይ ወደነ ሸኽ አብዱራሕማን 
አል-ዘይላዊ፣ የሸኽ ኢብራሂም ሐሰን ጀብሮ ከሐረርጌ፣ 
ከባሌ፣ ከአፋር ሄደው ይማሩ እንደነበረ ሁሉ ከሶማሌም 
ወደ ሐረር መጥተው ይማሩ ነበር።  ከነዚህም 
መካከል የአሕመዲያ-ኢድሪስያ ጦሪቃ የተመሠረተው 
በአህመድ ኢብን ኢድሪስ ሲሆን፣ ይህም ከ1760-
1837 እንደዘለቀ ይታወቃል። የአሕመድያ ኢድሪስያን 
ጦሪቃ የማይከተሉት የሳሊሐን ጦሪቃ በ1887 አካባቢ 
የመሠረቱ ሲሆን፣ ይህም ጠሪቃ በተለይ በኦጋዴን 
ተስፋፍቶ እንደነበር ይታወቃል። የታወቁት የሱማሌ 
ሸኽ ዓዌስ ሙሐመድ ባራዊ (1909 አረፉ)፣ የሳሊሕያና 
የአሕመዲያ-ኢድሪስያ ጠሪቃ በሸበሌና በጁባ ወንዞች 
አካባቢ ጀምዓት ፈጥረው እንደነበርም ይታወቃል። 
ሸኽ ዓብዱራሕማን ዓብዱላህ (ሞቃዲሹ) የኡጋዴን 
በተለይም የሙስታሂል፣ የፈርፌር፣ የጎዴ ደረሶች 
እየሄዱ ትምህርት ይቀስሙባቸው ነበር። 

በኢትዮጵያ ውስጥ መውሊድ በዓል 
እንደሚከበረው ሁሉ በሌሎች የዓለም ክፍል በሚገኙ 
የሃይማኖቱ ተከታዮች ዘንድ በተመሳሳይ በልዩ ልዩ ስነ 
ስርዓት ተከብሮ ይውላል። በዓሉን በኢትዮጵያ ውስጥ 
ለማክበር ከውጭ አገራት የሚመጡ ጉብኚዎች ሲኖሩ 
በተመሳሳይ ወደ ተለያዩ አገራት በመጓዝ ይህንኑ በዓል 
የሚያከብሩ ኢትዮጵያውያንም በርካቶች ናቸው። 

እንደ መውጫ
መስከረም ለእኛ ኢትዮጵያውያን ብዙ ፀጋና 

በርካታ በረከትን ይዞልን ይመጣል። ሁሌም የያዝነው 
ዓመት ተገባዶ አዲሱን ስንቀበል በወጋገን ፈክተን 
በልምላሜ ተከበን በአደይ አበባ አጊጠን ነው። 
እኛ የራሳችን የዘመን መቁጠሪያ፣ የራሳችን ፊደልና 
ከተፈጥሮ ጋር የምንግባባበት ልዩ ቀመር ያለን ህዝቦች 
ነን። ለዚያ ነው ጉሙና ጨለማው ሲገፍ አበቦች በፍካት 
ሲፈነድቁ በራችንን ከፍተን በልዩ ተስፋ ተውበን 
ዘመኑን የምንቀበለው።

መስከረም ሲጠባ የአሮጌው ዓመትን ሽኝት 
የምናደርግበት ብቻ አይደለም። ልዩ ልዩ በዓላትን 
የምናከብርበት ለቀጣዩ ወራት እቅድ አውጥተን 
የሕይወት ስኬት ለማስመዝገብ የምንሰናዳበት ጭምር 
እንጂ። ከዚህ ውስጥ ደግሞ የመውሊድ በዓል አንዱ 
ነው።

እነዚህን መሰል በዓላት ስናስታውስ አዲስ ዓመት 
ሁሌም ይናፈቃል። ሁሉም የአገሬ ሰው በዚህ ጊዜ 
በደስታ ይቅበጠበጣል። ከላዩ ላይ እርጅና የሚለውን 
ስሜት ገፍፎ ደምቆና አምሮ ይታያል። በሸኘው ዓመት 
ያገኘውን ድል በአዲሱ ደርቦ ደራርቦ ስኬታማ ለመሆን 
ያቅዳል። ማንፀባረቁ የፊት ገፅታው ላይ ሲገለጥ፣ ማማሩ 
ደግሞ ከባህላዊ እሴቱ በተቀዳው ማራኪ አልባሳት 
በማጌጡ ላይ ይታያል። በአጠቃላይ አዲስ ዓመት 
ሁሌም አዲስ ሁሌም ፍካትን የሚሻበትና “አሃዱ” ብሎ 
ዳግም የሚነሳበት ወቅት ነው። 

መስከረም ለእኛ ብቻ አይጠባም። ወሩን ጠብቀው 
ውብ ባህላችንን፣ ሃይማኖታዊ ክብረ በዓላትን 
እንዲሁም ልዩ ልዩ መገለጫዎቻችንን ለመጎብኘት 
ከተለያዩ የዓለም ክፍለ አገራት ወደ ውቢቷ አገራችን 
የሚጎርፉ አያሌ የውጭ ዜጎች አሉ። እኛ ልዩና ውብ 
ባህል፣ ማንነት ያለን ህዝቦች ነን። በዚህ ምክንያት 
ደግሞ ብዙዎች ያሉንን እሴቶች ለማየት ይናፍቃሉ። 
እኛም እንግዳን ተቀብለን “እሽሞንሙነንና” ዳግም 
ደጃችንን እንዲናፍቁ አድርገን መሸኘት የምንችል 
ኢትዮጵያውያኖች ነን። 1497ተኛው የመውሊድ 
በዓልም በዚህ መንፈስ ነው ተከብሮ ያለፈው። የዓመት 
ሰው ይበለን!

ሳምንቱን በታሪክ
ስፖርት እና መዝናኛ

አዲስ ዘመን   እሁድ መስከረም 29 ቀን 2015 ዓ.ም

ተገኝ ብሩ

ታላቋን አገር ኢትዮጵያ ከመሩ ነገስታት መካከል አንዱ 
ናቸው። ከ1542 ዓ.ም እስከ መስከረም 1590 ዓ.ም ድረስ 
የንግስና ዘውድ ደፍተው ኢትዮጵያን መርተዋል። ብዙዎች 
በዙፋን ስማቸው “መልአክ ሰገድ” በሚለው ያውቋቸዋል። 
በዛሬው የሳምንቱ በታሪክ ገፃችን የምንዘክራቸው አፄ 
ሰርፀ ድንግል ናቸው። እኚህ ኢትዮጵያን ለ48 ዓመታት 
በንግስና ያስተዳደሩ ንጉስ 1590 ዓ.ም መስከረም 24 ነበር 
ሕይወታቸው ያለፈው። 

እርሳቸው ከመንገሳቸው በፊት አገሪቱ ላይ የነበረው 
አለመረጋጋት እጅጉን የከበደ ነበር። በተለይም ከግራኝ 
አህመድ ጀምሮ እስከ አባታቸው አፄ ሚናስ ያለው ዘመን 
ኢትዮጵያ ውስጥ ጦርነት የበረከተበትና አለመረጋጋት 
የሰፈነበት ነበር። አፄ ሰርፀ ድንግል በሰሩት ጠንካራ ስራና 
ሰላምን የማስፈን ጥረት ይህን መፍታትና አንፃራዊ ሰላም 
በኢትዮጵያ ምድር ማስፈን ችለው ነበር። 

አባታቸው አፄ ሚናስ ሲሆኑ እናታቸው ደግሞ እቴጌ 
አድማስ ሞገስ የሚባሉ ሴት ነበሩ። እኚህ ንጉስ ከአባታቸው 
አፄ ሚናስ ቀጥሎና ከአፄ ዘርያዕቆብ በፊት ኢትዮጵያን 
መምራታቸውን የታሪክ ድርሳናት ያመለክታሉ። ንጉሱ 
ከቅድመ ንግስናቸው ጀምሮ የንግስናቸው መጨረሻ ድረስ 
በብዙ ፈተና ያለፉ ነበሩ።    

ቅድመ ንግስና
አፄ ሰርፀ ድንግል ከመንገሳቸው በፊት አባታቸው አፄ 

ሚናስ ኢትዮጵያን በሚመሩበት ወቅት ኢትዮጵያ እጅግ 
የበዙ ጦርነቶችን እና የተለያየ ግጭት ያስተናገደችበት ወቅት 
ነው። የስልጣን ዘመናቸውን በተለያዩ ጦርነቶ ያሳለፉት የአፄ 

ተገኝ ብሩ

ኢትዮጵያ በዘመናዊ ስልጣኔ ወደፊት ትራመድ ዘንድ 
ብዙ የሰሩ፤ ከግማሽ ክፍለ ዘመን በላይ በስልጣን የቆዩት 
ንጉስ ቀዳማዊ ኃይለስላሴ ንግስት ዘውዲቱ በስልጣን 
እያሉ ከአልጋ ወራሽነታቸው በተጨማሪ የንጉስነት ስልጣን 
የተቀዳጁት በዚሁ ሳምንት መስከረም 24 ቀን 1921 ዓ.ም 
ነበር። እኛም የንጉስነት አክሊል የደፉበትን ታሪካዊ እለት 
በማስመልከት ስለ ንጉሱ ጥቂት ማለትን ፈለግን። 

በብዙዎች ከ1923 እስከ 1966 ያለውን ጊዜ አስልተው 
የአፄ ኃይለስላሴ የስልጣን ዘመን ይበሉት እንጂ አፄ 
ኃይለስላሴ እራሳቸው ባዘጋጁት 1923 ዓ.ም የኢትዮጵያ 
የመጀመሪያው ህገ መንግስት ላይ “ንጉሰ ነገስት”  ብለው 
ከመሰየማቸው ቀደም ብሎም እርሳቸው የአገሪቱን ሲመሩ 
ቆይተዋል። በተለይ ንግስት ዘውዲቱ በስልጣን ላይ 
በቆዩባቸው አመታትም ከንግስቲቱ ያልተናነሰ ስልጣንና ቤተ 
መንግስት ውስጥ ከሁሉም የተሻለ ተሰሚነት እንደነበራቸው 
ይነገራል።

ውልደት
እናት ወይዘሮ የሺእመቤት አሊ ከ6 በላይ ልጆች 

ቢወልዱም አንዱም ለፍሬ ሳይበቃ ሁሉም ሞቶባቸው 
በሀዘን አመታት አሳልፈዋል። ለ7ኛ ጊዜ የወለዱት ልጃቸው 
ሌሎች ልጆቻቸው የገጠማቸውን እንዳይገጥመው ሰጉ። 
አዲስ የሚወለደው ልጅ ትልቅ ተስፋ እንዲሆናቸው 
አጥብቀው ተመኙ፤ አምላካቸውንም ተማፀኑ። እናት 
ልጃቸውን በስስትና በስጋት አምጠው ወለዱት።

ይህ ለቤተሰቡ ሰባተኛ ሆኖ የተወለደው ህፃን ልጅ 
ተፈሪ ነበር። በኋላ ላይ ለፍሬ እንዲበቃ የጸለዩት ለወግ 
ማዕረግ እንዲበቃላቸው እጅጉን የጓጉት እናት የልጃቸው 
ሁኔታ ለማየት ባይታደሉም ልጅ ተፈሪ ግን ታላቋ አገር 
ኢትዮጵያ ላይ ነግሶ ለዘመናት ቆይቷል።

ውልደታቸው ከሐረር 30 ኪሎ ሜትር ወጣ ብሎ ያለ 
አካባቢ ኤጀርሳ ጎሮ ነው። ወቅቱ ደግሞ ክረምት ዝናብ 
የሚበረታበት ሐምሌ 16 ቀን 1884  ዓ.ም ነበር። በሰባተኛ 
ወር የተወለዱት ልጅ ተፈሪ ከእናታቸው የተለዩ ገና 
በጨቅላነታቸው ነበር። 

በወቅቱ በተደጋጋሚ ልጅ የሚሞትባቸው የልጅ ተፈሪ 
እናት አዲስ የተወለደው ልጅ እንዳይሞትባቸው በአካባቢው 
ልማድ መሰረት ከወላጆቹ ተነጥሎ ዘመድ ቤት እንዲሆን 
ተወስኖ ከእናቱ መነጠል ግድ ሆነ። በዚህም ዘመድ ጋር 

ሰርፀ ድንግል አባት አፄ ሚናስ ከፖርቱጋል ካቶሊኮች ጋር 
አለመስማማታቸው ሲሆን ካቶሊኮቹም አንድ ጊዜ ከባህር 
ንጉስ ይስሐቅ ጋር በማበር ሌላ ጊዜ ደግሞ ባህር ንጉሱ 
ከቱርኮች ጋር በመተጋገዝ በሚናስ ላይ አመጽና ዘመቻ 
ይፈፅሙባቸው ነበር። 

በወቅቱ የአዳል ግዛት ኃይሉ እምብዛም ያልተዳከመ 
ስለነበር በመካከለኛው መንግስት ላይ ጦር የመክፈት 
ልማዱ አልተገታም ነበር። ሦስተኛው፤ በዘመኑ የአገሪቱ 
የአስተዳደር ማዕከል የነበረው የሸዋ እና የተለያዩ የአገሪቱ 
ክፍሎች ግጭቶችም ነበሩ። የአፄ ሰርፀ ድንግል አባት አፄ 
ሚናስ አብዛኛው የስልጣን ዘመናቸውን በተለያዩ ጦርነቶች 
ነበር ያሳለፉት። 

አባት አፄ ሚናስ ካረፉ በኋላ በዚህ ሁኔታ የነበረችው 
ኢትዮጵያን የተረከቡት አፄ ሰርፀ ድንግል ከአባታቸው 
ሚናስ የተረከበውን ግዛት አስፍቶና አጠናክሮ ለቀጣዩ መሪ 
የማስረከብ ትልቁ ሀላፊነት ሊረከቡ ተቃረበ።  

የንግስና ትንቅንቅ  
የአፄ ሰርፀ ድንግል ወላጅ አባት አፄ ሚናስ በ1555 

ዓ.ም ሲሞቱ ቀጣዩን ንጉስ ለመምረጥ የአገሪቱ መሳፍንቶች 
በሸዋ ተሰበሰቡ። ነገር ግን ንጉስ ማን ይሁን የሚለው 
ምርጫው ቀላል አልነበረም።  በእርግጥ  ሠረፀ ድንግል 
የአፄ ሚናስ ታላቁ ልጅ ቢሆንም ለመንገስ የሚመኙና 
ንግስናን ለመውረስ የቋመጡ ብዙ ተቀናቃኞች ነበሩት። 
በተለይም  የአፄ ልብነ ድንግል እህት የወይዘሮ ሮማንወርቅ 
ልጅ የነበረው ሐመልማል ዋና ሲሆን ሌሎችም እንደ 
ሐርቦ፣ አቤቶ ፋሲል እና ይስሐቅ ያሉ ተገዳዳሪዎች የአገሪቱ 
መሳፍንቶች ንጉስ ማን ይሁን የሚለው ምርጫ ለማድረግ 
ያደረጉት  ስብሰባ በሙግት የተሞላ ነበር ። 

እንዲያድጉ ሆነ። እዚያም የፈረንሳይኛ ቋንቋ ተማሩ።
የቀድሞ መጠሪያ ስማቸው ልጅ ተፈሪ በኋላም 

ቀዳማዊ አጼ ኃይለስላሴ በአባታቸው ብርቱ ጥበቃ ዘመድ 
ቤት በምቾት አደጉ። አባታቸው ራስ መኮንን የአፄ ምኒልክ 
የአክስት ልጅ ናቸው። ልጅ ተፈሪ ከአጎታቸው ደጃዝማች 
ብሩ ኃይለማሪያም ጋር ነበር ያደጉት። የ10 ዓመት ልጅ ሳሉ 
ከሐረር ወደ አዲስ አበባ በመምጣት ከአፄ ምኒልክ ጋር 
ተዋወቀው ወደ ሐረር ተመልሰዋል።

አባታቸው ራስ መኮንን “ተከታዩ ልጄ ራስ ተፈሪ 
ነው” በማለት ለህዝብ አወጁ። ልጅ ተፈሪ በ14 ዓመታቸው 
የደጃዝማችነት ማዕረግ አገኙ። ከቆይታ በኋላ መጋቢት 13 
ቀን 1898 ዓ.ም ራስ መኮንን ሞቱ። በዚህ ጊዜ አፄ ምኒልክ 
ወደ አዲስ አባባ አስመጥተዋቸው ደጃዝማችነቱን አፅንተው 
የሰላሌ ግዛት እንዲያስተዳድሩ ልጅ ተፈሪን  ሾሟቸው። 

ልጅ ተፈሪ ለግዛቱ እንደራሴ ተወክለው 
ትምህርታቸውን በዳግማዊ ምኒልክ ትምህርት ቤት 
ገብተው  ቀጠሉ። በኋላም ደጃዝማች ተፈሪ የባሶ በጌ 
ቀጥሎም ሲዳሞን አስተዳደሩ። መልሰው ወደ አባታቸው 
ግዛት ወደ ሐረርጌ በማቅናት እዚያ ማስተዳደር ጀመሩ። 
1903 ዓ.ም ወይዘሮ መነንን አገቡ። ከምኒልክ ሞት በኋላ 
የነገሰው ልጅ እያሱ 1907 ደጃዝማች ተፈሪን ከሐረርጌ 
ግዛት ሽረው ወደ አዲስ አበባ እንዲመጡ አደረጉ። በ1909 
ልጅ እያሱ ከስልጣን ወርደው ንግስት ዘውዲቱ ሲነግሱ 
ደጃዝማች ተፈሪ ‹‹ራስ›› በመሰኘት አልጋ ወራሽ በመሆን 
ተሾሙ።

በቤተ መንግስት ቆይታቸው የተለያዩ መንግስታዊ 
ስራዎችን በማቀድና በመምራት ስልጣናቸውን አጠናከሩ። 
እንዲሁም ንግስት ዘውዲቱ በስልጣን በነበሩበት ጊዜ ሁሉ 
ጉዳዮች ላይ በመወሰንና በማስተዳደር ተሰሚነታቸውን ከፍ 
አደረጉ።

ንግስት ዘውዲቱ ካረፉ በኋላ ስልጣን በመረከብ እስከ 
1966 ዓ.ም ድረስ ኢትዮጵያን በንጉሥነት መርተዋል። 
በዚህም ኢትዮጵያን በተለያየ መስክ ከውጭው ዓለም 
ጋር በማገናኘት እንዲሁም በአገሪቱ ስልጣኔ እንዲስፋፋና 
አዳዲስ አሰራሮች እንዲተገበሩ በማድረግ ለዘመናዊት 
ኢትዮጵያ ታላቅ አሻራን ትተዋል።

አፄ ኃይለስላሴ እስከ 1966 ድረስ ስልጣን ላይ ከቆዩ 
በኋላ በምትካቸው የጊዜያዊ ወታደራዊ ምክር ቤት (ደርግ) 
ስልጣን ይዞ ወታደራዊ አመራር ተመሰረተ። በደርግ 
የስልጣን ዘመን መጀመሪያ ላይ 59 ኢትዮጵያውያን ከፍተኛ 
ምሁራን፣ ሚኒስትሮች፣ ጀነራሎችና ንጉሳዊ ቤተሰቦች፣ 

አፄ ሰርፀ ድንግል 

አፄ ኃይለስላሴ

ያኔ ምርጫው ሲካሄድ ገና የ13 ዓመት ወጣት የነበረው 
ሰርፀ ድንግል ንግስናውን ካረጋገጠም በኋላ ተገዳዳሪዎቹ 
ቀላል አልሆኑለትም ነበር። በተለይም የወይዘሮ ሮማንወርቅ 
ልጅ  ሐመልማል ይህን ውጤት ባለመቀበል የጎጃም እና 
ደምቢያ መሳፍንቶችን በማስተባበር በወጣቱ ንጉስ ላይ 
ዘመቻ ከፈተ፤ ጦርነትም አደረገ። በዚህም በመጀመሪያ 
አካባቢ ድል ተቀዳጅቶ ንጉስ ሰርፀ ድንግልን ለመገዳዳር 
ሞክሮ ነበር። 

በመሳፍንቱ አብላጫ ድምፅ ለንጉስነት ተመርጠው 
የነበሩት አፄ ሰርፀ ድንግል  የቀሳውስቱን እና እንዲሁም 
እቴጌ ሰብለ ወንጌልን ድጋፍ በማግኘት ንግስናውን 
ማስጠበቅ ቻሉ። ለሰርፀ ድንግል ስልጣን መጠበቅና 
ለንግስናው መፅናት ይሰሩ የነበሩት መሳፍንት ቁጥራቸው 
እየጨመረ  መሄዱ  ሐመልማልን ከፍቶ የነበረው ጦርነት 
ተሸናፊ እንዲሆን አደረገው። በኋላ ላይም ንጉስ ሰርፀ 
ድንግል የጎጃም ክፍለ ግዛትን ስልጣኑን ለሚገዳደረው 
ጦርነት ገጥሞ ለረታው ሐመልማል እንደ ግዛት በመስጠት 
ሰላም ማስፈን ቻለ።

ከዚያም ባህረ ንጉስ ይስሀቅ የተባለ የኤርትራ 
ገዢና የአጎታቸው ልጅ የነበረው አምፀውባቸው ጦርነት 
ከፍተውባቸውም ነበር። በመጨረሻም አፄ ሰርፀ ድንግል 
ጦርነቶቹን በማሸነፍ አመፁን መቆጣጠር ችለዋል።

በጦር ስልታቸው እጅግ አስደናቂ እንደነበሩ 
የሚነገርላቸው አፄ ሰርፀ ድንግል በ1569 ዓ.ም ከቱርኮች 
ጋር በተደረገው ጦርነት ለመጀመሪያ ጊዜ ቱርኮችን አሸነፉ። 
ወደ ሰሜንም በመዝለቅ በወገራ እና በአይባ ሌሎች ቤተ 
መንግስቶችን አሰርተዋል። የተለያዩ ቤተ ክርስቲያናትንም 
ማሰረታቸው ይነገራል።

ሲገደሉ ንጉሱም በ1967 ዓ.ም በቤተ መንግስት ውስጥ 
ሞተው መገኘታቸውን መረጃዎች ያመለክታሉ። የንጉስ 
ኃይለስላሴን አሟሟት በተመለከተ የተለያዩ የታሪክ ምሁራን 
እና ፖለቲከኞች የየራሳቸውን ግምታዊ ሀሳብ ከመስጠት 
ውጭ እስካሁን በትክክል እንዲህ ነው የሚል ማስረጃ 
የለም። 

ንጉሱ መስከረም ሁለት ቀን 1966 ዓ.ም ደርግ 
ከቤተመንግስታቸው እንዲወጡ በጠየቀበት እለት 
ከቤተመንግስት እንዲለቁ ሲጠየቁ የተናገሩ ታሪካዊ ንግግር 
በብዙዎች ይታወሳል። እኛም በዚሁ ታሪካዊ ንግግር 
የዛሬው ታሪካዊ ትውስታችን ቋጨን።

“ያነበባችሁትን ሰምተናል፤ የኢትዮጵያ ንጉሠ 

ቀድሞ የተሸነፈው የኤርትራው ባህር ንጉስ ይስሐቅ 
በድጋሚ በኦቶማን ቱርኮችና በአዳል ሰራዊት ታግዞ 
አመጽ ማስነሳቱ አልቀረም። በዚህ ጊዜ ንጉሱ ወደ ትግራይ 
በመዝመት በ1578 ባህረ ነጋሽንና አብሮ መጥቶ የነበረው 
ኦቶማኑን ኦዝደሚር ፓሻንና የአዳል መሪ የነበረውን ሱልጣን 
መሐመድ አራተኛ ጋር ጦርነት ገጥመው ማሸነፍና መሪዎቹን 
መግደል ቻሉ።

ኤርትራ ውስጥ በምትገኝ በድባርዋ የተባለች ከተማ 
የነበሩት ቱርኮችም ያለምንም ተኩስ እጃቸውን ለአፄ 
ሰርፀ ድንግል ሰጡ። ንጉሱም በአክሱም ስርዓተ ተክሊልን 
ፈጸሙ። መልአክ ሰገድ የሚለውንም ስም ያገኙት በዚህ 
ጊዜ ነበር። ከ10 አመት በኋላ፣ በ1588 ኦቶማን ቱርኮች፣ 
ከተባረሩበት ድባርዋ መልሰው ሊቆጣጠሩ ሲሞክሩ 
በመሸነፋቸው አርቂቆ ላይ የነበረውን ግዛታቸውን ሰርጸ 
ድንግል አፈረሰባቸው። በዚህ ምክንያት የቱርኩ መሪ 
በወርቅ ያጌጠ ፈረስ እስከ ሳዱላው በመላክ ከንጉሱ ዘንድ 
ሰላም እንደሚሻ አስታወቀ።

ሰርፀ ድንግል የኖረበት ዘመን ከግራኝ አህመድ ጦርነት 
ጥቂት ዘመን አሳልፎ ስለነበር የህዝቦች ፍልሰት በዚሁ 
ዘመን ይታይ ነበር። በዚህ መልኩ ኢትዮጵያን ሲመሩ 
የቆዩት ሰርፀ ድንግል መስከረም 24 ቀን 1590 ዓ.ም በጸና 
ታመሙና ሞቱ። በጣና ሃይቅ ሬማ ደሴት መድኃኔ ዓለም 
ቤተ ክርስቲያን ተቀበሩ። የሰርጸ ድንግል መንግስት ረጅምና 
ከመጀመሪያው ጀምሮ ብዙ ጦርነት የበዛበት ቢሆንም 
ንጉሱ ለልጁ ዘረ ያዕቆብ ያስረከቡት ግዛት ግን ሰላማዊና 
ያልተከፋፈለ ታላቅ አገር ነበር።   

ነገሥት ስንሆን ስም ብቻ አይደለም። ቢሆንም በየጊዜው 
የሚለዋወጠው ነገር ደግሞ ላገር የሚጠቅም ነገር እስካለበት 
… የኢትዮጵያን ታሪክ ጠብቃችሁ ማልማት ከቻላችሁ 
የእኛ ታሪክ እዚህ ላይ ያበቃል፤ ካልቻላችሁ የእናንተ 
ታሪክ ያበቃና የእኛ ይቀጥላል፤ አገራችንንና ሕዝባችንን 
በምንችለው አገልግለናል፤ የኢትዮጵያ ሕዝብ እድል የእኛን 
መወገድ የሚጠይቅ ከሆነ ሥራችንን አቁመን ማንኛውንም 
ነገር ለመቀበል ዝግጁ ነን፤ ‹አሁን ተራው የእኛ ነው› ካላችሁ 
ኢትዮጵያን ጠብቁ ”

 “የኢትዮጵያ ታሪክ” ከተክለ ፃዲቅ መኩሪያ “የኢትዮጵያ 
ታሪክ ከ1947 -1983” ባህሩ ዘውዴ የተሰኙ የታሪክ 
መጽሐፍትና የተለያዩ ድረ ገፆችን በዋቢነት ተጠቅመናል።

የዝነኞች ገጽ  
ስፖርት እና መዝናኛ

              አዲስ ዘመን   እሁድ መስከረም 29 ቀን 2015 ዓ.ም

አቤል ገ/ኪዳን

የጥላሁን ገሰሰን የዘንባባ ማር ነሽ፣ አምሳሉ፣ የሕይወቴ 
ሕይወት፣ የምግብ አይነቶች፣ ከመሞት አልድንም፤ 
የመሀሙድ አህመድን አላወቅሽልኝም፣ እንዴት ይረሳል፤ 
የብዙነሽ በቀለን ወጣት ሳለሁ፣ የፍቅር መጠኑ የተሰኙ  
ሙዚቃዎች ስንሰማ አንድ ጥያቄ መሰንዘራችን አይቀርም። 
‹‹ማን ይሆን የነዚህ ጣፋጭ ዜማዎች የፈጠራ አባት?›› 
መልሱ ሻለቃ ግርማይ ሀድጉ ናቸው።

ከ1950ዎቹ ጀምሮ እስከ 1970ዎቹ መጀመሪያ ያለው 
ጊዜ ለኢትዮጵያ ሙዚቃ ወርቃማ ዘመን እንደነበር 
ይነገራል። ለዚህ ወርቃማ ዘመን የሙዚቃ እድገት 
አስተዋጽኦ ካደረጉት መካከል ደግሞ ወታደራዊ ባንዶች 
ቀዳሚውን ስፍራ ይይዛሉ። እንዳለመታደል ሆኖ ስለዚህ 
ዘመን ሙዚቃ ሲነሳ በአብዛኛው ስማቸው የሚነሳው 
ድምጻውያኑ ብቻ ናቸው። ግጥም ደራሲዎቹ፣ ዜማ 
ቀማሪዎቹ፣ የሙዚቃ መሳሪያ ተጫዋቾቹ፣ አቀናባሪዎቹ 
ወዘተ…ካደረጉት የጎላ አስተዋጽኦ አንጻር የሰጠናቸው 
ቦታ እዚህ ግባ የሚባል አይደለም። ዛሬም ብዙም 
ካላሞገስናቸው ነገር ግን የሙዚቃ ጠቢባን መካከል አንዱ 
የሆኑትን ሻለቃ ግርማይ ሀድጉን በአጭሩ እናስታውሳለን።

ሻለቃ ግርማይ ሀድጉ ተወልዶ ያደገው በኤርትራዋ 
ከተማ አስመራ ልዩ ስሙ ግዛ ከንሻ ከሚባል ስፍራ ነው። 
ወቅቱም በፈረንጆቹ ኅዳር 8 ቀን 1928 ነው። እናትና አባቱ 
የአስመራ ወንጌላዊያን ሚሲዮን ተማሪዎች ነበሩ። በጊዜው 
በጣልያን ቅኝ ግዛት ስር በነበረቸው ኤርትራ የተወለደው 
ግርማይ በልጅነቱ ጥቂት የግእዝ ትምህርት ተምሮ ነው 
እድሜው 7 አመት ሲደርስ ወደ አንደኛ ትምህርት 
ያቀናው። በወቅቱ ጣልያኖቹ ለኤርትራውያኑ ይሰጡት 
የነበረው ትምህርት የቅኝ ግዛታቸውን ለማጠናከር 
የሚረዳም ነበር። ህጻናቱ በየቀኑ መንግስታቸው ጣልያን 
ንጉሳቸው ደግሞ ቪክቶር ኢማኑኤል እንደሆነ ይነገራቸው 
ነበር። በኋላም ጣልያን ኢትዮጵያን ወርራ ከኤርትራ 
ጋር በመጠቅለል አፍሪካ ኦሪየንታል ኢታሊያና ስትል 
የምስራቅ አፍሪካ ግዛቷን አወጀች።

ከልጅነቱ ጀምሮ የቅኝ ግዛትን ገፈት የቀመሰው 
ወጣቱ ግርማይም የኢትዮጵያና የኤርትራን መዋሀድ 
የሚያቀነቅነው የሀገር ፍቅር ማህበር ሲቋቋም የማህበሩን 
አላማ ደግፈው ከተቀላቀሉ የኤርትራ ተወላጆች መካከል 
አንዱ ነበር። ያኔ ወደ ፖለቲካ ሲገባ ገና እድሜው 19 
ገደማ ሲሆን፤ በዚህ ማህበር ውስጥ የግርማይ ሀድጉ 
እንቅስቃሴ ጠንካራ ነበር። ግርማይ “አንድ ኢትዮጵያ” 
የሚለውን መፈክር አንግቦ የተለያዩ የፕሮፓጋንዳ 
ስራዎችን ከመስራትም ባሻገር ሰልፎችን በማስተባበር 
በራሪ ወረቀቶችን በመበተንና ጋዜጦች ላይ ጽሁፎችን 
በመጻፍ የአንድነት አቀንቃኝነቱን በግልጽ አስመስክሯል።

ታዲያ ይህ የግርማይ እንቅስቃሴ ሕይወቱንም 
ሊያስከፍል የሚችል አደጋን ያስከተለ ነበር። ገና የ19 
አመት ወጣት ሳለ የሁለቱን አገራት ውህደት ይቃወሙ 
በነበሩ አካላት የግድያ ሙከራ የተደረገበት ግርማይ 
ቤተሰቦቹን አስመራ ጥሎ ከሶሰት ቀናት አድካሚ ጉዞ 
በኋላ ሸሽቶ የወንድሙን ማንዶሊን ይዞ አዲስ አበባ ገባ። 
በወቅቱ እንዴት ወደ አዲስ አበባ እንደገባ ሲናገርም “አንድ 
ግሪካዊ ነበር ጨው ነጋዴ። እሱ ጨው ጭኖ ወደ አዲስ 
አበባ ሲሄድ በመኪናው ላይ ተጭነን እንዳንወድቅ አንድ 
እጃችን ታስሮ ወደ አዲሰ አበባ መጣን” በማለት ከሶስት 
ቀናት ጉዞ በኋላ አዲስ አበባ መግባቱን ይገልጻል። በወቅቱ 
ከተማዋን በፎቶ ብቻ የሚያውቃት ግርማይ አዲስ አበባ 
ደርሶ አራት ኪሎ መሀል ላይ ሰዎች ሽንታቸውን ሲሸኑ 
ሲያይ ‘’ይቺማ አዲስ አበባ አይደለችም ከመኪናም 
አልወርድም’’ ብሎ አስቸግሮ ነበር።

አዲስ አበባ ግርማይ አክስቱ ልጅ ቤት ጥቂት 
ከተቀመጠ በኋላ የመጀመሪያ ሙከራ ያደረገው ደብረ 
ዘይት ወደሚገኘው የአየር ኃይል ለመቀላቀል ነበር። ወደ 
ደብረ ዘይት አካሄዱም ታሪካዊ ነው። ከመሀል ፒያሳ 
ተነስተው  በቸርችል ጎዳና፤ ለገሀር አድርገው ያኔ ጫካ 
የነበረው ነፋስ ስልክ ሲደርሱ አንድ ሰው ደብረ ዘይት 
ሩቅ እንደሆነ እና በመኪና ካልሆነ በእግር ሩቅ እንደሆነ 
ነግሯቸው የተመለሱበት እና ለሶስት ቀናት የታመመበት 
ታሪክ አስቂኝ ነበር። የደብረ ዘይቱ ነገር ሳይሳካለት 
ሲቀር ደግሞ ስዊድኖች ያስተዳድሩት በነበረው የመካነ 
ኢየሱስ ወንጌላውያን ቤተ ክርስቲያን በወር ሶስት ብር 
ክፍያ በአዳሪነት ተመዘገበ። በዚህም ከሁለት ወራት 
በላይ መቆየት አልቻለም። በሰው ጥቆማ በ1942 ዓ.ም 
የካዴት ኮርስ ስልጠና ምልመላ መኖሩን ከጎረቤት 
የሰማው ግርማይ የክቡር ዘበኛን ተቀላቀለ። ይህም ታሪኩ 

አንዱ ነበር። ሊያውም ከነማንዶሊኑ። ከ21 ቀናት ጉዞ 
በኋላም በጄነራል አማን አምዶም መሪነት ግርማይ እና 
ጓዶቹ ደቡብ ኮሪያ ደረሱ።

በኮሪያ የሰራዊቱን ናፍቆት በማስታገስ በኩል 
ግርማይ እና ማንዶሊኑ ትልቅ ድርሻ ነበራቸው። በኮሪያ 
የአንድ አመት ከመንፈቅ ቆይታውን በእረፍት ጊዜው 
ማንዶሊኑን እየተጫወተ ነበር ያሳለፈው። ማንዶሊኗ 
በእርግጥ መጀመሪያ የግርማይ ሳትሆን የወንድማቸው 
ነበረች። የጣልያኖች ትምህርት ቤት ተማሪ የነበረው 
ወንድሙ በትምህርቱ ጎበዝ ስለነበር በሽልማት መልክ 
ከጣልያኗ ኔፕልስ መጥቶ የተበረከተለት ስጦታም ነበር። 
ነገር ግን ወንድምየው በስራ ምክንያት ማንዶሊኗን ብዙ 
ስለማይጠቀማት በማንዶሊኗ የመጫወት እድል የግርማይ 
ሆነ። ጎበዝ ተጫዋችም ሆነ። የግርማይ የሙዚቃ ሕይወት 
ጅማሬም ከዚህ የሚመነጭ ነው። በኮሪያ ዘመቻው ጊዜ 
በወታደሩ ዘንድ ተወዳጅ የነበረችው በሽንብራ ዱቤ 
የተሰኘች ሙዚቃ የሚጫወቱት በዚህች መሳሪያ ነበር። 
ግርማይ በማንዶሊን ሙዚቃን ይጀምር እንጂ በራሱ 
ጥረት ፒያኖ እና ሌሎችን መሳሪያዎችንም መጫወትን 
ተማረ። ይህም የሙዚቃ ግንዛቤው ከጊዜ ወደ ጊዜ ከፍ 
እንዲል ረድቶታል።

ከኮሪያ መልስ ለግርማይ የተሰጠው ስራ የወታደሩን 
ክበብ መምራት ነበር። ግርማይ ግን የሙዚቃ ችሎታውን 
የሚሳድግበትን መንገድ እየፈለለገ ስለነበር በተሰጠው 
ሀላፊነት ደስተኛ አልነበረም። ግርማይ ሀላፊነቱን በአግባቡ 
ባለመወጣቱ በተፈጠረ የንብረት ብክነት ምክንያት ክበቡ 
በመክሰሩ በብዙ ሺ ብር እዳ ተከስሶ ቢታሰርም እስሩ 
ለእርሱ በረከተ መርገም ነበር የሆነለት። ምክንያቱም 
የሙዚቃ ችሎታውን እንደ ልቡ የሚያዳብርት ጊዜ አገኘ። 
ከመኮንኖች ክበብ ቤተ መጻህፍት የሙዚቃ መጻህፍትን 
ተውሶ ማጥናት እና ዜማ ማዘጋጀትም ያዘ። የተለያዩ 
ዜማዎችንም እስር ቤት ሳለ መድረስ ችሎ ነበር። ከወራት 
እስር በኋላ ለክብር ዘበኛም ራሱ እንግዳ የነበረው እና 
ግርማ ያዘጋጀውን ባለ ኖታ የሙዚቃ ድርሰት ለሙዚቃ 
ክፍል ሀላፊዎች አቀረበ።

የሙዚቃ ችሎታው ያስደመማቸው የክቡር ዘበኛ 
ባንድ ሰዎች ግርማይ ቀን ቀን አብሯቸው እንዲሰራ ማታ 
ማታም ወደ እስር ቤቱ እንዲመለስ ፈቀዱለት። በክቡር 
ዘበኛ ባንድ ውስጥ እነ ኮሎኔል ሳህሌ ደጋጎን የመሰሉ 

የሙዚቃ ሊቃውንትን ያገኘው ግርማይ የሙዚቃ 
እውቀቱን የበለጠ እንዲዳብርም በር ከፈተለት። ከዚህም 
በላይ ግን ይህ አጋጣሚ ግርማይ አንድም ከፊል ነጻነትን 
እንዲያገኝ ሲያደርግ በሌላ በኩል ደግሞ የ7 ልጆች እናት 
የሆነችለትን ባለቤቱን ወይዘሮ ጥሩነሽ ይመርን አገኘ።

ግርማይ ከእስር ቤት ወደ ክብር ዘበኛ እየተመላለሰ 
የሰራበት ያ አጋጣሚ በግሉ ትዳሩን እንዲያገኝ ከማድረጉም 
በላይ አጋጣሚው ግርማይ በኢትዮጵያ ወርቃማ የሙዚቃ 
ዘመን ውስጥ አንዱ ወርቅ መሆኑን ያስመሰከረባቸውን 
ግሩም ስራዎች እንዲያመነጭ አድርጎታል። ወቅቱ እነ 
ግርማይ እና ኮሎኔል ሳህሌ ደጋጎ የኢትዮጵያን ሙዚቃ 
ወደ ዘመናዊ ሙዚቃ ያሻገሩበት ነበር። የግርማይ አሻራ 
ካለፈባቸው ስራዎች መሀከል የጥላሁን ገሰሰ አቋቋምሽማ፣ 
ኧረ ምን ይሻለኛል፣ ብሞትም አትርሺኝ፣ እኔ ያላንቺ 
አልኖርም፣ ፍሬው ያማረ ዘር፣ ከመሞት አልድንም፣ 
ኡኡታ አያስከፋም፣ ትዝ ትዝ እያለኝ፣ የዘንባባ ማር ነሽ 
እና ሌሎችም። ከብዙነሽ በቀለም ወጣት ሳለሁ፣ የፍቅር 
መጠኑ፣ የመሀሙድ አህመድን አላወቅሽልኝም፣ እንዴት 
ይረሳል፣ አቅምን አውቆ መኖር ጥሩ ነው ተጠቃሽ ናቸው።

ያልተሳካው የታኅሳስ 1953 ዓ.ም መፈንቅለ መንግስት 
ሙከራ የክብር ዘበኛን ክብር እና ሞገስ በአንዴ እንዲጠፋ 
አረገው። ብዙ የክብር ዘበኛ አባላት ለእስር እና ለእንግልት 
ሲዳረጉ ግርማይን ጨምሮ ለደህንነታቸው የሰጉ 
ብዙዎች ደግሞ ህቡእ ገቡ። ግርማይ በህመም ምክንያት 
በ1960ዎቹ አጋማሽ የክብር ዘበኛ በይፋ ከተሰናበተ በኋላ 
በደርግ የስልጣን ዘመን ለተወሰኑ አመታት በሀገር ፍቅር 
እና ብሄራዊ ቴአትር ሰርቷል። በዚህ ወቅትም ከሰራቸው 
ስራዎች መካከል የመልካሙ ተበጀን የልቤን አዳራሽ 
ሙዚቃ ዜማ ደርሷል። የደርግን መምጣት ተከትሎ 
ግርማይ ሙዚቃውን ትቶ መንፈሳዊ ኑሮው ላይ አተኮረ። 
እዚያም ግን በርካታ መንፈሳዊ ዝማሬዎችን ከማበርከት 
አልሰነፈም ነበር። ከብዙ ዘመናት በኋላ ወደ ኤርትራ 
ለእናቱ ቀብር ከተመለሰ በኋላም የተወሰኑ አመታትን 
በኤርትራ የቆየው ግርማይ ኤርትራ አገር ስትሆን 
የመጀመሪያውን ብሄራዊ ኦርኬስትራ በማቋቋምም 
አግዟል። ከዚያ ወዲያም በ2010 በ90 አመት እድሜ 
ሕይወቱ እስኪያርፍ ድረስ ለሶስት አስርት አመታት ገደማ 
ወደኖረባት አሜሪካ አገር ተሰደደ። ግርማይ የወርቃማው 
የኢትዮጵያ ዘመን ወርቃማ ከያኒ ነበር።

አስገራሚ ነበር። እዚያው ያረፉበት ቤት አጠገብ የሚኖር 
አንድን ልጅ ግርማይ እንግሊዝኛ ቋንቋ ያስተምረው ነበር። 
ልጁም ግርማይን አማርኛ ያስተምረው ነበር። ከዚያም ያ 
ልጅ አንድ ቀን ለግርማይ መልክእት ይልክለታል ”አንተ 
ባስተማርከኝ የእንግሊዝኛ ትምህርት የተነሳ የትምህርት 
እድል አግኝቼ እየተማርኩ ነውና መጥተህ ጎብኘኝ” 
የሚል መልእክት ደረሰው። ግርማይ ቤላ ወደሚገኘው 
የመኮንኖች ማሰልጠኛ በመሄድ ልጁን ይጎበኝና ሲጫወቱ 
ይውላሉ። አመሻሽ ላይ ሰዓት ደርሶ ግርማይ ወደቤቱ 
ሊሄድ ሲነሳ ግን ጥበቃው ሰዓት አልፏል መውጣት 
አይቻልም ይለዋል። ይህች አጋጣሚም ግርማይ ወደ 
ውትድርናው ዓለም እንዲቀላቀል በር ከፈተለት።

ግርማይ የክብር ዘበኛን በተቀላቀለ ሰሞን የኮሪያ ልሳነ 
ምድር በጦርነት ይናጥ ጀመር። ይህን ጦርነት ከደቡብ 
ኮሪያ ጎን ተሰልፎ ኮሚኒስት ሰሜን ኮሪያን ለመዋጋት 
በተባበሩት መንግስታት በኩል ከተሰለፈው ሀይል መካከል 
አንዱ የኢትዮጵያው ቃኘው ሻለቃ ነበር። የመጀመሪያው 
የቃኘው ሻለቃ ቡድን ንጉሰ ነገስቱ በተገኙበት በጃንሜዳ 
የሞቀ ሽኝት ሲደረግለትና ከጃንሆይ እጅ የአደራ ሰንደቅ 
አላማ ሲቀበልም ግርማይ ከዘማች ወታደሮቹ መካከል 

የክብር ዘበኛው የዜማ ምንጭ

 ሻለቃ ግርማይ ሀድጉ፣

ዓለም አቀፍ
አዲስ ዘመን   እሁድ መስከረም 29 ቀን 2015 ዓ.ም

ለኒውክሌር ጦር መሳሪያ ለመጠቀም ሕዝቡን እያዘጋጁ 
ቢሆንም ራሺያ መሳሪያውን ለመጠቀም ዝግጁ መሆኗን 
እንደማያምኑ ተናግረዋል።

ፕሬዝዳንት ዘለንስኪ ቀደም ሲል  ከቢቢሲ ጋር 
ባደረጉት ቃለ ምልልስ አላግባብ መተረጎሙን አንስተው፣ 
በወቅቱ ለማለት የፈለጉት ዓለም በራሺያ ላይ ወታደራዊ  
ጥቃት እንዲፈጽም ማዕቀብ እንዲጥል መሆኑን 
አስገንዝበዋል።

በቅርብ ሳምንታት ውስጥ የዩክሬን ጦር በተሳካ 
ሁኔታ በመልሶ ማጥቃት ሰፊ ቦታዎችን መልሷል ያሉት 
ፕሬዚዳንት ዘለንስኪ፣ ከዚህ አንጻር  ለረጅም ጊዜ በራሺያ 
ወታደሮች ተይዘው የነበሩ ቦታዎችን በማስለቀቅ ወደ 
ዩክሬን ግዛት ማቀላቀል መቻላቸውን ገልጸዋል።

የራሺያው ፕሬዝዳንት ቭላድሚር ፑቲን 
ሽንፈታቸውን ላለመቀበል  አራት ከፊል የተያዙ የዩክሬን 
ግዛቶች  ወደ ራሺያ ግዛት ማካተታቸውን የተናገሩት 
ዘለንኪ፣  አሁን በሁለቱ አገራት መካከል እየተፋፋመ ያለው 
ጦርነት በግዛቶቹ ምክንያት መሆኑንና ራሺያ ግዛቶቹን ይዛ 

ለመቆየት የኒውክሌር ጦር መሳሪያ በረቀቀና በምስጥራዊ 
ሁኔታ ለመጠቀም ጥረት ላይ መሆኗን ጠቁመዋል። 

በአንጻሩ የምዕራቡ ዓለም ባለስልጣናት ሞስኮ ይህንን 
ለማድረግ ዝግጁ መሆኗን የሚያሳይ ምንም መረጃ  የለም 
ይላሉ። ሆኖም ግን ራሺያ አራቱን ግዛቶች የያዘችው 
ሁኔታ ከመሬት መቀራመት የመነጨ መቼም ተቀባይነት 
የማይኖር ህገ ወጥ ድርጊት መሆኑን ግን አልሸሸጉም። 
ከፕሬዝዳንት ዘለንስኪ ግን ራሺያ የኒውክሌር ጦር መሳሪያ 
መጠቀሟና አለመጠቀሟ እርግጠኛ መሆን ሌላ ነገር ሆኖ 
ስለኒውክሌር ማሳቧና መናገሯ በራሱ አደገኛ በመሆኑ 
ሕዝባቸውን ለማዘጋጀት እንደሚገደዱ አስምረውበታል።

 እንደ ዘለንስኪ ገለጻ፣ ሞስኮ እቅዷን ለማሳካት 
የተቆጣጠረችውን በአውሮፓ ትልቁ የዛፖሪዝሂያው 
ኒውክሌር ጣቢያ  በአሁኑ ጊዜ ወደ 500 የሚጠጉ 
ወታደሮቿን በጣቢያው በማስፈር ወደ ራሷን ንብረት 
ለመቀየር እየሞከረች ነው። ምንም እንኳ የዩክሬን 
ወታደሮች ባደረጉት እልህ አስጨራሽ ጦርነት በምስራቅና 
በደቡብ የአገሪቱ ግዛቶች አመርቂ ውጤት እያስመዘገቡ 

ራሺያ ተቀጣጣይ ፈንጂ  በሚጥሉ ድሮኖች ዩክሬን ማጥቃት ጀመረች  
ዋቅሹም ፍቃዱ

አዲስ አበባ፡-  ራሺያ ለመጀመሪያ ጊዜ ተቀጣጣይ 
ፈንጂ  የሚጥሉ ካሚዛካዜ በሚባሉ ድሮኖች የዩክሬን 
ግዛቶች ማጥቃት መጀመሯን ዘ ጋርዲያን ዘገቧል። 

ራሺያ በዛፖሪዝሂያ ከተማ በአንድ አፓርትመንት ላይ 
በፈጸመችው የአየር ጥቃት የሟቾች ቁጥር 11 መድረስን 
እየተነገረ ባለበት ወቅት  ካሚዛካዜ በሚባሉ የኢራን ሰራሽ 
ሻሄድ-136 ሰው አልባ አውሮፕላኖቹ በተሰነዘረው ጥቃት 
አንድ ሰው ሲቆስል  በከተማዋ በሚገኙ ሁለት የመሠረተ 
ልማት አውታሮች ላይ ጉዳት ማድረሳቸው የክልሉ ገዥ 
አሌክሳንደር ስታሩክ አረጋግጠዋል። 

የዩክሬን ወታደሮች በብዙ አውደ ውጊያ ድል 
ማስመዝገባቸው ተከትሎ ሞስኮ የዩክሬን ወሳኝ ቦታዎች 
ኢላማ በማድረግ በሰው አልባ አውሮፕላኖችን  በስፋት 
ማሰማራት ጀምራለች።

የዩክሬን ጦር ሃይል በ24 ሰዓታት ውስጥ ከ20 በላይ 
ሰው አልባ አውሮፕላኖችን መምታቱን እና አብዛኞቹ 
በኢራን የተሰሩ መሆናቸውን  ቢናገርም  የኢራን ውጭ 
ጉዳይ ሚኒስቴር ቃል አቀባይ ናስር ካኒ ግን ኢራን ለራሺያ 
ያቀረበችው አንድም  ድሮን የለም በማለት ክሱን  “መሰረተ 
ቢስ” በማለት ተናግረዋል። 

የሲ ኤን ኤን ዘገባን ጠቅሶ ዘጋርዲያን እንደ ገለጸ 
ከኆነ  በዩክሬን  ውስጥ ተቀጥረው የሚዋጉ  የዋግነር 
ቅጥረኛ ቡድን ወታደሮች ሞራል እያሽቆለቆለ መጥቷል። 
እንዲያውም  የቀድሞ የዋግነር  ቅጥረኛ ቡድን አዛዥ 
በአውሮፓ ጥገኝነት መጠየቁንና በዩክሬን ውስጥ የሚዋጉ 
የዋግነር ምልምሎች ወታደሮችም የእድሉ ተጠቃሚ 
እንዲሆኑ መጠየቁን ዘጋርዲያን በዘገባው አመላክቷል።

የክራይኑ ፕሬዝዳንት ቮሎዲሚር ዘለንስኪ ከቢቢሲ 
ባደረጉት ቆይታ ራሺያ የኒውክሌር ጦር መሳሪያ 
ለመጠቀም የምታደርገውን ማስፈራሪያ ዓለም ዝም ሊሰኝ 
አይገባም ብለዋል። ምንም እንኳ  የሩሲያ ባለስልጣናት 

የደ/ብ/ብ/ሕ/ክ/መንግሥት በወላይታ 
ዞን የአረካ ከተማ ፋይ/ጽ/ቤት

የጨረታ ማስታወቂያ
የደ/ብ/ብ/ሕ/ክ/መንግሥት በወላይታ ዞን አረካ ከተማ ፋይ/ጽ/ቤት በ2015 በጀት ዘመን የተለያዩ 

ግዥዎችን ማለትም፡-

•	 Lot 1:- የደንብ ልብስ ግዥ፡-

•	 Lot 2:- የሻይ ቡና መስተንግዶ ግዥ በግልጽ ጨረታ አወዳድሮ ለመግዛት ይፈልጋል።

ስለዚህ በጨረታው ለመሳተፍ የሚፈልጉ እና ከዚህ በታች የተዘረዘሩትን መስፈርቶችን የሚያሟሉ 

ተጫራቾች እንዲወደደሩ ይጋብዛል።

1.	 በዘርፉ ሕጋዊ የንግድ ስራ ፈቃድ ያለው።

2.	 የዘመኑን ግብር ከፍሎ ንግድ ፈቃድ ያሳደሰ።

3.	 የንግድ ምዝገባ ምስክር ወረቀት ያለው።

4.	 ቲን ሠርተፊኬት ያለው።

5.	 ቫት ተመዝጋቢ የሆነ።

6.	 የአቅራቢነት ምዝገባ ምስክር ወረቀት ያለው።

7.	 Lot 1:- ጨረታው የዕቃውን ናሙና ማቅረብ የሚችል።

8.	 ማንኛውም ተጫራች የጨረታ ማስከበሪያ ብር 10,000.00 (አስር ሺህ ብር) በባንክ የተመሰከረለት 

ቼክ (ሲ.ፒ.ኦ) ማቅረብ ይኖርባችኋል።

9.	 ተጫራቹ ይህ ማስታወቂያ ከወጣበት ቀን ጀምሮ ባሉት 15 የስራ ቀናት ውስጥ የማይመለስ ብር 

200.00 (ሁለት መቶ ብር) ብቻ በመክፈል የጨረታ ሰነዱን ከአረካ ከተማ ፋይናንስ ጽ/ቤት በፑል 

ማዕከል በመግዛት የአንዱንና ጠቅላላ ዋጋ በጨረታ ሰነድ ላይ በመሙላት ለዚሁ አገልግሎት 

በተዘጋጀው የጨረታ ሣጥን ውስጥ አንድ ኦሪጅናልና ሁለት ኮፒ በአንድ ማዘር ፖስታ ውስጥ በማሸግ 

ማቅረብ የሚቻል ሲሆን ጨረታው የሚከፈተው በ16ኛው ቀን ዕለቱ ሥራ ቀን ከሆነ ከጠዋቱ 4፡00 

ሰዓት ታሽጎ በዕለቱ 4፡30 ሰዓት ይከፈታል።

10.	መ/ቤቱ የተሻለ አማራጭ ካገኘ ጨረታውን ሙሉ በሙሉ ሆነ በከፊል የመሰረዝ መብቱ የተጠበቀ 

ነው።

11.	 ተጫራቾች ያለመገኘታቸው የጨረታ ሂደቱን አያስተጓጉልም።

ለበለጠ መረጃ በስልክ ቁጥር፡- 046 552 0241 ማነጋገር ይችላሉ።

 ግልፅ የጨረታ ማስታወቂያ 
የጨረታ ቁጥር NCB/OACFLTD/AMF/ 14,15 እና 16/2014

 በኦሮሚያ ግብርና ህብረት ሥራ ማህበራት ፌዴሬሽን ኃላ/የተ/አሰላ ብቅል ፋብሪካ  የጥራት ደረጃቸውን የጠበቁ፡- 

LOT 1 የኤሌክትሪክ ዕቃዎች እና ኤሌክትሪካል ቱልስ ዕቃዎች፡   /NCB/OACFLTD/AMF/14/2014 

LOT 2 የወርክሾፕ ዕቃዎች እና የወርክ ሾፕ ቱልስ ዕቃዎች፡/NCB/OACFLTD/AMF/15/2014 

LOT 3 የመካኒካልና ኤሌክትሪክ በሪንግ እና ሲል ዕቃዎች/NCB/OACFLTD/AMF/16/2014 

አቅም እና ፍላጎት ያላቸውን ድርጅቶች በግልፅ ጨረታ በመጋበዝ እና በማወዳደር ለመግዛት ይፈልጋል። 

ስለሆነም በጨረታው ለመወዳደር የሚፈልጉ ድርጅቾች ከዚህ በታች የተዘረሩትን መስፈርቶች ማሟላት  አለባቸው።  

1. ተጫራቾች የ2014 የታደሰ የንግድ ፈቃድ፣ በግዥና ንብረት አስተዳደር ኤጀንሲ በአቅራቢነት ዝርዝር ውስጥ የተመዘገቡ 

የግብር ከፋይ መለያ ቁጥር Tin  ያላቸው እና የተጨማሪ እሴት ታክስ (VAT) ተመዝጋቢ ስለመሆናቸው ሕጋዊ ማስረጃ 

ማቅረብ የሚችሉ መሆን ይኖርባቸዋል። 

2 የጨረታ ሰነዱን ይህ ማስታወቂያ ከወጣበት ቀን ጀምሮ የማይመለስ ብር 100.00 (አንድ መቶ ብር ብቻ) በጥሬ ገንዘብ 

በመክፈል  ዘወትር በሥራ ሰዓት ከሰኞ እስከ ዓርብ ጠዋት 2፡00-6፡00 ከሰዓት በኋላ 7፡00-10፡00 ሰዓት ድረስ ከኡራኤል 

ወደ ቦሌ አትላስ በሚወስደው መንገድ የኦሮሚያ ስነ-ምግባርና ፀረ ሙስና  ኮሚሽን ቅጥር ግቢ ውስጥ በሚገኘው በኦሮሚያ 

ግብርና ህብረት   ሥራ ማህበራት  ፌዴሬሽን ኃላ/የተ/ቢሮ ቁጥር 024 ወይም አሰላ-ቁሉምሳ ከሚገኘው ፋብሪካችን ቢሮ 

ቁጥር 115 ሰነዱን መግዛት ይችላሉ። 

3.  ተጫራቾች የሚያቀርቡትን የመጫረቻ ሰነድ በፖስታ በማሸግ አዲስ አበባ በሚገኘው ዋና መ/ቤት በኦሮሚያ ግብርና ህብረት 

ሥራ ማህበራት ፌዴሬሽን ኃላ/የተ/ቢሮ ቁጥር 024 ለዚሁ በተዘጋጀው ሣጥን ውስጥ ከታች ከተጠቀሰው የመዝጊያ ሰዓት 

በፊት ማስገባት ይኖርባቸዋል። 

4. ተጫራቾች ከመወዳደሪያ ሰነዳቸው ጋር ለሎት 1. ብር 20,000.00  (ሃያ ሺህ ብር)፣ ለሎት 2 ብር  15,000.00 (አስራ አምስት 

ሺህ ብር) እና ለሎት 3 ብር 20,000.00 (ሃያ ሺህ ብር) ለየብቻ  የጨረታ ማስከበሪያ ዋስትና በባንክ በተመሰከረለት ሲፒኦ 

(CPO) በማስያዝ ማቅረብ ይኖርባቸዋል። 

5. LOT 1 ጨረታ ጥቅምት 15/2015 ዓ.ም  ከረፋዱ 5፡00 ሰዓት ተዘግቶ ከረፋዱ 5፡20 ሰዓት ላይ   ይክፈታል፤ የLOT 2 

በተመሳሳይ ቀን ከሰዓት በኋላ ልክ 8፡00 ሰዓት ተዘግቶ በ8፡20 ሰዓት እና  የLOT 3 ጨረታው  ጥቅምት 16/2015 ዓ.ም  

ከጠዋቱ 4፡00 ሰዓት ተዘግቶ ከጠዋቱ 4፡20 ሰዓት ላይ  ለመገኘት በሚሹ ተጫራቾች ወይም ሕጋዊ  ወኪሎቻቸው 

በተገኙበት አዲስ አበባ   በሚገኘው    የፋብሪካችን   ዋና  መ/ቤት በኦሮሚያ ግብርና ህብረት ሥራ ማህበራት ፌዴሬሽን 

ኃላ/የተ/ቢሮ  ቁጥር 024 ይከፈታል። 

6. ፋብሪካው የተሻለ አማራጭ ካገኘ ጨረታውን በሙሉም ሆነ በከፊል የመሰረዝ መብቱ የተጠበቀ ነው። 

7. ተጫራቾች በጨረታ ማስታወቂያና በተጫራቾች መመሪያ ላይ ግልጽ ያልሆነ ነጥብ ካለና ተጨማሪ ማብራሪያ ከፈለጉ 

በስልክ ቁጥር፡- 022 331 13 85/022 331 17 99 በሥራ ሰዓት 

ደውለው መጠየቅ ይችላሉ። 

በኦሮሚያ ግብርና ህብረት ሥራ ማህበራት ፌዴሬሽን 
ኃላ. የተ. አሰላ ብቅል ፋብሪካ 

አሰላ

ቢሆንም የኒውክሌር ጦር መሳሪያ የመላው ዓለም ስጋት 
በመሆኑ ራሺያ ጣቢያውን እንድትለቅ ዓለም ግፊት 
ማድረግ አለበት ብለዋል።

ራሺያ እንደተባለው የኒውክሌር ጦር መሳሪያ 
በዩክሬን ጥቅም ላይ ለማዋል ዛቻ  ከቀጠለች  በቀዝቃዛው 
ጦርነት ወቅት ከኩባ ሚሳኤል ቀውስ ወዲህ ዓለም 
ከየትኛውም ጊዜ በላይ  ዓለምን ወደ “አርማጌዶን” ጦርነት  
እንደሚያስጠጋ አትጠራጠሩ ያሉት ደግሞ የአሜሪካው 
ፕሬዝደንት ጆ ባይደን ናቸው። 

በእርግጥ የራሺያ-ዩክሬን  ጦርነት በሁለቱ አገር 
ከደረሰው ውድመት ባሻገር ዓለምን በብዙ መልኩ 
ጎድቶታል። በአሁኑ ጊዜ በተለይ በዩክሬን ዶነስኪ 
ግዛት እስከ 200 ሰዎች  በጅምላ የተቀበሩበት መቃብር 
በየቦታው ከመገኘቱና የምዕራባውያን ጣልቃ ገብነት ጋር 
ተያይዞ በሁለቱ አገራት መካከል የተቀሰቀሰው ጦርነት 
ወደ ለየለት ቀውስ እንዳያመራ ስጋት መፍጠሩን ቢቢስ 
በዘገባው አስነብቧል። 

ስፖርት

ጽጌረዳ ጫንያለው

በሩጫው ዓለም አሸናፊነትን መታወቂያቸው ካደረጉ 
ብርቱ አትሌቶች መካከል አንዷ ናት። በጎዳና ላይ 
ሩጫዎች በተለየ የምትታወቀው ኮከብ አትሌት  በቀጣይ 
የማራቶን ውድድሮች የበላይነትን የመቀዳጀት እድሏ ሰፊ 
ስለመሆኑ የቀደመው ስኬቷ አመላካች ነው። በወጣትነቷ 
በበርካታ ስኬቶች መታጀቧም ጠንካራ አትሌት መሆኗን 
ያሳያል። በአትሌቲክስ ቤተሰቡ ዘንድ በብዙ ተስፋ 
የተጣለባት ይህቺ ወጣት አትሌት ያለምዘርፍ የኋላው 
ትባላለች። ባለፈው እሁድ የለንደን ማራቶን አሸናፊዋ 
አትሌት የስፖርት ሕይወት በዛሬው የስፖርት ማህደር 
አምዳችን ተዳሷል።

ያለምዘርፍ በ1992 ዓ.ም በጎጃም ፍኖተሰላም 
የተወለደች ሲሆን፤ በ12 ዓመቷ ሩጫን እንደጀመረች 
መረጃዎች ያመላክታሉ። እንደ አብዛኛዎቹ የምስራቅ 
አፍሪካ አገራት አትሌቶች ሩጫን በ5ሺ እና 10ሺ 
ሜትሮች በመጀመሪያም በሂደት የጎዳና ላይ ሩጫዎችን 
ለመቀላቀል ችላለች። በዚህም በተለይ የታወቀችበትና 
ዝናን ያተረፈችበት ርቀትም የግማሽ ማራቶን ውድድር 
ነው። በዚህ ርቀት ከአትሌቲክስ ቤተሰቡ ጋር ይበልጥ 
የተዋወቀችውም እአአ በ2019 በሞሮኮ ራባት 
በተካሄደው የመላው አፍሪካ ጨዋታዎች አገሯን ወክላ 
በተካፈለችበት የግማሽ ማራቶን ውድድር ላይ ነበር። 
በወቅቱም የውድድሩ ክብረወሰን የሆነ ሰዓት (1:10:26) 
በማስመዝገብ ጭምር ድርብ ክብርን ለማግኘት ችላለች። 

በዚያው ዓመት ደግሞ በታላቁ የኢትዮጵያ ሩጫ ላይ 
የውድድሩን ፈጣን ሰዓት በማስመዝገብ ሁለተኛ ስኬቷን 

ብርሃን ፈይሳ

ለማጣጣም በቅታለች። ከአገር ውስጥ ውድድር ባለፈ 

ዓለም አቀፍ ተሳትፎዎችን በማድረግም በህንድ (ዴልሂ) 

እና በቻይና (ዚመን) ግማሽ ማራቶን የብር እና የወርቅ 

ሜዳሊያዎችን በማጥለቅ ከመነሻው በርቀቱ ያላትን 
ብቃት ማስመስከር ችላለች። በቀጣዩ ዓመት በተካሄደው 
የዓለም ግማሽ ማራቶን ቻምፒዮና አገሯን ወክላ 
የተሳተፈችው ያለምዘርፍ በግሏ የነሃስ በቡድን ደግሞ 
የወርቅ ሜዳሊያ ነበር ያገኘችው። በግሏ ባካሄደቻቸው 
ውድድሮችም ውጤታማ ከመሆን ወደኋላ አላለችም። 
የዴልሂ ግማሽ ማራቶን በድጋሚ የሮጠችው ያለምዘርፍ 
አሸናፊ የሆነችው ቀድሞ ከገባችበት ሰዓት በሁለት ደቂቃ 
ማሻሻል ችላለች። በስፔን የ10 ኪሎ ሜትር ሩጫም 
በተመሳሳይ አሸናፊ ሆናለች።   

ለስኬታማዋ አትሌት እአአ 2021 እንደተለመደው 
ድሏን ያጣጣመችበት ዓመት ነበር። በቱርክ ግማሽ 
ማራቶን ሁለተኛ ሆና ስታጠናቅቅ፣ በአየርላንድ 
የአንትሪም ኮስት ግማሽ ማራቶንም በተመሳሳይ 
ባለድል ለመሆን ችላለች። ይሁንና ይህ ውድድር 
ሁለት ተቃራኒ ስሜቶችን ያስተናገደ በመሆን በይበልጥ 
ይታወሳል። ይኸውም ርቀቱን የሸፈነችበት 1ሰዓት 
ከ03 ደቂቃ ከ44ማይክሮ ሰከንድ የሆነ ሰዓት የርቀቱ 
የዓለም ክብረወሰን ሆኖ መቆየት የቻለው ለጥቂት ጊዜ 
ብቻ በመሆኑ ነው። ምክንያቱ ደግሞ በውድድሩ ላይ 
በድጋሚ በተደረገው ማጣራት የውድድሩ አዘጋጆች 
ርቀቱን በለኩበት ወቅት በፈጸሙት ስህተት ፈጣኑ ሰዓት 
እንደማይመዘገብ ይፋ በመሆኑ ነው። በዚህ ሁኔታ 
ተስፋ ያልቆረጠችው ታታሪዋ አትሌትም በቫሌንሺያ 
በተካሄደ ሌላ ውድድር ተካፍላ ሁለተኛ ደረጃን በመያዝ 
ለመፈጸም ችላለች። 

የተያዘው የፈረንጆቹ ዓመትም ለያለምዘርፍ የስኬት 
ዓመት ሲሆን፤ ከግማሽ ማራቶን ሯጭነት ወደ ማራቶን 
የተዘዋወረችበት መሆኑም ሌላኛው የስኬቷ ማሳያ 

ዕለተ ሰንበት 

ለልጆች

ልጆች እንኳን አደረሳችሁ በሚል ልጀምር መሰለኝ። 
ምክንያቱም ትናንት መውሊድን ያከብሩ ብዙ ሙስሊም 
ልጆች ነበሩ። ልጆች ዛሬ ልነግራችሁ  የምፈልገውም ጉዳይ 
ይህንኑ በሚመለከት ነው። ስለመውሊድ ከማውራታችን 
በፊት ግን ሳምንታችሁ እንዴት እንዳለፈ ልጠይቃችሁ? 
ምክንያቱም ባለፉት ሳምንታት ሁለት አበይት የአደባባይ 
በዓላትን አክብረናል። አንደኛው የመስቀል በዓል ሲሆን፤ 
ሁለተኛው ደግሞ የኢሬቻ በዓል ነው። እናም እሁድን 
ጨምሮ  ደስ በሚል ሁኔታ እንዳሳለፋችሁ ይሰማኛል። 

የአደባባይ በዓላቱ ሞቅ ደመቅ ብለው አልፈዋል። 
ለብዙዎቻችን መዝናናትን ብቻ ሳይሆን አብሮ መሆንን 
አሳይተውንም ተጠናቀዋል። በተለይም ከቤተሰብ ጋር 
በስፋት የተገናኘንባቸው ጊዜያት እንደነበሩም ግልጽ ነው። 
አሁን ደግሞ በሕዝበ ሙስሊሙ ዘንድ የሚከበረው በዓል 
ታላንት በደስታ ተከብሯል። ይህም በዓል  የመውሊድ 
በዓል ነው። እናም ስለበዓሉ ምንነት፣ አከባበርና 
ጠቀሜታው በዚህ አምዳችን ላይ እንዳስሳለን። 

ልጆች መውሊድ ለምን እንደሚከበር ታውቃላችሁ? 
ሙስሊምም ባትሆኑ ብታውቁት መልካም ነው። 
ምክንያቱም በዓላት ለእያንዳንዳችን የሚሰጡን ነገር 
አላቸው። የመጀመሪያው የእርስ በእርስ መረዳዳትን 
ባህላችን እንድናደርገው ያለማምዱናል። ለሰዎች 
አጥብቀን እንድንደርስላቸው ያደርጉናል። ሰብሰብ ብለን 
የምንበላባቸውና የምንጠጣባቸው ጊዜያትም ስለሆኑ 
በመሰባሰባችን ውስጥ የማናውቃቸውን መልካም ባህሎች 
ያስተምሩናል። እናም ማወቁ ጠቃሚ ነው። ስለዚህም 
ስለምንነቱ ከሃይማኖት አንጻር ብቻ ሳይሆን ከዚያም 
ውጭ አይታችሁት መረዳትና ማወቅ አለባችሁ።  

ወደ ጉዳዩ ስንገባ ‹‹ መውሊድ›› የሚለው ቃል 
ምንጩ አረብኛ ቋንቋ ነው። ትርጉሙ ደግሞ ‹‹ የመወለጃ 
ቦታ ወይም የመወለጃ እለት›› ማለት እንደሆነ ይነገራል። 
ወደ መንፈሳዊ ትርጓሜው ስንወስደው ደግሞ መውሊድ 

ማለት የነብዩ ሙሐመድ ልደት ነው። በሙስሊሞች ዘንድ 
በዓሉ የሚከበረውም ይህንን መሰረት አድርጎ ነው። 

ልጆች ስለበዓሉ አከባበርና አጀማመር ሲነገር ሁለት 
አይነት ምልከታ አለው። የመጀመሪያው  መውሊድ 
መከበር የጀመረው በራሳቸው በነብዩ ሙሐመድ 
አማካኝነት ነው የሚል ሲሆን፤ አከባበሩን በተመለከተ 
ደግሞ ነብዩ የተወለዱበት ቀን መከበር ያለበት በጾም ነው 
የሚል ነው። ሁለተኛው ደግሞ እርሳቸው ካረፉ በኋላ 
መከበር ጀመረ የሚለው ሲሆን፤ ይህም  መካ ወደሚገኘው 
የነብዩ ወደተወለዱበት ቤት ዚያራ (መንፈሳዊ ጉብኝት) 
በማድረግ ይከበራል ይባላል።  ለመሆኑ እንደ ኢትዮጵያስ  
እንዴት ይከበራል ካላችሁ መልሱ ልዩ ልዩ ነው። 

እንደምታውቁት ማንኛውም በዓል በልዩ ድምቀት 
ይከበራል። ስለዚህም መውሊድም በኢትዮጵያ 
ሙስሊሞች ዘንድ ልዩ ክብር ተሰቶት በአደባባይ ተወጥቶ 
የሚከበር በዓል ነው። ይህ በዓል መከበር የጀመረው 
በ18ኛው ክፍለ ዘመን ሁለተኛ አጋማሽ ላይ እንደሆነ 
መረጃዎች ይጠቁማሉ። በአገራችንም በስፋት የማክበር 

መውሊድና አከባበሩ

ልምድ አለ። ቦታዎቹን ቀድመን ብናነሳ መነሻችን 
የሚሆነው የግለሰቡ ቤት ነው። ሁሉም መውሊድን 
ማክበር የሚጀምረው ከቤቱ ጀምሮ ነው። በመቀጠል 
መስጊድ በመሄድ ያከብሩታል።  

ወደ ጊዜውን ስንገባ ደግሞ ነብዩ በተወለደበት  
ወር፤ በ12ኛው ቀን፤ ወይም በተወለዱበት ወር ውስጥ 
በተገኘው ሰኞ፣ ወይም በማንኛውም ወር ውስጥ በሚገኝ 
ሰኞ፤ ወይም በማንኛውም ወርና ቀን ይከበራል። ይህ 
በዓል ሁሉንም የሚያሳትፍ ሲሆን፤ አዛውንት ፣ ወጣት፣ 
ህጻናት፣ ሴት ወንድ፣ ከተሜ ባላገር አይባልበትም። 
ሁሉንም በእኩል ደረጃ የሚያሳትፍና ተደስቶ እንዲመለስ 
የሚደረግበት ነው። በዚህ በዓል ላይ በርካታ ክዋኔዎች 
አሉ። ከእነዚህ መካከል ደግሞ ትልቁን ቦታ የሚይዘው 
የሰደቃ ወይም የምጽዋት ጊዜ ሲሆን፤ ሕዝበ ሙስሊሙ 
የመስጠት ባህሉን የሚያዳብርበት ነው። 

ሰዎች ባህላዊ ክዋኔያቸውን በአንድነት 
የሚከውኑበትም ነው። በዚህ ውስጥ ደግሞ አብሮ 
መብላት፣ አብሮ መጠጣትና መጫወት እንዲሁም 

ነው። አትሌቷ የዓመቱን ስኬት ማጣጣም የጀመረችው 
በታላቁ የኢትዮጵያ ሩጫ ላይ ነበር። በድጋሚ በስፔን 
በተካሄደ የ10 ኪሎ ሜትር ሩጫ ላይም 24 ደቂቃ ከ29 
ሰከንድ ከ14 ማይክሮ ሰከንድ በሆነ ሰዓት  በመሮጧ 
የዓለም ክብረወሰኑን ከእጇ ማስገባት ችላለች። ቀጣዩ 
ውድድሯም ቀድሞ የማትታወቅበት የማራቶን ሩጫ 
ነበር። በጀርመን የሃምቡርግ ከተማ በተካሄደው 
ማራቶን ላይም አሸናፊ የሆነችበት 2:17:23 ሰዓት የግሏ 
እና የውድድሩ ፈጣን በሚል ሊመዘገብላት ችሏል። 
ይኸውም እአአ በ2016 በአገሯ ልጅ መሰለች መልካሙ 
ተይዞ ከነበረው ሰዓት ደቂቃዎችን የፈጠነ በመሆኑ 
የቦታው የክብረወሰን ባለቤት ሊያደርጋት ችሏል። 

ሁለተኛው የማራቶን ሩጫዋን ደግሞ ባለፈው 
ሳምንት ለንደን ላይ ነበር ያካሄደችው። የፕላቲኒየም 
ደረጃ ካላቸው ጥቂት ውድድሮች መካከል አንዱ በሆነው 
የለንደን ማራቶን ያለምዘርፍ፤ ቀዝቃዛውን አየር ተቋቁማ 
ከመሮጧ ባለፈ ከተፎካካሪዎቿ ጋር በነበረ ትግል ወድቃ 
በመነሳት ነበር አሸናፊ ለመሆን የቻለችው። ይህም 
አስደናቂ ውጤት ሲሆን፤ የለንደን ማራቶንን ያሸነፈች 
ወጣቷ አትሌት አድርጓታል። 

ያለምዘርፍ ታዋቂና ስመጥር አትሌቶችን ባቀፈው 
የ‹‹ኢኤንኤን ራኒንግ ቲም›› አባልና ከፍተኛ አቅም 
ካላቸው ሴት አትሌቶቹ መካከል አንዷ ናት። በአሰልጣኝ 
ተሰማ አብሽሮ የምትሰለጥነው አትሌቷ በግማሽ ማራቶን 
ከ10 ጊዜያት በላይ በመሮጥና በማሸነፍ በርቀቱ ያላትን 
ብቃት አስመስክራለች። በቅርቡ በተቀላቀለችው 
ማራቶንም በተመሳሳይ አዲስ የውጤታማነት በር 
የተከፈተላት መሆኑን ከመነሻው አንስቶ እያሳየች 
ትገኛለች።  

ተሰብስቦ መደሰት ይፈጠራል። ስለዚህም ይህ በዓል 
ደስታን ለራስ መፍጠሪያም ነው።  ሌላው ይህ በዓል 
በቁርአንና በመውሊድ ንባብ ለሰናዮች መልካሙ ነገር 
ይበሰርበታል። ለሕዝቡም መጥፎውንና የማይፈቀደውን 
ነገር ያስተምሩበታል። 

ልጆች በዚህ ክብረ በዓል ወቅት ሌላው ሰፊውን 
ጊዜ የሚወስደው ክዋኔ የመንዙማ ጊዜ ሲሆን፤ መንዙማ 
የሕዝበ ሙስሊሙ መንፈሳዊና ምድራዊ ሕይወት 
የሚገለጽበት፣ ደግና ክፉው የሚነገርበት፣ ድጋፍና 
ተቃውሞ የሚንጸባረቅበት በአጠቃላይ ማህበራዊ፣ 
ኦኮኖሚያዊ፤ ፖለቲካዊና ባህላዊ ሀሳቦች የሚንጸባረቁበት 
የቃል ግጥም ነውና በስፋት ይከወንበታል። 

ልጆች የመውሊድ መከበር ለምን ያስፈልጋል? 
ካላችሁ ጥቂት ጥቅሞቹን ላውጋችሁ። የመጀመሪያው 
ሕዝበ ሙስሊሙ ተሰባስቦ መንፈሳዊና ሃይማኖታዊ 
ባህሉን እንዲያዳብርና ስለእምነቱ ምንነት በሚገባ 
እንዲያውቅ ያደርገዋል። ሌላው ከማህበራዊ ግንኙነት ጋር 
ይያያዛል። ሕዝበ ሙስሊሙ እርስ በእርስ እንዲተሳሰብና 
ማህበራዊ ሁኔታው እንዲጠብቅ የሚያደርግበት በዓል 
ነው። በዓሉን ተመርኩዘው መሰባሰቦች ስለሚኖሩ 
የተጣሉ ይታረቁበታል፤ የተራራቁም ተቀራርበው 
ናፍቆታቸውን እንዲወጡ ይሆኑበታል። 

ያለው የሌለውን የሚፈልግበት ወቅትም ነው። 
ምክንያቱም ባለሀብቱ ፈጣሪውን ፍለጋ በምጽዋዕት 
አማካኝነት ደሃው ጋር ይደርሳል። ሌላው የፈጠራ 
ችሎታ የሚለይበት በዓልም ነው። ለምሳሌ መንዙማ 
የሚያወጡት ሰዎች ችሎታቸውን ከቀን ወደቀን 
ያዳብሩበታል። የማይችሉም ቢሆኑ በሚሞክሩበት ወቅት 
አቅማቸውን እንዲያዩ ይሆኑበታል። የተዝናኖትና የፍስሃ 
አገልግሎት ማግኛ ቦታም ነው። ስለዚህ ልጆች ይህንን 
ሁሉ ጥቅም ያለው በዓል ልንጠብቀውና ልንከባከበው 
ይገባል። ልንጠቀምበትም እንዲሁ። በሉ ልጆች 
በሚቀጥለው ሳምንት በሌላ ጉዳይ እንገናኛለን። መልካም 
በዓል!!  

ብርቱዋ የጎዳና ላይ ውድድሮች ፈርጥ

አትሌት ያለምዘርፍ የኋላው፤

